
‘Matrix’ de dhushlán 
ag an Phobal 
Trasinsneach in Éirinn

Eisiach

Bean le Gaeilge á
cosaint féin 
ar shuíomh
‘Escort Ireland’

‘Measúnú’ ar líne déanta ag fir ar 
mhná maidir le ‘seirbhísí’ gnéis ar 
shuíomh ‘léirmheastóireachta’
Freagraí i nGaeilge ar léirmheasanna
‘Escort-Ireland.com’ 

Méabh Ní Thuathaláin 

Rinne bean Ghaeltachta, a
théann faoin ainm cleite
‘Canadian Mandy’ í féin a
chosaint i gcoinne
léirmheasanna a rin-

neadh i dtaca lena seirbhísí ar
shuíomh ‘Escort-Ireland.com’.

Is é ‘Escort-Ireland’  an suíomh
fógraíochta is mó úsáide in Éirinn
chun seirbhísí ‘mná cuideachta’ nó
‘Escorts’ a fhógairt. 

Chosain an bhean áirithe í féin i
gcoinne droch-léirmheasanna go

dátheangach, i mBéarla agus i
nGaeilge, ó fhir a d’íoc mná ar son
seirbhísí fríd an suíomh Escort-Ire-
land.com. 

Scríobhadh in airde ar an fhóram
léirmheasa gur “as an Ghaeltacht” di
agus dheimhnigh sí féin gur chaith sí
roinnt blianta i gCeanada.

Tá polasaí ag an suíomh ‘Escort-
Ireland’, i leith mná cuideachta a
bhaineann leas as an suíomh, a
thugann cead dóibh diúltú don
chóras léirmheastóireachta. 

Ar lean ar leathanach 2

Níl ceangal Rialtais le Sinn Féin as an áireamh ach polasaithe
eacnamaíochta ina gconstaic – Leas-Uachtarán FF
Máirtín Ó Catháin

FEICTEAR do Leas-Uachtarán Fhian-
na Fáil, Timmy Dooley, go bhfuil an
bhearna idir pholasaithe eacna-
maíochta a pháirtí féin agus polasaithe
eacnamaíocht Shinn Féin rómhór faoi
láthair le go mbeifí ag trácht ar chean-
gal Rialtais idir an dá dhream.  

“Ach,” a deir an Teachta Dooley, “tá
athruithe móra tagtha ar pholasaithe
Shinn Féin ar bhealaí eile le deich nó
cúig déag de bhlianta;  d’fhéadfadh sé
go mbeadh athruithe eile fós ar phola-
saithe eile dá gcuid ach sin gnó do
Shinn Féin,” arsa Timmy Dooley. 

Luaigh an Teachta Dooley an
difríocht atá idir pholasaithe Shinn

Féin agus Fhianna Fáil i dtaobh cúrsaí
talmhaíochta agus lucht gnó atá ar
scála beag go maith mar shampla den
bhearna atá eatarthu.  

“Ach bheadh muid ar an téad chéan-
na leo i dtaobh Phoblacht 32 Contae
agus na haidhmeanna náisiúnta,” a
dúirt an Teachta Dooley.  

Dúirt Timmy Dooley – atá ar dhuine

de na Teachtaí Dála a bhfuil ceangal
láidir aige le ceannaire pháirtí Fhianna
Fáil – go bhfuil cairdeas maith ar bhun
pearsanta idir Theachtaí Dála a pháirtí
féin agus Teachtaí Shinn Féin sa Dáil.  

“Níl aon aighneas mar sin ann,” arsa
an Teachta Dooley “ach níl muid ar an
téad chéanna ar chuid mhaith ábhar
polasaí.” 

Nuair a fiafraíodh don Teachta Doo-
ley an mbeadh Fianna Fáil sásta plé a
dhéanamh le Sinn Féin faoi bhunú
Rialtais dá dtiocfadh sé sa déanamh
agus go mbeadh líon sách mór Teach-
taí ag an dá dhream, dúirt sé go gcaith-
fí súil a chaitheamh ar pholasaithe ag
an bpointe sin.  

Nuachtáin i gCré na Cille 

Le Ciarán Dunbar

BHAILIGH ceannairí na hEor-
pa sa Bhruiséil inné agus ar
maidin fá choinne cruinniú
mullaigh. Is é ceist gheilleagar
na Gréige a bheas chun
tosaigh sna cainteanna seo.  

Tá imní ar na tíortha eile sa
zón Euro fán tionchar atá an
ghéarchéim eacnamaíochta sa
Ghréig ag imirt orthu go léir.

Agus Gaelscéal ag dul i gcló,
tá an Euro ag an leibhéal is ísle
i gcomparáid leis an Dollar le
deich mí anuas.

Tá rialtas na Gréige go fóill
ag súil go dtiocfaidh an tAon-
tas Eorpach i dtarrtháil ar a
dtír le beart tarrthála agus
nach mbeidh orthu dul chuig
an Chiste Airgeadaíochta
Idirnáisiúnta mar atá bagartha
acu. 

Tá rialtas na Gearmáine i
bhfách leis an Chiste
Airgeadaíochta Idirnáisiúnta
ag glacadh ról lárnach sa scéal
ar an ábhar go mbeadh ar
lucht íoctha cánachna Gear-
máine an chuid is mó den
airgead a chur ar fáil chun geil-
leagar na Gréige a tharraing
amach as an fhaopach ina
bhfuil sé.  

An Chéad Dualgas ag
Carey: Gaelscéal!

BEIDH Aire nua na
Roinne Gnóthaí
Pobail, Comhionan-
nais agus Gaeltachta
Pat Carey ag cur tús
lena ndualgais
oifigiúla inniu lena
chéad ócáid oifigiúil
mar Aire.  Beidh an
tAire Carey i láthair ag
seoladh oifigiúil
Gaelscéal, á sheoladh
ag Siún Nic Gearailt i
nDámhlann Theach
Cúirte an Phaoraigh,
Baile Átha Cliath
inniu. 

ÁBHAR

Seoladh Thuarascáil
Bhliantúil 2009
Oifig an 
Choimisinéara 
Teanga

FEIDHMÍONN Oifig
an Choimisinéara
Teanga mar sheirbhís
Ombudsman agus
mar ghníomhaireacht
géilliúlachta i dtaca le
seirbhísí stáit trí
Ghaeilge.  Beidh seo-
ladh Thuarascáil
Bhliantúil 2009 Oifig
an Choimisinéara ar
siúl ar an Luan seo
chugainn in Óstán an
Galway Bay, Bóthar
na Trá, Gaillimh.  

Ceist na
Gréige
chun
tosaigh sa
Bhruiséil 

George Papandreou

Ní masla é €9 billiúin
sa bhreis a iarraidh
d’Anglo Irish: Dukes
Le Treasa Bhreathnach

BEIDH ar an Rialtas suas le €9
billiún sa mbreis a infheistiú
sa Bhanc Anglo Irish chun gur
féidir leo an Banc a choin-
neáil ag imeacht agus ath-
struchtúrú a dhéanamh air, a
dúirt Príomhfheidhmean-
nach an bhainc Mike Aynsley
leis an Irish Times inné.  

Dúirt Alan Dukes, cathaoir-
leach ainmnithe an bhainc,
agus é ag caint go heisiach le
Gaelscéal, nach mbeadh an
Banc in ann feidhmiú go dtí
deireadh na míosa gan an t-
infheistiú seo.  

Tar éis don comhlacht cun-
tasóireacht KPMG moladh a
dhéanamh anuraidh do
Anglo, gur cheart dóibh an dá
leath a dhéanamh den
mbanc, “an banc maith agus
an drochbhanc,” agus
gníomhaíocht an drochb-
hainc a thabhairt chun críche
de réir a chéile, bhí sé seo mar
chuid den iarratas ar ath-
struchtúrú a rinne an Banc
Anglo-Irish ar an gCoimisiún
Eorpach. Tá siad ag súil le
scéala a fháil faoin gcinneadh
seo roimh dheireadh mhí
Aibreáin.  

Thug Anglo Irish ardú pá
do 78 dá bhfostaithe le
déanaí, a deir an tUasal
Dukes, a bhí ag teastáil mar
gheall ar laghdú ar mhéid an
bhainc, agus mar gheall gur
thóg roinnt oibrithe breis
oibre orthu féin mar gheall ar
an laghdú méid seo.  Tugadh
ardú pá do roinnt eile a fuair
cáilíochtaí breise le bliain
anuas.

Ní shíleann sé gur masla é
do phobal na hÉireann an t-
iarratas seo ar infheistíocht
€9 billiún a dhéanamh ar an
Rialtas ach masla a bheadh
ann muna ndéanfaí é agus dá
ligfí don Bhanc dul as gnó.  

Thug Anglo Irish ardú
pá do 78 dá bhfos-
taithe le déanaí, a deir
an tUasal Dukes, a bhí
ag teastáil mar gheall
ar laghdú ar mhéid an
bhainc

Seo an t-eagrán deireanach de Ghaelscéal, ní fhoilseofar an páipéar arís.
Tá Gaelscéal ar an bhfód ó bhí 26 Márta 2010 ann. Bhí cúigear fostaithe go
lánaimseartha agus duine amháin go páirtaimseartha. Cuirfear ábhar ar
an suíomh idirlín go dtí deireadh na seachtaine seo. Fágfar an suíomh mar
atá ar feadh tamall ach bainfear anuas den idirlíon é sa mheántréimhse.

Truailliú
feithiclí os
cionn 
teorainn 
an AE
Colm Ó Broin 

SHÁRAIGH an Phoblacht teorainn
an Aontais Eorpaigh maidir le tru-
ailliú atá bainteach le gluaisteáin in
2011 de réir na Gníomhaireachta um
Chaomhnú Comhshaoil (GCC).

In ainneoin gur tháinig laghdú
10% ar an méid ocsaíde nítrigine
(NOx) a sceitheadh in 2011, níor
cloíodh leis na teorainneacha a bhí
leagtha síos ag an AE. 

Dúirt an Dr Eimear Cotter, Bainis-
teoir Sinsearach leis an GCC: “Tá
baol ag baint le hastúcháin arda de
ocsaíd nítrigine do shláinte an
duine mar greannaitheoir
riospráide, go háirithe i gcás daoine
a bhfuil plúchadh ag dul dóibh.

“Chun astúchán ocsaíde nítrigine
a laghdú, tá sé riachtanach taisteal a
laghdú agus dreasacht a thabhairt
do dhaoine chun gluaisteáin atá
níos glaine agus smachta níos fearr
ar astúcháin a cheannach,” ar sise.

Dúirt an GCC go bhfuil astúchán
de ocsaíd nítrigine laghdaithe 47%
ó bhí 1990 ann.

Céad eagrán Ghaelscéal 

ciaran.dunbar@gaelsceal.ie

Colm Ó Broin
Iriseoir

Méabh Ní Thuathaláin
Iriseoir

meabh.nithuathalain@gaelsceal.ie

Patricia Ní Chonghaile
Comhordaitheoir Táirgíochta

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

‘Escort’ le Gaeilge á cosaint féin 
ar shuíomh ‘Escort Ireland’

Ar lean ó leathanach a haon

Is léir, áfach, go bhfuil ardán ag fir
chun léirmheasanna a dhéanamh
tríd an fhóram oscailte. 

Cé go maíonn an suíomh nach
bhfuil mná cuideachta a dhéanann
fógraíocht ar ‘Escort Ireland’ ag díol
gnéis, is rí-léir go bhfuil an suíomh á
úsáid mar ardán ag mná atá ag obair
mar striapacha. 

Tá miontagairtí sna léirmheasanna
maidir le cúrsaí gnéis agus déanann
fir, a bhaineann leas as an fóram
léirmheasa, cur síos beacht ar na
seirbhísí is mó a thaitníonn leo. 

Cuireann an suíomh  ‘Escort lingo’,
ar fáil d’fhir atá ag iarraidh cur síos a
dhéanamh ar na seirbhísí ba mhaith
leo. Breis agus 200 téarma atá i gceist
leis sa leathanach seo a bhaineann le

gníomhaireachtaí gnéis.
Faoi láthair tá 51,463 léirmheas ar

leith ar mhná cuideachta atá ag obair
i ndeisceart agus i dtuaisceart na tíre.
Tá 50 fear ar liosta na léirmheastóirí
is mó a dhéanann léirmheasanna,
agus idir 50 agus 167 bean éagsúil
feicthe acu.  De réir ‘Escort-Ireland’,
chosain na seirbhísí a fógraíodh ar an
suíomh €8,422,423 nó £7,402,467 ar
chliaint Éireannacha agus íocadh
€164 nó £144 ar an meán as coinne a
chur in áirithe. 

Suíomh uile-Éireannach is ea
‘Escort-Ireland’ atá ar an bhfód ó
1998 agus luaite mar bhunaitheoir ar
an suíomh tá Patricia Albright, iar-
striapach agus iarbhean chuideachta
as Baile Átha Cliath. 

Deirtear ar an suíomh go bhfuil sé
“á reáchtáil ag mná”.  

Imircigh iad 90% de
na mná a fhógraítear 
ar ‘Escort-Ireland’
Tá sé ráite ag Comhairle um Inimircigh na hÉireann,
nó an ‘ICI’, a rinne iniúchadh ar an suíomh Escort-Ire-
land.com thar tréimhse dhá bhliain, gur imircigh iad
90% de na mná a bhíonn ar an suíomh. 

De réir an taighde neamhspleách is déanaí atá
déanta ar an suíomh, fuarthas amach go bhfuil tuair-
im is 1,000 bean á bhfógairt ar suíomhanna éagsúla in
Éirinn agus go mbaineann idir 500-600 den líon sin
leis an suíomh Escort-Ireland.com.

Is léir ó na hainmneacha atá in úsáid ar an suíomh

gur eachtrannaigh iad formhór na mban a bhaineann
úsáid as. Deirtear go minic sna léirmheasanna nach
bhfuil Béarla ar a toil ag an té atá ag cur na seirbhísí ar
fáil agus gur shocraigh duine éigin, le Béarla, an
coinne ar a son. 

Dar le hurlabhraí ón ICI, “ Ón taighde atá déanta
againn, is féidir linn a rá go cinnte gur gnó ilnáisiúnta
é agus go bhfuil go leor míchruinneas ann ó thaobh
tíortha dúchais na mban atá ag fógairt ar an suíomh.”

“Tá Rómánaigh á chur chun cinn mar mhná
Iodálacha agus mná ón Bhrasaíl a gcur chun tosaigh
mar Portaingéalaigh mar gheall ar na deacrachtaí a
bhaineann le fanacht sa tír,” a dúirt sí. 

Tá an ICI lárnach san fheachtas náisiúnta ‘Turn off
the Red Light’, feachtas atá ag iarraidh freagracht
dhlíthiúil a bheith orthu sin a íocann as seirbhísí
gnéis. 

Ar lean ó leathanach a haon

“Mar atá sé faoi láthair, ní fheicim go
mbeadh bunús Rialtais idir an dá
pháirtí,” a dúirt Dooley. 

Tá an chaint faoi chomhrialtas
amach anseo idir Fianna Fáil agus Sinn
Féin tagtha chun cinn de bharr na
bpobalbhreitheanna is deireanaí a
taispeáineann go bhféadfadh móramh
Dála a bheith ann idir an dá pháirtí sin
théis Olltoghcháin.  Ar an taobh eile
den scéal, d’fhéadfadh sé go mbeadh a
ndóthain suíochán eatarthu ag Fianna
Fáil agus Fine Gael.  An mbeadh fonn
ar bith ar Fhianna Fáil a bheith istigh le
Fine Gael? 

“D’fheicinn gur drochrud a bheadh
ann don daonlathas sa tír seo dá ngab-
hfadh an dá dhream is láidre  go trai-

disiúnta i bpolaitíocht na tíre seo in
éineacht,” arsa an Teachta Dooley.  

Tá an Teachta Éamon Ó Cuív, an té is
túisce de Theachtaí Dála Fhianna Fáil
a luaigh ceangal idir iadsan agus Sinn
Féin – i nGaelscéal anuraidh – den
bharúil nár cheart d’Fhianna Fáil a
bheith ag teannadh isteach leis an
Lucht Oibre.  

Creideann Timmy Dooley go bhfuil
athrú suntasach in ann don Lucht
Oibre.  

“Tá daoine ar an stiúir sa bpáirtí atá
níos sine,” a dúirt an Teachta Dooley,
“agus tá Teachtaí nua ann; is léir go
bhfuil coimhlint sa bpáirtí.  Níl a fhios
againn cén leagan amach a bheidh ag
an Lucht Oibre ach a mbeidh an chéad
Olltoghchán eile ann agus caithfear
fanacht go dtí sin”. 

Níl ceangal Rialtais le Sinn Féin 
as an áireamh ach polasaithe 
eacnamaíochta ina gconstaic –
Leas-Uachtarán FF

Bhuaigh Seán Ó Muircheartaigh as Ráthún, Gaillimh (dara duine ó dheis)  an chéad áit sa chomórtas 'Student Idea of
the Year' a reáchtáil an Institiúid Chairte Iompair agus Lóistíocht in Éirinn (CITL). Bhuaigh sé an duais dá thogra
‘Easy Smart Travel Ireland’. Thuas : Mary Dempsey, Coláiste na hInnealtóireachta agus na Faisnéisíochta, OÉG; Noel
Brett, Príomhfheidhmeannach an Údaráis um Sabháilteacht ar Bhóithre; Neil McDonnell, (CITL); Kerry Creehan (3ú
háit), Seán Ó Muircheartaigh (1ú áit) agus Alex Hannon-Cross as Bearna (2ú áit).

Níl Foras na Gaeilge ag cur páipéar
nuachta Gaeilge eile as an áireamh 
Anton Mac Cába

DÚIRT Ferdia Mac an Fhailigh,
Príomh-Fheidhmeannach Fhoras na
Gaeilge, nach ndeachaigh an Foras i
gcomhairle le Roinn na Gaeltachta, ná
leis an Roinn Cultúir, Ealaíon agus Fóil-
líochta ó Thuaidh, faoi chinneadh an
Fhorais deireadh a chur le conradh
Ghaelscéal. 

Níl an Foras, ach an oiread, le hío-
caíocht iomarcaíochta a dhíol le foire-
ann an nuachtáin – cé gur thug Mac an
Fhailigh ard-mholadh dóibh. 

Dar leis nár luach ar airgead a bhí i
nGaelscéal. Ina ainneoin sin, ní cuire-
ann sé nuachtán clóite eile as an
áireamh. 

Dúirt Mac an Fhailigh an méid sin ag
cruinniú de Choiste na Roinne Cultúir,

Ealaíon agus Fóillíochta. Cheistigh ion-
adaithe ón SDLP, Sinn Féin agus an
DUP é faoin chinneadh Gaelscéal a
dhruidim.  Ba é Dominic Ó Brolcháin
ón SDLP, ach go háirithe, a chuir ceis-
teanna. D’iarr an Brolchánach an
ndeachaigh an Foras i gcomhairle leis
an dá Roinn faoi dhruidim Ghaelscéal. 

“Ní dheachamar i gcomhairle le
ceachtar den dá Roinn, Thuaidh ná
Theas, sular thógamar an cinneadh,”
arsa Mac an Fhailigh.

Luaigh an Brolchánach nath de
chuid Oscar Wilde ‘To lose one parent
may be regarded as a misfortune; to
lose both looks like carelessness’, mar
gur Gaelscéal anois an tríú nuachtán a
dhruid an Foras. 

De réir an chonartha, bhí Gaelscéal
le 9,000 cóip sa tseachtain a dhíol.

“Cinnte, bunaithe ar an chleachtadh a
bhí ann go dtí seo, ba cheart do
mbeadh a fhios agaibh go raibh an dío-
laíocht a moladh do Ghaelscéal
dofhaighte agus doshroichte,” arsa an
Brolchánach.

D’fhreagair Mac an Fhailigh go raibh
cleachtadh ar chúrsaí nuachtán ag an
‘Connacht Tribune’, gur leis an
leathchuid den chomhlacht a fhoil-
síonn Gaelscéal. 

Dúirt an Brolchánach nach raibh an
cleachtadh sin sna meáin Ghaeilge.
“Bhí a fhios agaibh (Foras na Gaeilge)
go raibh níos mó cleachtadh agaibh,
nuair a d’aontaigh sibh conradh mar
tugadh (an nuachtán) amach saor in
aisce ar an idirlíon dhá lá i ndiaidh gur
cuireadh i gcló é,” ar seisean. “Ní thig
leat díolaíocht a mhéadú má thugann

tú rud éigean amach saor in aisce.”
Mhol an Brolchánach gur

foilseachán ar líne an bealach ab fhearr
don todhchaí. “Tá sin cinnte ar cheann
de na roghanna, a mbeidh coiste na
nuachtán agus na n-irisí ag amharc air,”
an freagra a bhí ag Mac an Fhailigh. 

“Táimid den bharúil go bhfuil
ráchairt ann do sheirbhís nuachta.
Bíodh sin ar líne, nó mar nuachtán
clóite, nó ina mheascán den dá rud.” 

Ní raibh Mac an Fhailigh ábalta líon
na léitheoirí ar líne a thabhairt do
Chathal Ó hÓisín ó Sinn Féin, ach dúirt
sé go bhfaigheadh sé an t-eolas. 

Dúirt sé go raibh nuachtán clóite de
dhíth do stádas na teanga in 2009,
tráth ar socraíodh an conradh le
Gaelscéal a fhoilsiú. 

Bhí sé ag freagairt ceiste ó William

Humphrey, DUP: “An raibh Bord Fho-
ras na Gaeilge ar an eolas faoi na
deacrachtaí a bhí ag tionscal na
nuachtán nuair a d’aontaigh siad an
conradh (maidir le Gaelscéal).”

Thug Mac an Fhailigh ard-mholadh
d’fhoilsitheoirí agus d’fhoireann
Ghaelscéal. “Le bheith féaráilte do
Thorann na dTonn (an chomhlacht gur
leis Gaelscéal) agus don fhoireann,
rinne siad a seacht ndícheall,” ar
seisean. 

Mar sin féin, dúirt sé nach ndíolfaidh
an Foras iomarcaíocht leis an fhoire-
ann: “Ní hé Foras na Gaeilge an fostóir.
Ní bheidh páirt ar bith againn in iomar-
caíocht ar bith.”

Tá sé le filleadh ar an choiste, nuair
a bheidh moltaí curtha le céile
d’fhoilseachán. 

Cothromaíocht ag
teastáil sa gcóras
íocaíochtaí talún a
deir Ó Cuív
Máirtín Ó Catháin 

“NÍOR mhór troid go láidir ar
mhaithe le cothrom na Féinne
do fheilméaraí beaga agus
d’fheilméaraí sléibhe ag an
tráth seo,” a deir an Teachta
Dála Éamon Ó Cuív.  

Dúirt an Teachta Ó Cuív go
bhféadfadh “socrú féaráilte”
faoin gComhpholasaí
Talmhaíochta an-leas a
dhéanamh d’fheilméaraí atá ar
thalamh nach bhfuil thar mho-
ladh beirte – go leor acu i
gceantracha Gaeltachta.  

Tá na socruithe nua á bplé
faoi láthair agus tá an leagan
amach nua a bheidh ar Scéim
na hÍocaíochta Aonair a thugtar
go bliantúil ar cheann de na
ceisteanna móra atá le réiteach. 

Tá sé fógartha ag an Teachta
Ó Cuív, atá ina urlabhraí
talmhaíochta ag Fianna Fáil, go
mbeidh sé ag eagrú comhdhála
faoin ábhar seo i mBaile Átha
Cliath ar an 9ú lá de Mhárta.
Beidh ceannasaithe na
bpríomheagraíochtaí
feilméireachta ag an ócáid. 

D’fhéadfadh an córas nua na
mílte euro breise sa mbliain a
chur isteach i mbailte fearainne
ar fud na Gaeltachta má roin-
ntear an ciste Íocaíochta Aonair
ar an modh céanna ar fud na
tíre.  

Creideann Éamon Ó Cuív go
ndéanfadh na moltaí atá ag
Coimisiún Talmhaíochta na
hEorpa é sin ach dúirt sé go

bhfuil moltaí an Aire Simon
Coveney ag trasnaíl ar an
moltaí sin.  “Chuirfeadh moltaí
an Aire sin againne na hío-
caíochtaí níos láidre i dtreo na
bhfeilméaraí móra,” arsa Ó
Cuív.  Beidh na híocaíochtaí ar
chimíní sléibhe ina gceist mhór.
Tá úinéireacht dhleathach ag
daoine i gcuimse bailte fear-
ainne ar thalamh sléibhe nach
bhfuil roinnte – nó ‘an cimín’
mar a thugtar ar go hiondúil.  

Ach creideann an Teachta Ó
Cuív go bhféadfadh iarracht a
bheith ar bun le idirdhealú a
dhéanamh idir heicteár talún i
gceantar rathúil talamhaíochta
agus heicteár talún i dtalamh
achrannach…nó ar an gcimín.
D’fhágfadh sin go mbeadh
feilméaraí  sléibhe agus
feilméaraí ar thalamh achran-
nach in áit na leathphingine dá
dtiocfadh córas mar sin i bhfei-
dhm. 

Tuairim €100 in aghaidh an
heicteáir a bheadh ag feilméaraí
i gceantracha ar nós Chonamara
as an gcóras nua dá gcuirfí
caighdeáin thalún san áirimh;
bheadh tuairim €250 in aghaidh
an heicteáir ann dá roinnfí an
ciste go cothrom ar fud na tíre. 

Tá an Teachta Ó Cuív ag súil
gur féidir an cás seo a chur i
láthair níos láidre ag an
gcomhdháil sa Red Cow Inn i
mBaile Átha Cliath ar an 9ú lá de
Márta agus go dtiocfadh
feilméaraí aniar an lá sin le
haghaidh na comhdhála. 

Maura Thornton
ciontaithe i gcion
oird phoiblí
Colm Ó Broin 

CIONTAÍODH bean as Cona-
mara ó dhúchas i gcion oird
phoiblí i nGaillimh ar an Luan
seo caite. Gearradh téarma
príosúin míosa ar Mhaura
Thornton faoi Alt 6 den Acht
um Ord Poiblí, alt a bhaineann
le “focail bhagracha,
mhaslacha nó tharcaisneacha
a úsáid, nó gabháil d’aon iom-
praíocht bhagrach, mhaslach
nó tharcaisneach.”

Tharla an eachtra ar 29
Feabhra anuraidh nuair a bhí sí
i Stáisiún na nGardaí i mBóthar
na Trá chun síniú a dhéanamh
i leith cúisithe a bhain le marú
iarleannáin dá cuid i mí Iúil
2011. Ciontaíodh Thornton i
leith dúnorgain sa Phríomh-
Chúirt Choiriúil i nGaillimh ar
28 Eanáir i mbliana. Fuarthas
gur shá sí Kevin Joyce (59)
chun báis ag a hárasán i
mBóthar na Trá i gCathair na
Gaillimhe i mí Iúil 2011.

Scaoileadh saor í ar bhannaí
le dul os comhar na cúirte ar 11
Márta le haghaidh daortha i
leith na dúnorgana.

Idir an dá linn, thug sí cuairt
ar Stáisiún na nGardaí i
mBóthar na Trá ar an Aoine
seo caite le síniú a dhéanamh.

Dúirt na Gardaí go raibh sí ar
meisce agus gur ghabh siad í i
leith barántais a eisíodh nuair
a theip uirthi freastal ar
láithreas cúirte i leith na
cúisithe oird phoiblí ar 6
Feabhra i mbliana. 

Gearradh téarma príosún
míosa uirthi i leith na teipe sin,
a bheas comhreathach leis an
téarma príosúin míosa eile a
gearradh uirthi. Ciontaíodh í
as a bheith ar meisce go poiblí
agus gearradh fíneáil €400
uirthi ina leith sin chomh
maith.

Dúirt na Gardaí le linn na tri-
alach Dé Luain gur thug
Thornton cuairt ar Stáisiún na
nGardaí i mBóthar na Trá i
nGaillimh ar 29 Feabhra anu-
raidh agus í go mór ar meisce.
Dúradh gur thug sí íde béil do
na daoine sa stáisiún agus go
mb’éigean í a ghabháil ar
mhaithe lena sábháilteacht
féin agus sábháilteacht daoine
eile.

Dúradh chomh maith gur
ciontaíodh í i leith 31 cúis eile
tráth, ina measc, gadaíocht,
damáiste coiriúil agus arm a
thabhairt ar lámh le linn aigh-
nis. Cuireadh i bpríosún í i leith
na gcionta oird phoiblí i ndi-
aidh na trialach. Maura Thornton

Lig Nesbitt an cat as an mhála! 
Admhaíonn Mike Nesbitt go poiblí nach vótálann muintir an Tuaiscirt ar pholasaithe 
Anton Mac Cába

DEALRAÍONN sé nach bhfuil mórán
de mheas ag Mike Nesbitt, ceannaire
Pháirtí Aontachtach Uladh, ar na
vótóirí ó Thuaidh. 

Dar le Nesbitt, go raibh sé ina
“quite an extraordinary assertion” go
gcaithfeadh daoine vóta ar cheis-
teanna polasaí, ní ar cheist na Bun-
reachta. 

Dar leis gur beag tionchair a bhíonn
ag ceisteanna polasaí, nithe mar
cháin, ginmhilleadh nó pósadh aer-
ach ar na vótóirí. Bhí an Newsletter ag
cur agallaimh air an tseachtain seo
caite.

Dúirt sé an méid sin agus imphléas-
cadh ag bagairt ar a pháirtí féin. De

bharr gur thug sé tacaíocht d’Aon-
tachtaí Aontaithe sa bhfothoghchán i
Lár Uladh. 

Dá bharr, d’éirigh beirt Chomhaltaí
den Tionól Reachtach as an pháirtí:
Basil McCrea agus John McCallister.

Toghadh Nesbitt anuraidh mar
Aontachtaí liobrálach, a bheadh ábal-
ta deileáil leis na meáin mar
iaririseoir. Ceann de na rudaí a bhí sé
ag maíomh ná nach mbeadh drogall
air dul chuig cluichí CLG. B’shin
malairt Tom Elliott, an t-iarchean-
naire. 

“Chuaigh mé chuig mo chéad
cluiche CLG i séasúr 1989,” ar seisean.
“B’iriseoir spóirt leis an BBC mé.

“Mar chomhairleoir caidrimh
poiblí, chuidigh mé le socrú a chur

lena chéile idir Banc Uladh agus Bord
Chontae an Dúin. Bhí mé ag trí

Chluiche Ceannais na hÉireann. Tá
mé ag dul chuig cluiche iomána i
mBéal Feirste roimh dheireadh an
tséasúir…”

Malairt Elliott, bhí sé sásta a bheith
bainteach le Bród Aerach. “Bhí lámh
bheag agam i mbratacha a chur le
chéile, mar sin, bhí baint agam le
Bród Aerach in 1991,” ar seisean.

Ní ardmheas a bhí aige ar an DUP
anuraidh agus ní raibh sé i bhfabhar
aontacht Aontachtach, b’shin mar go
raibh táithí aige le blianta  mar iriseoir
ar an DUP. 

Agus é sa Tionól, ba ‘invective’ a
thug siad dó. “Bheinn iomlán sceip-
tiúil faoi cad a spreagfadh iad chun
comhoibriú a mholadh, taobh
amuigh den bhféinleas,” ar seisean.

Anois, tá an páirtí ag titim isteach in
aontas leis an DUP.

Shéan Eamonn McCann ó People
Before Profit gurb amhlaidh meoin an
phobail agus barúil Nesbitt. 

Dar leis nach é sin an táithí aige, ó
bheith ina iarrthóir trí huaire don
Tionól. “Bhíomar fá scread asail de
bheith tofa dhá uair,” ar seisean. 

“Tá muinín agam go dtarlóidh sin
an céad uair eile. Bhí an-suim ag
daoine i bpolasaithe, leithéidí
tacaíocht a thabhairt don earnáil
phoiblí, maoiniú tithíochta phoiblí,
cearta ban, agus réimse rudaí eile.”

Ar ndóigh, ar shuíomh an UUP, Dé
Luain, ba é an céad scéal ná ráiteas
faoin ngá le deileáil le bochtanas i
measc páistí.

Scéala Báis: Méabh Uí Chriagáin

Naoi scéim teanga
deimhnithe in 2012
Colm Ó Broin 

DHEIMHNIGH an Roinn
Ealaíon, Oidhreachta agus
Gaeltachta naoi scéim teanga
san iomlán in 2012.

Thug an tAire Stáit, Dinny
McGinley, an t-eolas
d’urlabhraí Gaeltachta Fhi-
anna Fáil, Éamon Ó Cuív, mar
fhreagra ar cheist pharlaim-
inte.

Aontaíodh scéim amháin
go dtí seo i mbliana, ceann de
chuid Oifig an Uachtarán.
Deimhníodh an chéad scéim
de chuid na hoifige sin in
2005 agus bhí an dara ceann
ceaptha a bheith i bhfeidhm
in 2008.

Thuairiscigh Gaelscéal i mí
Lúnasa seo caite go bhfuil
thart ar 80 scéim a
d’ullmhaigh comhlachtaí
poiblí carnaithe i Roinn na

Gaeltachta. D’ullmhaigh na
comhlachtaí na scéimeanna
de réir na ndualgas atá orthu
faoi Acht na dTeangacha
Oifigiúla ach tá moill ar a
ndeimhniú de bharr easpa
acmhainní sa Roinn.

Tá laghdú suntasach
tagtha ar líon na scéimeanna
a dhaingnítear le blianta
beaga anuas. D’fhaobhaigh
an Roinn 29 scéim in 2007
ach thit sé seo go dtí 16 in
2010.

Tháinig laghdú eile ar an
bpróiséas in 2011, tráth ar
deimhníodh scéim amháin.

Tá sé á rá le breis agus bli-
ain anuas ag an gCoimisinéir
Teanga, Seán Ó Cuirreáin, go
bhfuil teipthe ar dheimhniú
scéimeanna faoi Acht na
dTeangacha Oifigiúla agus go
mbeidh sé dodhéanta an
córas reatha a leigheas. 

Anton Mac Cába

BHÍ Méabh Uí Chriagáin, a fuair bás
Dé hAoine seo caite, ina crann taca ag
an Ghaeilge i mBéal Feirste le trí scór
bliain. 

Bhí sí orthu sin a choinnigh
gríosach Gaeilge beo, sular chuir
glúin nua borradh faoin Ghaeilge. Bhí
sí ar na daoine gan iomrá a chaith
blianta ag obair ar an talamh. Bhí sí le
fada ar choiste Chomhaltais Uladh
(an Conradh sa Tuaisceart). Bhíodh sí
gnóthach le Feis Bhéal Feirste agus
bhíodh sí sáite i cúrsaí drámaíochta in
éineacht lena fear céile, Ruairí (nach

maireann). Go deimhin ba trí imeach-
taí Gaeilge a chas an lánúin ar a chéile
an chéad uair.

Rinne sí cuid mhór den obair agus
gan mórán ama le spáráil aici ar feadh
go leor dá saol. Thug sí a beatha i dtír
mar mhúinteoir bunscoile agus thóg
sí seisear clainne ag an am céanna.

Bhí sí riamh ina cuidiú ag an ghlúin
óg. Bhí páirt aici i mbunú Chumann
Cultúrtha Mhic Reachtain i dtuais-
ceart na cathrach. Bhí a méar ar an
chuisle i ngluaiseacht na Gaeilge i
gcónaí aici mar thuig sí gur rud nua-
aimseartha a bhí ann.

Dúirt Niall Comer, Uachtarán

Chomhaltas Uladh, go raibh sé riamh
buíoch as an chuidiú a fuair sé uaithí.
“Bean iontach inspioráideach a bhí
inti,” arsa Comer.

Tógadh Méabh Uí Chriagáin ar
Bhóthar na bhFál. Quinn an sloinne a
bhí uirthi Sular phós sí agus í ar
dhuine de 11 clainne. Cigire scoile ab
ea a hathair. 

Bhíodh Robert Baden-Powell, gin-
earál in arm Shasana agus
bunaitheoir eagraíocht na ngasóg, ina
chónaí uair amháin sa teach inar
tógadh ise ina dhiaidh sin. 

Maireann a cúigear iníon agus a
mac.

Rinneadh ‘Cairt Bhéal Feirste 400’ a bhronnadh ar Ard-Mhéara Bhéal Feirste Dé Máirt 20 Feabhra.Sa phictiúr, tá Ciarán Quigley,
Leas-Phríomhfheidhmeannach Chomhairle Bhéal Feirste, le Fiona Nic Cumhaill, Tarlach Ó Branagáin, Aisling Ní Labhraí agus Séa-
mas MacSeáin.

Ceannaire an UUP, Mike Nesbitt

Fuint Focal’ i mBaile Átha Cliath
BEIDH féile litríochta ‘Fuint Focal’
ar siúl in Áras Chrónáin, Cluain
Dolcáin, an deireadh seachtaine
seo. Tá an imeacht á eagrú ag
Pléaráca Chonamara agus beidh
ceardlanna agus eile ar siúl thar
dhá lá. Seolfaidh an scríbhneoir
Anna Heussaff an fhéile san ionad
cultúrtha oíche Dé hAoine. 

Beidh sé cheardlann ar bun le
linn na féile, Prós le Mícheál Ó
Ruairc, Filíocht le Jackie Mac Don-
ncha, Iriseoireacht le Colm Ó
Broin, Scríbhneoireacht Scripte le
Cathal Póirtéir, Scríbhneoirí Móra
na Gaeilge le Alan Titley agus
Cumadóireacht Amhrán le Colm

Mac Séalaigh. Rugadh Mícheál Ó
Ruairc i gCiarraí agus tá cónaí air i
mBaile Átha Cliath le fada. Tá idir
filíocht, gearrscéalta agus prós foil-
sithe aige le cúig bliana fichead
anuas, ina measc Tóraíocht Taisce
agus Fianaise, scéinséir d’fhogh-
laimeoirí fásta.

Is as Cill Chiaráin do Jackie Mac
Donncha agus d’fhoilsigh Cló Iar
Chonnacht a chéad leabhar
filíochta "Gaineamh Séidte" in
2003. 

Beidh daltaí méanscoile ón
gCeathrú Rua, Gaoth Dobhair agus
Cluain Dolcáin ag freastal ar na
ceardlanna.

CLUAS SA CHEANNÁRAS
Le Colm Ó Broin

Cuir deireadh leis an náire a
bhaineann le bronnadh seamróige
T

Á moladh agam duit, a
léitheora, maidir leis an
gcéad bhreithlá eile a
bheidh agat. Molaim duit
bronntanas a cheannach

don chara is saibhre atá agat agus é
a bhronnadh orthu ar an lá mór.

Tá seans ann, áfach, nach mbeidh
do chara in ann glacadh le do
chuairt ar do bhreithlá, óir bíonn
daoine saibhre thar a bheith
gnóthach, tá a fhios agat. B’fhéidir
go mbeidh tú ábalta cuairt a tab-
hairt orthu cúpla lá tar éis do bhre-
ithlá nó mar sin.

Tá baol ann chomh maith go
rachaidh an bronntanas a chean-
nóidh tú don duine seo isteach sa
bhosca bruscar chomh luath is atá
tú imithe ón áit –ach ná bí róbhuar-
tha, beidh an-áthas orthu glacadh
leis sa chéad dul síos.

An bhfuil mórán daoine ann a
ghlacadh leis an moladh seo? Níl ná
baol air, ach tá tír a dhéanann an
méid céanna chuile bhliain, Éire.

Ar Lá Náisiúnta na hÉireann, Lá
’le Pádraig, tugann ceannaire tofa
na tíre seo cuairt ar Uachtarán Stáit
Aontaithe Mheiriceá chun bron-
ntanas a thabhairt dó – babhla lán le
seamróga.

Ní raibh an t-am ag Barack Obama
glacadh leis an mbronntanas seo ar
Lá ’le Pádraig anuraidh, áfach, bhí
Enda Kenny ag fanacht thart go dtí
20 Márta chun umhlóid a thabhairt
dó.

Déantar cur síos ar an mbronnadh
seo mar an ‘tradtional bowl of
shamrock’. De réir an Dr Michael
Kennedy, eagarthóir feidhmeach
leis an Documents on Irish Foreign
Policy, chuir Ambasadóir na hÉire-
ann, John Joseph Hearne, tús leis an
nós seo in 1952. Dúirt sé leis an
Journal.ie gur iarracht bhí ann an
mhíshástacht i SAM faoi neodracht
na hÉireann le linn an Dara Cogaidh
Dhomhanda a mhaolú.

Ní ambasadóirí a bhronnann an
tseamróg ar Uachtarán Mheiriceá na
laethanta seo, déanann an
Taoiseach é sin.

Dála an scéil, caitear an tseamróg
sa bhosca bruscar díreach tar éis an
tsearmanais. 

De réir dealraimh, déanann cean-
naire na hÉireann ceiliúradh ar lá
náisiúnta na hÉireann i dtír eile ar
mhaithe le ‘rochtain’ a fháil ar
Uachtarán Mheiriceá. Tá éad ar
thíortha eile faoin nós seo de réir
tráchtairí in Éirinn.

Táim lánchinnte de go bhféadadh
tíortha eile an rochtain chéanna a
fháil ar Uachtarán Mheiriceá dá

mbeadh siad sásta feacadh os
comhar an duine is cumhachtaí ar
domhan ar lá náisiúnta a dtír
dhúchais.

Má bhaineann Albain neamh-
spleáchas amach in 2014 d’fhéad-
fadh Alex Salmond babhla
feochadán a thabhairt do Barack
Obama ar Lá Aindrias. D’fhéadfadh
Francois Hollande babhla gairleoige
a thabhairt dó ar Lá an Bastille.
D’fhéadadh SAM an nós a thosú iad
féin amach anseo de réir mar a
mhéadaíonn an chumhacht atá ag
tíortha eile. D’fhéadadh Obama
pióg úll a bhronnadh ar Uachtarán
na Síne i mBéising ar 4 Iúil, mar
shampla.

Agus cén mhaitheas a dhéanann
an rochtain seo i ndeireadh na dála?
An bhfuil geilleagar na hÉireann
mórán níos láidre ná tíortha eile
nach bhfaighean uair an chloig sa
Teach Bán gach bliain?

Meallann Éire sciar mór den

infheistíocht a dhéanann comh-
lachtaí Meiriceánacha san Eoraip.
Ceapann muid go léiríonn sé seo na
buanna atá ag geilleagar na tíre seo
ach an rud a léiríonn sé ná cé
chomh lag is atá sí. 

Aisteach go leor, ach tá geilleagair
níos láidre agus níos inmharthana
ag go leor tíortha beaga eile in ain-
neoin nach bhfuil an ‘rochtain’ oll-
luachmhar nó an méid céanna
infheistíocht eachtrannach acu.

An fhírinne lom ná gur aonad eac-
namaíoch atá teipthe í Poblacht na
hÉireann. Níor éirigh linn an rud is
bunúsaí a dhéanamh, a chinntiú gur
féidir le gach duine a bheirtear in
Éirinn slí bheatha a bhaint amach in
Éirinn. Seachas dornán de bhlianta
sna 1960í agus sna 1990í is tubaist a
bhí i ngeilleagar na tíre ó 1921-2013.
Ard-dífhostaíocht agus ard-imirce,
sin na tréithe is láidre a bhí ann don
chuid is mó den tréimhse.

Is é an earnáil onnmhairithe an

tuar dóchais is tábhachtaí atá ag an
ngeilleagar faoi láthair. Tá borradh
faoin méid táirgí a dhéantar in
Éirinn agus a dhíoltar thar lear.  Ach
is comhlachtaí iasachta a
tháirgeann 90%  d’onnmhairí na
hÉireann; déanann comhlachtaí
dúchasacha an 10% eile.

Tá teachtaireacht láidir á chur
amach ag na figiúirí seo - ní féidir
linn saibhreas a chothú dúinn féin,
caithfidh muid daoine ón iasacht a
mhealladh anseo chun é sin a
dhéanamh dúinn.

Níl an rialtas ag breathnú ar an
gceist seo ar chor ar bith, tá siad ag
treabhadh ar aghaidh leis an
bpríomhpholasaí eacnamaíochta
atá acu – infheistíocht eachtrannach
a mhealladh.

Ba cheart go mbeadh muid ag
déanamh iniúchadh cuimsitheach
ar na fáthanna go bhfuil teipthe ar
gheilleagar le 90 bliain anuas
seachas a bheith ag bronnadh bron-

ntanas ar thír eile ar Lá Náisiúnta na
tíre seo.

Agus tá an tubaist seo tite amach
ainneoin go bhfuil ceann de na
‘buntáistí’ eacnamaíochta is mó dá
bhfuil ann againn – Béarla.

Tá muid suite béal doras le ceann
de na geilleagair is láidre ar
domhan, labhraíonn formhór an
phobail in Éirinn teanga na tíre sin
agus teanga na tíre is saibhre ar
domhain, SAM – ach ina ainneoin
sin tá praiseach déanta againn den
gheilleagar.

Aisteach go leor, ach tá tíortha ar
domhan atá saibhir nach
labhraíonn Béarla. Tá sé deacair a
chreidmheáil go bhféadfadh cúrsaí
a bheith níos measa dá mba rud é
gur fhan muintir na tíre seo dílis
don Ghaeilge. Is é an rud atá déanta
againn ná gur dhíol formhór na
ndaoine in Éirinn ár máthairthean-
ga ar mhaithe le 30 píosa de
bhréagór.

An Taoiseach Enda Kenny ag tabhairt babhla seamróga d’Uachtarán Mheiriceá, Barack Obama.

Donncha Ó hÉallaithe 

S
an eagrán deireanach den
nuachtán GAELSCÉAL, níor
mhiste a thabhairt chun
cuimhne na díograiseoirí a
bhunaigh INNIU, Lá le

Pádraig seachtó bliain ó shin. 
Ní bheidh, faraor, aon nuachtán

Gaeilge ar fáil Lá Fhéile Pádraig i
mbliana le comóradh ceart a
dhéanamh orthu agus ar an éacht
foilsitheoireachta ab ea INNIU!

Tríocha bliain ó shin, bhí INNIU
faoi bhreith an bháis. Bhí sé molta ag
Bord na Gaeilge go gcuirfí deireadh le
maoiniú an dá pháipéar sheach-
tainiúla Gaeilge, INNIU agus
AMÁRACH. Bhíodh INNIU á fhoilsiú i
mBaile Átha Cliath agus bhíodh
AMÁRACH á fhoilsiú i nGaeltacht
Chonamara. Páipéar cúise ab ea
INNIU. Páipéar Gaeltachta ab ea
AMÁRACH.

Beirt Thuaisceartach den aois
chéanna a bhunaigh an nuachtán
INNIU: Ciarán Ó Nualláin (1910 – 83)
deartháir le Myles na gCopaleen ó
Thír Eoghain, agus Proinnsias Mac
an Bheatha (1910 – 90) ó Bhéal
Feirste. Tháinig an chéad eagrán
amach ar Lá Fhéile Pádraig 1943. Bhí
deacrachtaí millteanach rompu. De
bharr an chogaidh, bhí ordú déanta
ag an rialtas nach bhféadfaí
nuachtán nua a fhoilsiú de bharr gan-
ntanas nuachtpháipéir. Ach ba dhío-
graiseoirí teanga iad beirt agus fuair
a ndíograis an ceann is fearr ar na
constaicí a bhí rompu.  D’éirigh leis na
bunaitheoirí tíocht timpeall ar na
bhfadhbanna bunaithe i mbealach
seiftiúil agus cuireadh INDIU (mar a
litríodh é ag an am) ar fáil i dtosach
mar mhíosachán ar Lá le Pádraig
1943. 

Tuaisceartach eile, Frank Aiken
(1898 – 1983), a chuir airgead
flaithiúil ar fáil don nuachtán nuair a
ceapadh é ina Aire Airgeadais 1945.  

Tar éis dhá scór bliain de shaothrú
ar son na cúise, tugadh breith an
bháis ar an nuachtán INNIU sa
Phlean don Ghaeilge a d’fhoilsigh
Bord na Gaeilge, mí Aibreáin, 1983.

Daingníodh an bhreith sin nuair a
fógraíodh sa Dáil, mí an Mheitheamh
1983, go raibh ‘coiste beag’ bunaithe
ag an Aire Gaeltachta, Paddy O’Toole
T.D., chun ‘moltaí praiticiúla a chur
ar fáil’ maidir leis an mbealach a
bhféadfaí ‘nuachtán fiúntach
amháin’ a chur in áit an dá
nuachtán, INNIU agus AMÁRACH. 

Foilsíodh an t-eagrán deireannach
de INNIU ar an 24 Lúnasa 1984. An
tseachtain dar gcionn bhí an
nuachtán nua ANOIS sna siopaí. 

Seo thíos eagarfhocal a foilsíodh in
INNIU, mí Aibreáin 1983, nuair ba
léir go raibh sé socraithe idir Bord na
Gaeilge agus Roinn na Gaeltachta
deireadh a chur le leis an nuachtán. 

INNIU, 22 Aibreán, 1983
Nuachtán Gaeilge
‘Bunaíodh ‘INNIU’ agus é mar rún
againn nuachtán seachtainiúil – agus ar
ball, agus an athbheochan ag dul ar
aghaidh, nuachtán laethúil  - a chur ar
fáil do phobal na Gaeilge. Táimid ag
gabháil don obair sin le daichead bliain
ar an mbeagán cabhrach ón stát.
Shíleamar gurbh fhiú ár ndícheall a
dhéanamh bealach na laoch a leanúint
ar mhaithe leis an gcuspóir a fágadh
mar oidhreacht againn, Éire shaor agus
Gaelach. Agus shíleamar riamh dá
seasfaimís go dílis leis an aidhm a
chuireamar féin romhainn go gcuirfí ar
ár gcumas dúinn é a thabhairt in
éifeacht.

Is cosúil go raibh dul amú orainn. Ar
chaoi ar bith “feictear do Bhord na
Gaeilge go bhfuil gá práinneach le
nuachtán seachtainiúil Gaeilge a
bheadh oiriúnach don phobal i
gcoitinne agus moltar go láidir do
Roinn na Gaeltachta na socruithe cuí a
dhéanamh sa chás seo.” Mar sin a deir
an Bord sa phlean atá foilsithe acu agus
a bhfuil beannacht an rialtais leis. Tá
leagan den phlean curtha ar fáil ag an
mBord sa Bhéarla agus is suimiúil an
leagan Béarla den eireaball atá leis an
sliocht sin thuas: “The Bord is confi-
dent that Roinn na Gaeltachta will

make the necessary arrangements to
this end.”

Tá a fhios ag an mBord go bhfuil sé ar
aigne ag Roinn na Gaeltachta deireadh
a chur le INNIU mar atá sé faoi láthair
agus páipéar eile a chur ina áit. Ní aon-
taímid lena bhfuil beartaithe ag an
Roinn. Shíleamar go raibh tacaíocht
lucht na Gaeilge agus forais éagsúla na
gluaiseachta againn inár seasamh. Is
léir ó phlean seo Bhord na Gaeilge nach
bhfuil agus nach raibh tacaíocht an
Bhoird linn. … 

Cibé faoi Bhord na Gaeilge is eol
dúinn go bhfuil tacaíocht na gcairde
linn i gcónaí. Tá sin le feiceáil sna
litreacha agus sna síntiúis atá ag teacht
chugainn ó gach aird ó d’iarramar a
gcúnamh. Déanfaimid ár ndícheall
lena chinntiú go mbeidh nuachtán
Gaeilge ann a sheasfaidh leis na tuair-
imí agus leis na caighdeáin naisiúnta
agus morálta ar sheas INNIU ar a son
riamh… . 

Is suimiúil linn mar atá an Bord agus
Roinn na Gaeltachta ar aon fhocal faoin
gceist seo agus tá amhras orainn an
maith an tuar é don obair mhór atá le
déanamh faoin théarmaí an phlean . …

Tá spriocdhátaí leagtha síos do
mhíreanna éagsúla phlean Bhord na
Gaeilge. Tá 1983 luaite leis an mír
áirithe seo ag an mBord. Níor fhág siad
mórán de shaol againn!’. 

Súil Siar na Seachtaine: Inniu 1943 - 1984

Ciorclaíocht Ghaelscéal 2012 
Díolacháin sheachtainiúla, Siopaí, Scoileanna, Síntiúis, Bloc-dháileachán 2,378

Digiteach 2012
Leagan Clóite ar líne : cuairteoirí 7,233; cuairteoirí ar leith : 2,163; Imprisin leathanaigh : 111,129 141
gaelsceal.ie - cuairteoirí : 61,045 - cuairteoirí ar leith : 29,960 - amais ar na leathanaigh : 153,095 1196
oideachas.gaelsceal.ie cuairteoirí : 13,430; cuairteoirí ar leith : 7,550; amais ar na leathanaigh : 75,126 263
Ciorclaíocht iomlán - Clóite agus ar líne 3,978

Na meáin shóisialta
FACEBOOK GAELSCEAL 3860
FACEBOOK GAELSCEAL AR SCOIL 595
TWITTER GAELSCEAL 3102
OTV Twitter 368
Twitter Gaelsceal Ar Scoil 473
Twitter Gaelsceal Beatha 211
Abair Leat 835

Amárach, Anois, Foinse agus Lá

N
UACHTÁN Gaeltachta a
bhí in ‘Amárach’. Bhí
cúpla leagan den
fhoilseachán i gcló ó na
1950í ar aghaidh de réir

Sheosaimh Uí Chuaig a d’oibrigh leis
an nuachtán sna 1970í. Bhí Paul
Drury ina eagarthóir ar ‘Amárach’
nuair a stop Roinn an Gaeltachta an
deontas a bhíothas a chur ar fáil dó
in 1983.

Léirigh Airí rialtais imní faoi dhul
chun cinn an nuachtáin i rith an
ama. I Márta 1977, dúirt an tAire
Gaeltachta, Tom O’Donnell (FG), sa
Dáil go raibh cruinniú aige leis an
mbord stiúrtha chun plé a
dhéanamh ar “cuid mhaith fadhban-
na atá acu agus conas is fhéidir iad a
réiteach.” 

Ag caint dó le linn na díos-
póireachta, dúirt Jim Tunney ón
Lucht Oibre: “Má táimid chun an
Ghaeltacht a shábháil glacfaidh an
tAire go gcaithfear páipéar seach-
tainiúil i nGaeilge a bheith ann, agus
níos déanaí, páipéar laethúil,”..

Cuireadh cúnamh fial ar fáil don
nuachtán de réir an Aire agus dúirt
sé go raibh sé ráite aige leis an mbord
go mbeadh sé sásta níos mó airgid a
chur ar fáil dá bhféadfadh siad an
díolachán a ardú agus tacaíocht a
fháil ó mhuintir na Gaeltachta.

“Nuair a tháinig lucht stiúrtha
‘Amárach’ chun cainte liom mí ó
shin cuireadh in iúl dom, cé go
ndearna siad teagmháil le os cionn
70 eagras ar fud na Gaeltachta, nach
bhfuair siad freagra ach ó thrí cinn.
Bhí sé soiléir ansin nach raibh
tacaíocht mhuintir na Gaeltachta á
tabhairt don nuachtán seo,” arsa an
tAire.

“B'fhéidir go raibh fadhbanna
eagarthóireachta ann nó fadhbanna
díolacháin ach, ag deireadh an chru-
innithe sin, d'aontaíomar go mba
chóir dúinn féachaint isteach ceart
nó suirbhéireacht a dhéanamh, agus
tá iarrtha ar Bhord na Gaeilge é sin a
dhéanamh.” 

Plus ca change!
Bhí casadh eile sa díospóireacht

nuair a thug Bobby Molloy (FF) le

fios go raibh níos mó ar bun ná cúr-
saí díolacháin.

“An bhfuil sé fíor gur dhúirt an
tAire ag an gcruinniú sin le teachtaí
a tháinig ón gcomharchumann i
gConamara nach raibh sé féin sásta
le polasaí eagarthóireachta an
nuachtáin seo agus gur luaigh sé alt
a bhí ann faoi chonspóid a bhí taobh
istigh de Pháirtí Fhine Gael i gCona-
mara agus go ndúirt sé leo nach
raibh sé sásta go mbeadh siad ag
scríobh faoi rudaí mar sin? Chomh
maith leis sin, an ndúirt sé leis na
teachtaí nach raibh sé sásta deontais
bhreise a thabhairt dóibh os rud é go
raibh fear ag obair don pháipéar a
rinne cur isteach air féin ag Ard-
Fheis Fhine Gael i mBóthar na Trá?
An bhfuil na rudaí sin fíor?”

“Raiméis atá á rá ag an Teachta
anois—raiméis,” arsa an tAire.

“Is é a dúras ná gur phléamar an
cheist go hiomlán le lucht stiúrtha
‘Amárach’, ceisteanna
eagarthóireachta, díolacháin, ‘distri-
bution system’, costais
chlódóireachta agus gach rud mar
sin agus go háirithe dúras leo nuair a
bheadh sé soiléir domsa go bhfuil
muintir na Gaeltachta sásta an
nuachtán seo a cheannach agus
tacaíocht a thabhairt dó, ansin beidh
mise sásta cabhrú go fial chun an
nuachtán sin a chur ar bun.”

Mhair ‘Amárach’ ar feadh roinnt
blianta ina dhiaidh  sin.

Tháinig an crú ar an tairne in 1983,
áfach.

Thug an tAire Gaeltachta ag an
am, Paddy O’Toole (FG), le fios don
Dáil gur ionann an deontas Stáit
agus 55-60% de theacht isteach
iomlán ‘Amárach’ agus go raibh an
céatadán níos airde fós i gcás
‘Inniu’.

“Níl éileamh mór ar cheachtar
díobh sin agus níl ar mo chumas,
agus cúrsaí airgeadais mar atá, an
cúnamh a bheadh ag teastáil ón dá
nuachtán a chur ar fáil dóibh,” arsa
O’Toole.

“Beidh mé i gcomhairle go luath
leis an dá nuachtán chun an scéal ar
fad a phlé leo agus caithfear cin-
neadh a dhéanamh, gan mhoill, ar
céard is fearr a dhéanamh leis an
bhfadhb seo a réiteach.”

An réiteach a bhí ann i ndeireadh
na dála ná iad a dhúnadh.

Tháinig ‘Anois’ i gcomharbas
orthu ach ní fada go raibh daoine ag
gearán faoin méid airgid a cuireadh
ar fáil dóibh.

I mí na Samhna 1986, chuir
Pádraig Flynn (FF) ceist ar an Aire
Gaeltachta an raibh aon léirmheas
déanta ag an Roinn ar dul chun cinn
‘Anois’, agus an inseodh sé cé
mhéad cóip a bhí á ndíol in aghaidh
na seachtaine.

Dúirt an tAire raibh sé tughta le
fios ag Anois Teo go raibh meándío-
lacháin timpeall 5,600 ag an
nuachtán.

Ní hé Pádraig Flynn an t-aon
duine a bhí curtha amach faoi
‘Anois’. D’iarr Michael Begley (FG) ar
an Aire cé mhéid airgid a bhí an
Roinn a thabhairt don pháipéar. 

“Íoctar fordheontas £2,400 in
aghaidh an eagráin, is é sin, in
aghaidh na seachtaine,” arsa an
tAire.

Is léir go raibh bua na matamaitice
ag an Teachta Begley óir bhí sé in
ann an deontas do gach cóip a oibriú
amach láithreach – 40p.

Dúirt an tAire O'Toole gur beag an
méid a bhí ansin i gcomparáid le
deontais a íoctar le háisíneachtaí
eile atá ag cur rudaí cultúrtha ar fáil,
ar nós Amharclann na Mainistreach.

In ainneoin an imní, mhair ‘Anois’
deich mbliana eile. Tháinig ‘Foinse’ i
gcomharbas air in 1996 agus bhí sé i
gcló ar feadh 13 bliana. Tá leagan
nua den pháipéar ar fáil san ‘Irish
Independent’ ó shin i leith agus
léitheoireacht de 195,000 á maíomh
aige in aghaidh na seachtaine.
Ábhar dóchais atá ann do phobal na
Gaeilge, ach tá sé ráite ag eagarthóir
an nuachtáin, Emer Ní Chéidigh, go
mbeidh sé deacair orthu leanúint ar
aghaidh san fhadtéarma gan deon-
tas nó infheistíocht phríobháideach
a mhealladh.

Idir an dá linn, bhí leaganacha
éagsúla den nuachtán ‘Lá’ i gcló.
Thosaigh dornán díograiseoirí
deonacha an foilseachán in 1984
agus bhí sé á chur amach go rialta
idir sin agus deireadh na 1990í, nuair
a beartaíodh leagan seachtainiúil a
chur i gcló. Bhí sé mar chuid de
ghrúpa an Andersonstown News ó
1999 ar aghaidh agus filleadh ar an
bhfoilsiú laethúil in 2003. Dúnadh
an nuachtán i mí na Nollag 2008
nuair a stop Foras na Gaeilge an
deontas a bhí curtha ar fáil dó.

Ciorclaíocht
na nuachtán
Feicfidh tú ón tábla atá ar an
leathanach seo an éiginnteacht agus
an éagsúlacht a bhaineann le dío-
lacháin nuachtán Gaeilge in Éirinn. Ní
leis na nuachtáin Ghaeilge amháin a
bhaineann an éiginnteacht seo,
áfach, ach le gach foilseachán ar
domhan nach mór.

Bíonn nuachtáin beo ar fhigiúirí
díolacháin chun fógróirí a mhealladh
nó lucht bronnta deontas a shásamh.
Mar sin, téann go leor acu i muinín
seifteanna agus iad ag iarraidh an
chuma is fearr ar a chur ar na figiúirí.

Mar shampla, d’admhaigh an
‘Chicago Sun-Times’, an ‘Dallas
Morning News’ agus nuachtáin eile i
SAM in 2004 go raibh siad tar éis áib-
héal a dhéanamh ar na figiúirí dío-
lacháin a chur siad ar fáil don Audit
Bureau of Circulations (ABC).

Tá amhras ann faoi fhigiúirí an ABC
chomh maith, óir cuireann siad san
áireamh cóipeanna a dhíoltar ar las-
caine mhór – cinn a théann chuig
óstáin, aerlínte, srl. 

Bíonn cuid mhór bealaí eile ag
nuachtáin chun ‘díolaíocht’ nó ‘cior-
claíocht’ a mhéadú – idir cóipeanna a
cheannach iad féin agus cóipeanna a
chuirtear amach saor in aisce, nó ar
phinginí beaga, a chur san áireamh i

ndíolaíocht.
Mar shampla, bhí díolachán de

3,746 in aghaidh na seachtaine ag
sean-Fhoinse sa dara leath de 2008
de réir ABC. Bulc-dhíolacháin (Bulk
sales) ab ea 944 acu sin, áfach – sin
nuair a dhíoltar líon mór cóipeanna le
dream amháin ar phraghas ainm-
niúil, cent amháin an chóip nó mar
sin. Líon iomlán de 2,802 cóip a bhí á
dhíol sna siopaí agus le síntiúsóirí i
ndáiríre.

Déanann nuachtáin eile é sin
freisin, mar shampla is bulc-dhío-
lacháin iad 8% de na cóipeanna a
dhíolann an Irish Times de réir na
bhfigiúirí is déanaí ó ABC.

Thug ‘Anois’ le fios don Aire
Gaeltachta go raibh 5,600 cóip á dhíol
acu in 1986, ach, de réir iarfhostaí de
chuid an nuachtáin a labhair le

Gaelscéal, bheadh 700 cóip in
aghaidh na seachtaine níos gaire don
fhírinne.

Thart ar an méid céanna cóipeanna
den nuachtán Gaeltachta ‘Amárach’ a
bhí á dhíol de réir eolais atá bailithe ag
Gaelscéal. Mheas iarfhostaí amháin
de chuid ‘Inniu’ gur 4,000 cóip a bhí
ar díol in aghaidh na seachtaine ach
dúirt duine eile acu gur 1,500 cóip a
bhí ann.

Deir daoine a bhí páirteach sa
nuachtán ‘Lá’ go raibh thart ar 1,000
cóip á dhíol nuair a bhí sé á fhoilsiú go
seachtainiúil. Luadh figiúirí idir 1,500
agus 4,500 don leagan laethúil.

Tá sé spéisiúil nach bhfuil mórán
éagsúlachta sna figiúirí ísle dío-
laíochta a thug foinsí san earnáil
dúinn i dtaca leis na nuachtáin sin ar
fad.

“B'fhéidir go raibh fad-
hbanna eagarthóireachta
ann nó fadhbanna dío-
lacháin ach, ag deireadh
an chruinnithe sin, d'aon-
taíomar go mba chóir
dúinn féachaint isteach
ceart nó suirbhéireacht a
dhéanamh, agus tá iarrtha
ar Bhord na Gaeilge é sin a
dhéanamh.” 

Colm Ó Broin ar na
páipéir Ghaeilge a
d’imigh romhainn 

Foilseachán Bliain dheireanach Foireann Díolachán*
Amárach 1983 6 700-2,300
Inniu 1984 9 1,500-4,000
Anois 1996 6 700-5,600
Lá 2008 5 1,000-4,500
Foinse 2009 10 2802**

*Tá na meastacháin ar dhíolacháin bunaithe ar fhigiúirí oifigiúla a chuir
na nuachtáin ar fáil agus ar thuairimí ó iarfhostaithe na bhfoilseachán;
tá meastúcháin na n-iar-oibrithe ar dtús.
** Figiúir ABC don dara leath de 2008

Croí bainte as pobail tuaithe de
bharr na himirce, a deir easpag
Máirtín Ó Catháin 

TARRAINGEOFAR anuas an bhail
atá an imirce a chur ar phobail
tuaithe ag cruinniú d’easpaig iarthar
na hÉireann an tseachtain seo. 

Ach is ar éigean go mbeidh siad in
ann aon ghluaiseacht a thosú mar a
rinneadar os cionn 20 bliain ó shin
nuair a bhí cruachás den chineál
céanna ann. 

“Tá an líon sagart níos gainne ná a
bhíodar an uair sin,” a dúirt an tEas-
pag Seán Ó Ciarba as Cluain Fearta
an tseachtain seo. 

“Lena chois sin, tá na sagairt agus
na heaspaig faighte cuid mhaith
níos sine”.  

Is é an tEaspag Ó Ciarba an
cathaoirleach ar Chomhairle na
nEaspag um Chúrsaí Imirce; is é
freisin a thosaigh an iarracht i
measc easpaig an iarthair in 1990 le
haird a tharraingt ar an gcúlú a bhí
tarlaithe i gceantracha tuaithe
taobh thiar den tSionainn. 

Bhí cuimse daoine óga imithe ar
an imirce ar feadh na 1980í. Bhí eas-

paig as Dún na nGall síos go Co. an
Chláir gníomhach san iarracht sin
agus eagraíodh go leor cruinnithe
móra ar fud an iarthair le plé a
dhéanamh ar an gcúlú sa réigiún. 

Creideann an t-easpag Seán Ó
Ciarba go bhfuil an croí bainte as
cuimse pobal tuaithe arís. “Chuir-
feadh sé an taoschnó (doughnut) i
gcuimhne duit,” arsa an t-easpag. 

“Tá an croí imithe agus an chuid
eile fágtha”. Dúirt an t-easpag gur
léir go bhfuil caillteanas na hóige ag
fágáil dúbhróin ar dhaoine sa mbaile
agus ag fágáil cuid acu in ísle brí. 

Sin ceann de na cúiseanna ar
mhol Comhairle na nEaspag um
Chúrsaí Imirce le gairid gur mhaith
an beart é go mbunófaí grúpaí
tacaíochta in áiteacha ina measc
siúd atá fágtha uaigneach de bharr
daoine óga a bheith imithe. 

Ní fheiceann an tEaspag Seán Ó
Ciarba go mbeidh an Eaglais
Chaitliceach in ann tuilleadh sagart
a chur thar lear le tacú leis na himir-
cigh – córas a bunaíodh sna 1980í.
“Tá cúpla sagart againn i Meiriceá,

duine i Sasana agus duine i Sydney,”
a dúirt an tEaspag Ó Ciarba, “agus tá
siadsan an-chruógach anois.” 

“Ach cá bhfaigheadh muid na
sagairt le cur leo? Cuimhnigh air
seo: oirníodh 400 sagart anseo in
Éirinn in 1958 agus níor oirníodh
ach 8 anuraidh. Fágann sin go
bhfuil muid an-bhuailte cheal
dóthain sagart anseo sa mbaile,” a
dúirt an tEaspag. 

Ach cé gur dona atá cás na
himirce anois, ceapann an tEaspag
Ó Ciarba go bhfuil roinnt sóláis ann
anois nach raibh ann sna 1980í. 

“Tá sé i bhfad níos fusa taisteal
abhaile as Stáit Aontaithe Mheiriceá
agus as Sasana; tá an córas
teileafóin, ríomhairí agus deiseanna
eile ann a choinníonn an ceangal
níos fearr. 

Ar ndóigh tá an Skype ann. Bhí
mé i dteach Lá Nollag agus bhí an
mháthair ansin ag caint lena mac
san Astráil agus an bheirt acu ag fáil
amharc ar a chéile. Tá sin go maith –
ach, san am céanna, tá na daoine
óga imithe.” 

NUACHT
BLÚIRÍNÍ

Doire go Gaza ar chonbhua arís
D’fhág conbhua ar mhionbhus maidin
inné as Doire ar thuras go Gaza chun
feithiclí agus uirlisí tógála a thabhairt
anonn go dtí muintir Gaza. 

Tá beirt as Doire, Éanna Ó Dong-
haile agus Eddie McBride, mar chuid
den chonbhua de 21 feithicle, atá á
reáchtáil ag an eagraíocht ‘Truth, Jus-
tice and Peace’, conbhua a bheas ag
bailiú le chéile sa Fhrainc. 

Cé gur tharraing Iosrael siar ar an
chosc a bhí ar roinnt ábhar tógála, tá
bac fós ar uirlisí áirithe   isteach go
Gaza. 

Táille nua cumarsáide le theacht in áit
an cheadúnais teilifíse
Tá sé ráite ag an Aire Cumarsáide, Pat
Rabbitte, go mbeidh ar gach duine íoc
as táille nua craoltóireachta a bheas in
áit an cheadúnais teilifíse, fiú mura
mbeidh teilifíseán acu. 

Rinneadh an cinneadh seo mar
gheall ar an bhfás atá tagtha ar an líon
daoine atá ag brath ar ríomhairí agus
ar fhóin chliste le súil a choimhéad ar
chláracha teilifíse. 

Meastar go dtiocfaidh an táille nua
seo i bhfeidhm i mí an Mhárta. 

Seoltar scéalta chuig:
nuacht@gaelsceal.ie

Éiginnteacht i
ndán don
Iodáil 
Tá polaitíocht
na hIodáile i
sáinn cheart
agus tá scan-
radh ar na
margaí
airgeadais tar
éis gur theip ar
aon dream an
t-olltoghchán
a bhuachan amach is amach agus go
ndeachaigh páirtí fuirseora chun
tosaigh ar gach dream eile. 

Tá cuma ar an scéal go mbeidh
toghchán eile riachtanach ar an ábhar
nach féidir le páirtithe atá ina ndearg-
namhaid comhrialtas a bhunú. 

Tá sé ráite ag Silvio Berlusconi,
ceannaire an bhloic lár-dheis, áfach,
go mb’fhéidir go mbeadh sé féin
“oscailte” d’ollchomhrialtas’ leis an
bhloc lár-chlé faoi cheannas Pier Luigi
Bersani.

Cosc ar caitheamh tobac sa Rúis 
Tá Uachtárán na Rúise ,Vladamir Putin,
tar éis reachtaíocht a chur fríd le go
mbeidh bac ar caitheamh tobac i
bhformhór na n-áiteanna poiblí agus go
mbeidh srian ar díolachán tobac sa tír,
áit a bhfuil an dara mhargadh tobac is
mó sa domhan, i ndiaidh na Síne. 

Faoi láthair, caitheann 70% d’fhir
agus 26% de na mná sa Rúis toitíní go
rialta. Ón chéad lá de mhí Iúil, beidh
cosc ar thobac ar sheirbhísí taistil agus i
scoileanna agus ní bheidh an fáil céan-
na ar thoitíní sna siopaí ná i mbothanna
fán tír. 

Tá cosc ar thobac in áiteanna poiblí in
Éirinn ó 2004, an chéad tír le reach-
taíocht den chineál sin a chur i bhfei-
dhm. 

Pápa Emeritus agus ‘a
Naofacht’ ar Benedict
go fóill
Tá sé ráite ag an Vat-
acáin go mbronnfar an
teideal ‘Pápa Emeri-
tus’ ar an bPápa Bene-
dict agus go dtabhar-
far ‘a Naofacht’ air fiú
nuair a éireoidh sé as a
ról mar Phápa, an
chéad Phápa le sé
chéad bliain nár lean
ar aghaidhgo dtí
deireadh a shaoil. 

Dheimhnigh an
Pápa Benedict go
mbeidh sé fós ag
caitheamh á róbaí
bána agus ag fanacht
taobh istigh den Vat-
acáin, ach tá caint
láidir ann go bhfuil an
cinneadh seo ag cothú
conspóide i measc na
gCairdinéal.

Blas ‘cruthaitheach’ ar
Nua-Aois 2010-2013
DÉANFAIDH an file iomráiteach,
Gabriel Rosenstock, ‘Nua-Aois
2010-2013’, iris Ghaeilge na mac
léinn, a sheoladh inniu, an
Céadaoin 27 Feabhra,  ag 3.30i.n,
i gColáiste na hOllscoile, Baile
Átha Cliath (COBÁC).

Saothar na mac léinn a bhain le
COBÁC le trí bliana anuas atá san
eagrán áirithe seo, a bhfuil
éagsúlacht ann idir ghearrscéal-
ta, dánta, splaincfhicsean agus
ailt acadúla, dar le heagarthóir na
hirise Emma Ní Nualláin.  

“Tá rogha léitheoireachta fairs-
ing san iris ach tá béim ar
shaothar cruthaitheach na mac
léinn, bunaithe ar an ábhar a
tháinig chun cinn le linn ceard-
lanna don scríbhneoireacht
chruthaitheach, a bhain leis an
gcúrsa máistreachta,” ar sise.

“Is iontach go bhfuil Gabriel
Rosenstock ábalta a theacht agus
an iris a sheoladh mar gheall ar
an obair a rinne sé linn.” 

Rinne Emma speisialtóireacht

san eagarthóireacht chóipe a bhí
mar chuid den chúrsa
máistreachta ‘Scríobh agus
Cumarsáid na Gaeilge’ de chuid
CÓBAC. Chomh maith leis an
obair acadúil, chaith sí seal ar
thaithí oibre leis an bhfoilsitheoir
An Gúm, rud a thug ‘bunús den
scoth’ di, tabhairt faoina ról mar
eagarthóir na hirise.  

Foilsíodh ‘Nua-Aois’ den chéad
uair sna 1970í agus tháinig sé
amach gach dhá bhliain go dtí na
1980í. Tháinig dhá eagrán de
‘Nua-Aois’ amach sna 1980í agus
1990í agus is ar bhonn neamhri-
alta a foilsíodh í ó shin. Bhain an
t-eagrán is deireanaí leis na mic
léinn Ghaeilge a bhain le CÓBAC
ó 2007-2010.

Is le tacaíocht ó Scoil na
Gaeilge, ón Roinn Cheilteach, ón
Léann Ceilteach, ó Bhéaloideas
Éireann agus na Teangeo-
laíochta, CÓBAC agus ó Bhord na
Gaeilge a rinneadh an t-eagrán
seo. 

‘Matrix’ de dhushlán ag an
Phobal Trasinsneach in Éirinn
Méabh Ní Thuathaláin

T
Á na deartháireacha
Wachowski, beirt scanná-
naithe iomráiteacha a bhí
taobh thiar den mórscannán
‘The Matrix,’ anois ina

ndeartháir agus ina ndeirfiúr, agus scan-
nán mór eile leo, ‘Cloud Atlas’ a léiriú i
bpictiúrlanna ar fud an domhain faoi
láthair. 

“Is cinnte go ndéanann a leithéidí Lana
Warchowski cuid mhór chun feasacht
agus tuiscint a chothú i leith an phobail
thrasinscnigh agus is spreagadh í do
dhaoine trasinscneacha chun ‘teacht
amach’, rud atá thar a bheith deacair go
fóill i saol an lae inniu,” arsa Broden
Giambrone, stiúrthóir de chuid Líonra na
hÉireann um Comhionannas Transinsce
nó ‘TENI’, eagraíocht a bhíonn ag obair
chun comhionannais a bhaint amach ar
son an phobail thrasinscnigh. 

Is ionann a bheith ag ‘teacht amach’
mar dhuine trasinscneach agus tú féin a
chur i láthair ar bhealach a thagann leis
an inscne a bhaineann leat, mar a chrei-
deann tú féin é a bheith agus ní de réir
an inscne a bronnadh ort nuair a rugadh
thú. Deirtear go bhfuil an duine trasgh-
néasach gafa i gcorp atá ar mhalairt insc-
ne leis an gceann ba mhian leo a bheith
acu. 

“Mar atá cúrsaí faoi láthair in Éirinn, tá
sé thar a bheith deacair do dhaoine
trasinscneacha dul i ngleic leis an saol.
Tá easpa ann ar go leor bealaí, ní thugtar
aon aitheantas stáit dóibh, níl cearta
bunúsacha acu, tá deacrachtaí ann
maidir le cúram sláinte a rochtain agus
taobh amuigh den príomhchathair níl
seirbhísí tacaíochta ar bith ar fáil,” ar
seisean. 

Dar le Giambrone, tá níos mó daoine
trasinscneacha, idir óg agus aosta, ag
teacht chun tosaigh ná mar a bhí riamh
ach tá ganntanas mór, ó thaobh seirbhisí
sláinte agus tacaíochta de, ag cur srian ar
an fhreastal a dhéantar ar dhaoine.
Meastar go bhfuil an pobal trasinsc-
neach fiche bliain taobh thiar den dul
chun cinn atá déanta ag an phobal aer-
ach, leispiach agus déghnéasach maidir
le cearta agus seirbhísí a fháil. Fiú
amháin i measc an phobail LGBT,
(Leispiach, Aerach, Déghnéasach agus
Trasinscneach), “tá an ‘t’ beag ag an
phobal trasinscneach.” 

Tá stiogma agus imeallú á dhéanamh
ar dhaoine trasinscneacha agus
cáineann Giambrone an drochléiriú
orthu a bhíonn sna meáin, rud a chuire-
ann le haineolas agus le míthuiscint an
phobail.“Anuraidh bhí orainn gearáin
éagsúla a dhéanamh le hÚdarás
Caighdeán Fógraíochta na hÉireann ar
mhaithe le dhá fhógra, ceann le Meteor
agus ceann le Paddy Power, a bhí thar a
bheith maslach i dtaobh an phobail
thrasinscnigh agus a threisíonn an meon
trasfóbach atá sa phobal.” 

Tá ról thar a bheith suntasach ag na
meán chun an stiogma seo a stopadh

agus an sochaí a chur ar an eolas faoi na
fíricí a bhaineann leis an phobal trasin-
scneach.   “Cúpla mí ó shin, d’eisigh
muid staitisticí scannalacha a bhain le
féinmharú agus féinghortú i measc an
phobail thrasinscnigh, atá ar leibhéal
níos airde ná aon ghrúpa sóisialta eile,
ach níor tarraingíodh mórán airde orthu
sna meáin, agus is ábhar buairimh é sin.”

De réir an “Trans Mental Health and
Well being Survey”, a reáchtáladh ar líne
agus a bhain le daoine trasinscneacha in
Éirinn agus sa Bhreatain, dúirt 78% go
ndearna siad machnaimh ar fhéin-
mharú,  mhaígh 63% go ndearna siad
machnaimh ar fhéinmharú le linn na
bliana agus thriail 40% lámh a chur ina
bás féin. 

Labhair Aoife Somers le Gaelscéal,
bean thrasghnéasach as Corcaigh atá ag
obair anois mar léachtóir i gCeanada.
“Bhí sé thar a bheith dian orm agus ar
dhaoine timpeall orm. Ar feadh na

mblianta, ní thiocfadh liom glacadh liom
féin mar dhuine trasinscneach. Bhí sé
brúite faoi chois agam agus sa deireadh
thriail mé lámh a chur i mo bhás féin. Ina
dhiaidh sin is dócha, bhí orm aird a thab-
hairt ar céard a bhí le déanamh agam
chun saol níos sásta a bheith agam.” 

“Sílim go bhfuil teip uafásacha á
dhéanamh ar an phobal trasinscneach in
Éirinn, ar bhonn sóisialta agus ó thaobh
cúram sláinte leighis agus meabhrach
de, cé go bhfeicim comharthaí go bhfuil
rudaí ag athrú,” a dúirt sí.

Creideann Giambrone féin go bhfuil
rudaí ag athrú, fiú más go fadálach é.
Reáchtáladh  comhdháil i gcathair Phort
Láirge ar an Aoine seo caite, dírithe ar
chúram sláinte trasinscneach agus ba
chomhartha é “go bhfuil an FSS ag
bogadh i dtreo dearfach chun freastal ar
an phobal trasinscneach,” arsa
Giambrone. 

“Cor cinniúnach a bhí sa lá, ó thaobh

an oiread tacaíochta a fuair muid ó Fhei-
dhmeannaigh na Seirbhíse Sláinte a bhí
ar leibhéal nach bhfaca muid riamh
roimhe seo,” arsa stiúrthóir TENI. 

Dúirt Jerry Buttimer, TD de chuid Fine
Gael do Chorcaigh Theas-Lár, duine de
na haoichainteoirí a bhí i láthair ag an
chomhdháil, go raibh ‘géarghá’ le
soláthar cúram sláinte trasinscneach a
fhorbairt chun dul i ngleic le riachtanais
an duine trasinscnigh agus chun seirb-
hísí tacaíochta a láidriú ar mhaithe le tui-
smitheoirí a bhfuil páiste trasinscneach
acu. 

Tharraing sé aird ar an aineolas a
léiríodh i suirbhé a rinneadh le cúramaí
sláinte ón FSS ar na mallaibh. Dúirt 90%
de na freagróirí nach bhfuair siad aon oil-
iúint i gcúram sláinte ar mhaith le duine
trasinscneach, dúirt 41% de na freagróirí
nach raibh aon eolas acu ina thaobh. Ina
ainneoin seo, d’admhaigh 31% gur chur
siad cúram sláinte ar fáil ar mhaithe le

duine trasinscneach. 
Faoi láthair, cuireann an FSS obráid

athailínithe gnéis agus hormóin ar fáil do
dhaoine trasinscneacha a bhfaightear
amach le diagnóis go bhfuil ‘Neamhord
Aitheantas Insce’ nó Gender Identity Dis-
order, GID ag dul dóibh, agus tagann sin
faoi faoin réimse galar meabhrach. Ach
cothaíonn an téarma sin conspóid i
measc an phobail thrasinscnigh mar nach
gceapann achan duine trasinscneach go
bhfuil galar meabhrach acu, agus go dtar-
raingníonn sé tuilleadh stiogma orthu. 

GLUAIS

Trasinscneach: is ‘scáththéar-
ma’ é ar mhaithe le daoine ar
éagsúlacht inscne; daoine nach
dtagann leis an inscne a bhí acu
nuair a rugadh iad. Tagann na téar-
maí ‘trasghnéasach’, ’trasfheis-
teoir’, ‘dragqueen’ agus go leor eile
faoin scáththéarma seo.

Trasghnéasach: duine a chrei-
deann go bhfuil sé/sí ar mhalairt
inscne leis an inscne a bhronnadh
air/uirthi ag am breithe. Is féidir le
duine trasghnéasach hormóin a
ghlacadh nó obráid a bheith nó

gan a bheith aige/aici. 

Cearta agus aitheantas
Is í Éire an t-aon tír san Eoraip nach
dtugann aitheantas ag leibhéal an
stáit do dhaoine trasinscneacha. Tá
reachtaíocht éagsúil maidir le
féiniúlacht inscne ag brath ar coin-
níollacha difriúla, ó fhéinchin-
ntiúcháin san Airgintín, ar an taobh
is forchéimnithe de, agus ar an
taobh is teoranta de bíonn sé
bunaithe ar chúram leighis ar nós
aimridiú, obráid agus hormóin mar
atá sa Bhreatain, mar shampla. 

Tá polasaithe á ndréachtú ag an
rialtais faoi láthair ina thaobh agus
ba bhreá le TENI go mbeadh Éire
“ag dul céim níos faide ná mar a
chuaigh an Bhreatain in 2004 agus
ag díriú air mar cheist cearta daon-
na,” a dúirt Giambrone. 

Chomh maith le cearta, tá gá le
hoideachas a chur ar an mhór-
phobal faoi fhéiniúlacht inscne agus
faoi chúrsaí gnéasachta mar gur
bheag duine a thiteann faoin íomha
atá againn de ‘‘Ken’ agus ‘‘Barbie’,
dar le Giambrone. 

Aontaíonn Aoife Somers leis sin.
“Caithfidh muid, mar phobal, a
theacht ar an tuiscint go bhfuil
éagsúlachtaí ann i dtaobh
féiniúlacht inscne agus gnéasachta
agus nach leor an dá lipéad ‘bean’
nó ‘fear’ don sé bhilliúin duine atá
sa domhan.” 

Lana Warchowski, bean thrasghnéasach atá ag déanamh cuid mhór chun feasacht a ardú ar son an phobail thrasinscnigh. 

An focal scoir 
Páidí Ó Lionáird 

Is cuimhin liom oíche amháin
a rabhas ar stáitse mar ais-
teoir le buíon amaitéarach
agus sinn ar chamchuairt na
gcomórtas náisiúnta

amaitéaraigh. 
I Móinteach Mílic, Co. Laoise, a

bhíomar. Dráma álainn de chuid
Jim Nolan dar teideal ‘Moonshine’
a bhí idir lámha againn, dráma a
léirigh an staid dhaonna go gleoite. 

Páirt ‘Michael’ a bhí agamsa.
Fear idir óg agus meánaosta agus
beagán simplí a bhí i gceist.
“Foirfe” a deir sibh! Bhuel, bhí ar
shlí, mar d’éirigh liom cúig
ghradam as a chéile don aisteoir
cúnta ab fhearr a bhaint amach.
Bhí Móinteach Mílic difriúil, áfach.
Seachas an moltóir agus feighlí an
tí, bhí an halla folamh. 

Tá scríobh an cholúin seo saghas
cosúil le bheith ag léiriú an dráma
sin os comhair halla folamh, gan
duine ar bith ag faire. Deirim é sin
mar nach mbeidh deis freagra ag
duine ar bith ag deireadh an lae. Ní
bheidh aon leathanach ann an
tseachtain seo chugainn do
dhaoine lena dtuairimí ina leith a
nochtadh. 

Seo eagrán scoir Ghaelscéal. 
Ós rud é go bhfuil ardán fós

agam, bheadh sé chomh maith
agam leanúint ar aghaidh agus mo
chuid a rá. 

Mar sin cad leis a chríochnóidh
mé mo chuid colúnaíochta? Leis an
bhfocal moltach nó cáinteach?
Bheadh sé ró-éasca scríobh faoi
thachtadh an státchórais leis na
ciorruithe is déanaí atá beartaithe
ag an rialtas. B’fhearr gan. 

Ar lean óna raibh le rá ag mo
chomhghleacaí, Concubhar Ó
Liatháin an tseachtain seo chaite,
ceann i ndiaidh cinn, tá na heagrais
Ghaeilge á gcur ina dtost, gan aon
neart acu air mar go bhfuil siad ag
brath ar an Roinn dá maoiniú. 

Bhí slua amháin an tseachtain
seo chaite ag Tóstal na Gaeilge i
mBaile Átha Cliath agus slua eile ar
fad ag freastal ar Imbolc i mBaile
Bhuirne. 

B’ann a bhuail an tuairim seo a
leanas mé agus tá baint ag an dtu-
airim atá agam lena raibh le rá ag
Seosamh Mac Donnacha faoi
shainmhíniú na Gaeltachta a bhei-
th in aimhréidh.

Bhí am ann gur aithníodh Baile
Bhuirne mar phríomhchathair na
Gaeltachta; tráth den tsaol thart fá
céad bliain glan ó shin nuair a bhí
an Dr. Ó Loingsigh i réim. Cad a
cheapfadh an Dr. céanna anois?
Deacair a rá, ach tá cúpla pointe

fíorspéisiúla le mheabhrú mar sin
fhéin.

Tá an Ghaeilge fós á húsáid go
coitianta i bparóiste Bhaile
Bhuirne. Níl baol ann go bhfuil an
oiread céanna ná an caighdeán
céanna Gaeilge á labhairt agus a
bhí nuair a shiúil an Dochtúir Ó
Loingsigh i gCarraig an Adhmaid.
Ach tá sí fós á húsáid agus níos mó
ná mar a cheaptar go coitianta.

Tá sainmhíniú an fhocail
‘Gaeltacht’ athraithe as cuimse,

ach fiú i mBaile Bhuirne, tá iarsma
dá brí fós beo. Agus seo an pointe.
Tá go leor le foghlaim ag mór-
Ghaeltachtaí na tíre ó eispéaras
Bhaile Bhuirne – Príomhchathair
na Gaeltachta céad bliain ó shin
ach atá fós beo. Fós beo agus fós i
mbun troda.

Idir eispéaras Bhaile Bhuirne
agus eispéaras phríomhchathair an
Tuaiscirt, is féidir an lobhadh seo a
stop agus a thiontú thart. Féach ar
a bhfuil déanta ag muintir na

Ceathrún Gaeltachta i mBéal
Feirste le glúin amháin anuas? Tá
taithí ansin as ar féidir linn fogh-
laim agus as ar féidir linn dul chun
cinn in athuair.

Caithfimid gile an éachta atá
bainte amach ó Thuaidh a lonrú ar
dhoircheacht na nGaeltachtaí ar
fud na tíre. Tá go leor faisnéise is
féidir linn a roinnt lena chéile. A
roinnt agus a mheascadh le fuin-
neamh agus le díograis. Caithfear a
dheimhniú go leanfar le teagasc na
Gaeilge inár scoileanna ach an tea-
gasc sin a bheith lena labhairt
seachas a scríobh agus a léamh.

Tá cás na Gaelscolaíochta réi-
tithe  - don fhormhór seachas bear-
na amháin ollmhór, an bhearna
chéanna atá sna Gaeltachtaí féin
anois freisin – níl Gaeilge á labhairt
ag daoine óga i ndiaidh na scoile,
bunscoil, meánscoil ná sa choláiste
tríú leibhéal ach an oiread. 

Agus is leis sin atá an fhadhb is lú
agus is mó. Murar féidir a chur ina
luí ar ár n-ógánaigh cén tábhacht
atá le “beatha teanga í a labhairt”,
bhuel, sin sin. 

Tá comharthaí móra ‘Ar Díol’
crochta ar gheataí Choláiste
Íosagáin i mBaile Bhuirne agus
fonn ar an Aire na ‘préacháin’ a

ruaigeadh as a alma mater.
Tógaimis an foirgneamh seo ar
lámh uaidh agus déanaimis rud
éigin fiúntach ann – déanaimis
beart de réir ár mBriathar.

Tá againn deis gníomhartha a
dhéanamh anseo, ina measc, a
chinntiú go mbeidh oidí ann a
bhfuil a ndóthain de chaighdeán
acu le Gaeilge labhartha a scai-
peadh i measc ár n-óg agus solas ár
n-oidhreachta a choimeád lasta.
Bheadh deis ann chun eite bhreise
d’Acadamh na hOllscolaíochta
Gaeilge a chothú ann nó Institiúid
ardléinn eile nach é. 

Ar labhairt dom le giolla dío-
lacháin an Choláiste, ní thabhar-
fadh sé cead dom figiúr ar leith a
lua ach dá n-infheisteodh 600
duine scair an duine de luach
€500, dhéanfadh sé cúis agus ar a
laghad bheadh lárionad ann le go
bhféadfaí an réabhlóid a phleanáil
as. 

Le nó gan cúnamh stáit, caith-
fear dul ina bhun. Tá ciste tosaithe
ag Concubhar cheana féin, táim
cinnte go mbeadh sé fabhrach do
seo freisin. Cé atá liom? 

Ba phribhléid dom an colún seo
a chur faoi bhur mbráid le trí bliana
anuas. Go mairfidh sibh. 

Tá an Ghaeilge fós á húsáid go coitianta i bparóiste
Bhaile Bhuirne. Níl baol ann go bhfuil an oiread céanna
ná an caighdeán céanna Gaeilge á labhairt agus a bhí
nuair a shiúil an Dochtúir Ó Loingsigh i gCarraig an
Adhmaid. Ach tá sí fós á húsáid agus níos mó ná mar a
cheaptar go coitianta. Tá sainmhíniú an fhocail
‘Gaeltacht’ athraithe as cuimse, ach fiú i mBaile Bhuirne,
tá iarsma dá brí fós beo. Agus seo an pointe. Tá go leor le
foghlaim ag mór-Ghaeltachtaí na tíre ó eispéaras Bhaile
Bhuirne – Príomhchathair na Gaeltachta céad bliain ó
shin ach atá fós beo. Fós beo agus fós i mbun troda.

Cad a dhéanfaimid
feasta gan Gaelscéal? 
SLÁN leis an sean. Fáilte roimh an
úr.

Sin an dearcadh a bhí riamh agam
maidir le nuachtáin Ghaeilge. 

Cosúil le gach gné eile den saol
caithfidh iriseoireacht chlóite na
Gaeilge a bheith de shíor a
athmhúnlú agus a athchruthú féin.
Agus bíonn pianta fáis i gcónaí ann. 

Ná bíodh aon mhíthuiscint faoi,
beidh cumha orm i ndiaidh
Ghaelscéal. Cumha mór. Faoi mar a
bhí cumha orm nuair a d’imigh Lá
Nua agus Foinse (mar a bhí), Anois
agus Cuisle, Amárach, agus go
háirithe Inniu. 

Ní raibh iontu ar fad, áfach, ach
feithiclí, cuid acu níos fearr ná a
chéile, a thugamar céim eile ar
aghaidh san iarracht chun nuacht-
seirbhís cheart Ghaeilge a bheith
againn i bhfoirm chlóite. 

Chuir gach uile cheann acu le
dlúthú phobal na Gaeilge, le hoil-
iúint iriseoirí, le dioscúrsa agus plé
idir Gaeilgeoirí, le saibhreas foclóra,
le híomhá nua-aimseartha na tean-
ga, agus le saibhriú an tsaoil againn
i gcoitinne. Lena chois sin, choin-
nigh siad dornán Gael fostaithe. 

Níl deireadh tagtha le
hiriseoireacht scríofa na Gaeilge.
Mar sin, ná gabh thar fóir leis an
chaoineadh. 

Ná éirigh searbh faoin tacaíocht
nár tugadh nuair ba cheart. Ná bí
róghonta faoin chorr-thráchtaire ar
an chlaí a bhí fras leis an cháineadh
agus gortach leis an mholadh. Ná
caith do chuid ama agus díograise
ag iarraidh an stair a athscríobh. 

Fág slán tochtach ag Gaelscéal
agus in imeachta ama bogaimis ar
aghaidh chuig an chéad chéim eile
sa turas corrach dúshlánach seo
chun nuacht-seirbhís chlóite
Ghaeilge a chruthú. 

Agus cuimhnigh air go bhfuil go
leor fáthanna againn le bheith dear-
fach. 

Tá tuarascáil Regina Ní Chollatáin
ar na meáin chlóite againn agus cá
fios nach dtabharfar aird cheart air
anois agus comharba Ghaelscéal á
roghnú. Is cinnte gur túsphointe
maith é don phlé atá le déanamh. 

Údar dóchais é fosta go nglacann
bunús Gaeilgeoirí agus Foras na
Gaeilge araon anois leis gurb é an t-
idirlíon an príomh-shlí chun tosaigh
do nuacht-seirbhís Ghaeilge. Ní hio-
nann sin is a rá nach dtiocfadh le
páipéar clóite (nó leagan idirlín de
nuachtán a d’fhéadfaí a chlóbhual-
adh), dul taobh ar taobh le nuacht-

seirbhís ar líne. Más féidir leis na
Bascaigh páipéar laethúil clóite a
chur amach, seans fós go dtiocfadh
linne é a dhéanamh.

Ach breathnaím thart timpeall
orm agus tchím go bhfuil bunús
daoine faoi bhonn 30 bliain d’aois
ag léamh ábhar nuachta ar líne
seachas i bhfoirm chlóite. Is i dtreis
a rachaidh an claonadh sin amach
anseo seachas a mhalairt. 

Faighim féin ‘nuacht’ cuid mhór
na saolta seo ó leagan idirlín de
nuachtáin nó ar suíomh idirlín
stáisiún teilifíse, ó Twitter nó ó
Facebook, ó théacs nuachta nó ó aip
nó ó ríomhphost. 

Is mó de ról anailíse atá ag
nuachtáin náisiúnta na saolta seo,

mar aon le tuairimíocht agus colú-
naithe agus scagadh nuachta agus
léirmheasanna agus a macasamhail. 

Mar sin, caithfidh an chéad
nuacht-seirbhís eile Ghaeilge scrío-
fa sin uilig a chur sa reicneáil. 

Ní inniu ná inné a liostáil mé na
dóigheanna a éascaíonn an t-
idirlíon obair an iriseora Ghaeilge. 

Ar suíomh idirlín, thig nuacht-
seirbhís as Gaeilge a bheith ar fáil ar
an bhomaite ag an Ghael in Mon-
tana nó Montreal nó Nua-Eabhrac
mar aon leis an Ghael i mBaile
Munna nó i mBaile an Easpaig, i
gCarna nó i gCarnlach. 

Thig sin ar fad a dhéanamh 24/7
gan an costas mór dáiliúcháin ná an
t-ollchostas clóbhuailte a

bhaineann le nuachtán clóite.
Níor oibríodh amach go fóill an

múnla ceart chun gur féidir le foil-
sitheoir brabach a shaothrú as
suíomh nuachta idirlín – tá an fhad-
hb sin ag sárú go fiú ar Rupert Mur-
doch!

Ach tá roinnt bealaí gur féidir sín-
tiús a dhíol d’ábhar ar leith ar
nuacht-shuíomh. 

Ina dhiaidh sin ar fad, bíodh
nuacht-seirbhís Ghaeilge feasta ar
líne nó i bhfoirm chlóite beidh gá
acu le hiriseoirí maithe. Beidh gá le
hiriseoirí a thuigeann saol na
Gaeilge mar aon le saol na gcúrsaí
reatha. Beidh gá le nuachtóirí a
bhfuil misneach agus seiftiúlacht
iontu, dílseacht agus dúthracht.

Agus nuachtóirí a thuigeann go n-
oibríonn na meáin ar bhealach 360º
anois. Go dtiocfadh leis an iriseoir
cló a bheith ag cur a n-ábhar ar fáil i
bhfoirm físe nó mar mhír fuaime le
cois ar an leagan scríofa. 

Beidh gá acu le daoine den tsórt
sin a d’oibrigh ag Gaelscéal le roinnt
blianta anuas agus tá súil as agam
go mbeidh ról ag roinnt de na
daoine sin i gcibé comharba a
bhíonn ar Ghaelscéal.

Bliain go leith ó shin, nuair a
chuireamar deireadh leis an leagan
clóite de Nuacht 24 – tá an nuacht-
seirbhís ar líne ag dul go trean fós ag
www.nuacht24.com – d’iarr Ciarán
Dunbar orm colún a scríobh do
Ghaelscéal. Bhí drogall orm nó bhí
luí agam le nuacht seachas le tuair-
imíocht. Ach thoiligh mé mar bhí
fonn orm a bheith ceangailte le
tionscnamh chomh tarraingteach
seo. Agus is údar bróid dom go
raibh mé ar cholúnaithe an
nuachtáin seo. 

Tháinig biseach leanúnach ar
Ghaelscéal ó am a bhunaithe.
Tháinig sin mar gheall ar lucht
eagair Ghaelscéal a bheith ag for-
bairt straitéisí ar bhonn leanúnach,
straitéisí a threisigh go leor leor ran-
nóga den nuachtán. Fostaíodh
foireann láidir colúnaithe, rinneadh
forbairt ar Ghaelscéal sa Scoil,
tháinig biseach nach beag ar chúrsaí
nuachta, (nuacht sa Ghaeltacht go
háirithe), tugadh faoi neartú na
seirbhíse ar líne, baineadh tairbhe
as na meáin shóisialta chun an
páipéar agus scéalta ar leith a
phoibliú, rinneadh iarrachtaí scéal-
ta a aimsiú a gcuirfeadh na meáin
leictreonacha Gaeilge suim ann
agus go leor leor eile. Tháinig an
láidriú fosta cionn is an coimitmint
a thug gach duine den fhoireann. 

Ar fhoireann bheag rinne siad
éacht.  

Agus tá críoch níos fearr i bhfad
tuillte acu ná an críoch seo. Ach
thug siad muid níos cóngaraí don
cheannscríbe, go fiú mura mbíonn
sin soiléir an lá inniu. Buíochas do
gach uile dhuine acu. Ceal spáis, ní
thiocfadh liom iad ar fad a liostáil.
Go raibh maith agaibh. Agus buío-
chas ar leith do Chiarán Dunbar a
tháinig in aibíocht, dar liom, agus a
bhí ina cheannaire an t-am ar ghá
ceannairí. 

Agus gan a fhágáil as an áireamh
Máire Ní Thuathail agus Torann na
dTonn a thacaigh go fonnmhar leis
an tionscnamh seo ó thús deiridh.
Maith iad. 

Crothnóidh mé gach duine a
chuidigh liom ar oiread sin bealaí ag
Gaelscéal. Ach ar aghaidh linn a
chairde. Níl an turas áirithe seo
thart ná baol air.

Eoghan 
Ó Néill

Dóchas : Eagrán na míosa seo de 'NÓS', an iris Ghaeilge is úire

Ag deireadh an lae…
Conall Ó Móráin

T
AR éis an bhua a bhí ag
foireann na hAlban ar
fhoireann na hÉireann
sa rugbaí ar an Domh-
nach bhí díomá mhór

orm mar a bhí, is dóigh, ar aon
duine a chonaic an cluiche. 

Bhí sé bocht, lofa. Ach, cé gur
chuir cailleadh an cluiche isteach
go mór orm is ina dhiaidh sin a bhí
mé go hiomlán ar buile. B’shin
nuair a bhí orm (is dóigh nach
raibh orm) éisteacht le George
Hook agus é ag gearán faoi bhain-
isteoir fhoireann na hÉireann,
Declan Kidney.

Tá fhios ag cách go bhfuil jab le
déanamh ag ‘Hooky’ mar is maith
leis go dtabharfaí air. Rud amháin
atá cinnte faoi George ná nach
bhfuil sé leamh – rud gur trua atá
fíor faoin chuid is mó do na
hiarimreoirí a bhíonn ar an
bpainéal teilifíse le Hook. 

Ní de bharr a gcumas le focail a
fuair siad an ‘gig’, mar a thugtar air
i gciorcail chraolacháin,  ach de
bharr gur imir siad an cluiche ag an
leibhéal is airde agus, dá bharr, go
mbíonn léargas gairmiúil acu ar an
mhéid atá, nó a bhí, ag titim amach
ar an bpáirc imeartha. Tá an mhéid
sin go breá ach ní choimeádann a
gcuid caint an lucht féachana ag
breathnú ar an gclár trí bhriseadh
na bhfógraí. Sin é jab George.

Níl léargas an imreora gairmiúil
ag George, faraor, in ainneoin go
ndearna sé cóitseáil ar fhoireann
rugbaí London Irish, ar fhoireann
Chonnacht agus ar fhoireann rug-
baí náisiúnta na Stáit Aontaithe. Ní
dóigh liom go bhfuil aon duine den
tuairim go raibh mórán maitheas
le George sa phost mar chóitseálaí. 

Agus mar phromhadh air sin níl
sé ag cóitseáil anois.  Ach ní
stopann sé sin béal George ag
bogadh. Is cuma céard a deir
George, is conas mar a deir George
é, a choimeádann ar an bpainéal é
– agus daoine cosúil liomsa ag
scríobh alt faoi.

Is féidir an rud céanna a rá faoi
thráchtairí ar chúrsaí gnó, réimse
go bhfuil an-spéis – agus tá súil
agam – roinnt mhaith eolais agam
air. Arís cloisim daoine ag tabhairt
a gcuid tuairimí faoi chonas geil-
leagar na tíre a rith agus gan eolas
ar bith acu faoi na cúrsaí faoi iamh
– go minic gan iad tar éis faic a
bhainistiú ina saol.

Tá an méid sin iomlán fíor
faoinár cuid polaiteoirí. Toghtar
iad agus thar oíche – b’fhéidir de
bharr an chóras nach féidir leo
dada a dhéanamh faoi – is
‘speisialtóirí’ iad. Smaoinigh ar

Enda Kenny, nuair nach raibh sé sa
Dáil bhí sé seomra ranga. 

Mar an chéile le Michael Noo-
nan. Taighdeoir é Richard Bruton.
Níor rith an triúr is tábhachtaí i
ngeilleagar na tíre seo dada,
riamh. Seo ceann de na
príomhlochtanna atá ar an gcóras
daonlathach atá againn – go
bhfaigheann daoine gan aon
chleachtadh nó gan aon eolas
poist go minic agus gan de chumas
acu an obair a dhéanamh.

Má tá eolas ar leith agam ar
réimse gnó is é gnó na meán a
roghnóinn mar mo shainábhar. Tá
breis agus tríocha cúig bliana caite
agam ón am ar bhunaigh mé mo
chéad nuachtán ar Choláiste na
hOllscoile, agus ina dhiaidh sin
chaith mé ocht mbliana le RTÉ. 

I rith an ama sin, bhí mé ag
scríobh do nuachtáin agus
d’irisleabhair náisiúnta agus
tugadh aitheantas dom mar
speisialtóir maidir leis na meáin
nuair a ghlac mé post le cuideach-

ta stocbhroicéireachta. I rith an
ama sin, lorg mé an chéad cheadú-
nas craolta áitiúil do Bhaile Átha
Cliath (an ceann a bhuaigh Denis
O’Brien dá stáisiún 98FM) agus
lorg mé ceadúnas náisiúnta freisin
(an ceann a thug an t-iarAire
náirithe, Ray Burke, dá chara,
Oliver Barry, agus Century Radio,
nár mhair). 

Ó shin, bhunaigh mé nuachtán
áitiúil, an ‘Athlone Voice’, tá mé ag
craoladh le Today FM leis na
blianta, déanaim craoladh ar RTÉ,
RnaG, BBC, Newstalk agus Raidió
na Life go rialta. Tá dhá cholún
agam, ceann san ‘Irish Daily Star’
agus faraor seo mo cholún deire-
anach don nuachtán seo.

Scríobh mé na sonraí thuaslu-
aite ionas go mbeadh aon léitheoir
in ann a bheith cinnte má tá
daoine ann go bhfuil fios a ngnó
acu faoi chúrsaí cumarsáide gur
mhaith liom go gceapfaí go bhfuil
mise ina measc. 

Mar, ón méid atá léite agam ó

fógraíodh go bhfuil Gaelscéal le
dúnadh, tugann sé le fios dom
nach bhfuil tuiscint faoi na meáin
forleathan nó domhain. 

Cibé duine nó daoine a rinne an
cinneadh is léir d’fhear dall nach
bhfuil faic, in aon chor, ar eolas
acu faoi chúrsaí na meán. 

Nuachtán eisceachtúil atá i
nGaelscéal. Níl aon nuachtán sa tír
go bhfuil réimse chomh leathan i
dtuairimíocht ann. 

D’fhéadfainn, mar shampla, dhá
cholún san ‘Irish Times’, cinn Vin-
cent Browne agus Fintan O’Toole,
a scríobh agus mo shúile dúnta. 

Tá an port céanna acu lá i ndi-
aidh lae.  Ní fhéadfá an rud céanna
a dhéanamh le Gaelscéal. Bhí
tuairimíocht iomlán difriúil idir
gach colúnaí – is dóigh gur chuir
roinnt do mo chuid tuairimí all-
tacht ar mo chomh-cholúnaithe –
agus sin a theastaigh uaim a
dhéanamh. 

Theastaigh uaim go mbeadh
pobal na Gaeilge ag smaoineamh
ar bhealaigh nua, difriúla chun a
gcuid mianta a chur i gcrích.
Theastaigh uaim fealsúnacht
sean-Ghael Linn a chur os comhair
lucht léitheoireachta nua – is é sin
nach cóir do Ghaeilgeoirí, lucht
tacaíochta na Gaeilge agus iad
siúd atá dáiríre faoi, a bheith ag
braith riamh ar acmhainní agus ar
thacaíocht an Stáit. 

Tá meoin dhinimiciúil ag teast-
áil chun an Ghaeilge a chur ar
aghaidh. Níl a leithéid d’fhocal
agus dinimiciúil i bhfoclóir an
Stáit.

Agus in ainneoin an ‘Irish
Times’ a bheith i ngnó le breis
agus céad bliain níl ach thart ar
1,500 duine, trasna na cruinne, ag
díol as an ‘Irish Times’ ar an
idirlíon. 

Tá sé léite agam go bhfuil sé de
thuairim ag duine éigin go bhfuil
pobal mór réidh le nuachtán
Ghaeilge a léamh ar an idirlíon – cé
nach bhfuil aon phingin do
phromhadh taobh thiar don
smaoineamh seo. Agus cén fáth go
mbeadh. Cén saineolas atá ag an
Stát sna cúrsaí seo? Faic. 

Aon duine atá tar éis an colún
seo a léamh, beidh fhios acu go
bhfuil mé, agus go mbeidh mé, ar
an eite dheis maidir leis an Stát. 

Ní theastaíonn uaim ach go
gcuirfeadh an Stát ar fáil na cúinsí
a cheadaíonn do dhaoine a bheith
radacach sna bealaí a dteastaíonn
uathu a gcuid spriocanna daon-
lathacha, cosúil le cur chun cinn
na Ghaeilge, a bhaint amach. An
fhaid is atá lámh leamh mharbh an
Stáit aon áit in aice leis an maoiniú
is cur amú acmhainní atá ann. 

Tá sé taispeáinte arís go dtagann
tacaíocht Stáit ar phraghas ró-ard.

Focal scoir. Ba mhaith liom mo
bhuíochas a ghabháil le m’ea-
garthóir nár cheistigh inneachar
mo cholún riamh. Sin fíortha-
caíocht.

Scríobh mé na sonraí
thuasluaite ionas go
mbeadh aon léitheoir in ann
a bheith cinnte má tá
daoine ann go bhfuil fios a
ngnó acu faoi chúrsaí
cumarsáide gur mhaith liom
go gceapfaí go bhfuil mise
ina measc. Mar, ón méid atá
léite agam ó fógraíodh go
bhfuil Gaelscéal le dúnadh,
tugann sé le fios dom nach
bhfuil tuiscint faoi na meáin
forleathan nó domhain.
Cibé duine nó daoine a
rinne an cinneadh is léir d’f-
hear dall nach bhfuil faic, in
aon chor, ar eolas acu faoi
chúrsaí na meán. 

George Hook - níl féidir a rá go bhfuil sé leamh!

Gaeilgeoirí Óga Choláiste Feirste
fós i suíocháin chúil an Bhus 

BHÍ sé de phribhléid is de
mhí-ádh orm colún a
chur ar fáil faoi thodh-
chaí iriseoireachta
chlóite na Gaeilge san

eagrán deireanach de ‘Lá Nua’, tar
éis don nuachtán sin a bheith
curtha chun báis ag Foras na
Gaeilge.  

Níl sé i gceist agam a leithéid d’alt
a dhéanamh an uair seo do
Ghaelscéal - níor cheart go mbeadh
ar dhuine ach a leithéid sin d’alt a
scríobh uair amháin ina shaol agus
is cinnte go bhfuil mo cuóta
sroichte agamsa!

Is minic gur chuala mé
urlabhraithe Shinn Féin ag maíomh
go raibh deireadh leis an lá go raibh
siad sásta glacadh le saoránacht den
dara grád ar son an phobail náisiú-
nach ó Thuaidh agus mholas iad dá
bharr.  

Chreideas iad fiú nuair a dúirt
siad gurb í Rosa Parkes a sampla - an
bean den chine ghorm nach
ngéillfeadh a suíochán de dhuine
den chine geal ar bhus in Birming-
ham, Alabama, sna 1950í.. 

Baineann an scéal seo le busanna
freisin.  Tagann busanna gach lá ó
Dhún Phádraig go Béal Feirste agus
daltaí de scoileanna móra na
cathrach, leithéidí Methody, Inst,
Victoria College, Lagan College, ar
bord.   

I mí na Samhna 2011, bhuaigh
Coláiste Feirste cás dlí a ghlac siad
in éadan na Roinne Oideachais ó
Thuaidh.  

Bhí an Coláiste, atá aitheanta ar
na meánscoileanna is fearr sna Sé
Contae, ag lorg an riar céanna bhei-
th á dhéanamh ar na daltaí ó Chon-
tae an Dúin atá ag iarraidh freastal
ar Choláiste Feirste agus meán-
scoileanna eile i mBéal Feirste. 

Mar atá sé, tá páistí ó cheantracha
scoite i gContae an Dúin ag eirí gach
maidin ar 5rn agus ag tabhairt turas
fada orthu féin chun dul go dtí Dún
Phádraig, dul ar bord gnáthbhus
ansan a thugann iad go dtí lár Bhéal
Feirste agus ansan bus eile a fháil go
dtí Coláiste Feirste. 

Tugann sin léargas ar an íobairt
atá ar dhaoine a dhéanamh ar son
oideachas lán-Ghaeilge a fháil agus
an luach a chuireann siad leis.  Sin
rud a ndeineann cuid againn, sinne
anseo sa Ghaeltacht mar shampla,
talamh tirim de agus atá á mheas
againn faoina luach. 

Fiú is go bhfuil busanna ag dul ó
Dhún Phádraig agus suíocháin
fholmha orthu, níl cead ag daltaí
Choláiste Feirste taisteal ar na
busanna sin.  An chúis a tugadh gan
cead a thabhairt do na daltaí ar
Choláiste Feirste taisteal ar an mbus
céanna le daltaí Victoria College -
agus ní raibh ach seisear acu ar an
mbus agus fuílleach spáis fágtha ar
an mbus dá réir - go dtosaíonn na
ranganna i Victoria College níos
déanaí ná ranganna Choláiste
Feirste.  Fiú nuair a bhí Coláiste
Feirste sásta socrú a dhéanamh le na
daltaí a bheadh mall, ní raibh an
Roinn sásta bogadh.

Bhí cás cúirte ann agus i measc na
n-argóintí a rinne dlíodóirí na
Roinne ar son a bpolasaí leatromach
bhí an argóint seo i leith Chomhaon-
tú Aoine an Chéasta.  Fiú is go ndeir
sé sa Chomhaontú go dtabharfadh
an Feidhmeannas ó Thuaidh
tacaíocht don Ghaelscolaíocht,
mhaígh dlíodóir na Roinne (ar a
bhfuil Aire ó Shinn Féin ó thús an
Fheidhmeannais) gur cáipéis ais-
lingeach ab ea an Comhaontú a ghlac
pobal an oileáin leis tar éis do Rial-
tais na hÉireann agus na Breataine
glacadh leis.    

Ag an bpointe sin, d’iarr an Bre-
itheamh ar an dlíodóir an raibh sé
dáiríre leis an argóint sin agus bhí ar
dhlíodóirí na Roinne sos a ghlacadh
ón bpléadáil chun athmhachnamh a
dhéanamh.   

[Nach ait an scéal go bhfuil

oifigigh na Roinne Gaeltachta ag
baint úsáide as an téarmaíocht
chéanna chun cur síos a dhéanamh
ar an Straitéis 20 Bliana don
Ghaeilge!]

Rialaigh an Breitheamh ar son
Choláiste Feirste i mí na Samhna
2011.  Bheadh ar an Fheidhmeannas
deireadh a chur lena bpolasaí leatro-
mach i leith Choláiste Feirste,
polasaí a tháinig salach go hiomlán
ar an ngeallúint i gComhaontú Aoine
an Chéasta tacú leis an nGaelsco-
laíocht.  Sa chás seo, ní hamháin ná
raibh tacaíocht á thabhairt don
Ghaelscolaíocht ach bhí leatrom á
dhéanamh ar dhaltaí Choláiste
Feirste. 

Ach níl aon athrú ar an scéal go
fóill. Go deimhin rinneas roinnt fios-
ruithe agus tá deacrachtaí eile ann.
Mar shampla tá tuairim is 100 dalta
de chuid Choláiste Feirste atá ina
gcónaí in Ard Eoin i dtuaisceart
Bhéal Feirste.  Tá an Roinn
Oideachais ag séanadh cártaí taistil
ar na ndaltaí sin mar go ndeir siad go
bhfuil na daltaí laistigh de thrí mhíle
ón gColáiste ar Bhóthar na bhFál.  Níl
sin fíor ach sa chás go ngabhann na
daltaí ar Bhóthar na Seanchille agus
iad ag caitheamh a n-éadaí scoile.   Is
léir nach bhfuil aon pháiste de chuid
Státseirbhísigh na Roinne
Oideachais ina measc. 

Ní thuigim conas go bhfuil an
Roinn Oideachais ó Thuaidh ag
déanamh neamhaird  go fóill don
ordú cúirte, breis agus 15 mhí ó
deineadh é.  Ní thuigim conas nach
bhfuil seo ina scannal idirnáisiúnta.
Nuair a smaoiním ar na focail
bhreátha ó urlabhraithe Shinn Féin
faoi cheisteanna a bhain le Brat na
Breataine a bheith ar foluain ar Halla
na Cathrach agus na tagairtí a
deineadh do Rosa Parkes, ritheann
an smaoineamh seo liom. 

Ar a laghad bhí suíochán sa bhus
ann do Rosa Parkes, fiú más ar chúl
an bhuis a bhí sé.  Sa chás seo tá an
Stát ó Thuaidh, Airí Sinn Féineacha i
ndiaidh a chéile, ag suí ar a lámha an
fhad is atá suíocháin fholmha i mbus
scoile á séanadh ar dhaltaí Choláiste
Feirste.  

Nó níos measa arís, más féidir leat

sin a shamhlú, tá na hudaráis agus
an páirtí polaitiúil ag iarraidh ar
pháistí le héide inaitheanta agus
suaitheantais Ghaeilge air siúl ar
Bhóthar na Seanchille chun dul ar an
scoil agus filleadh abhaile.  Níor thug
aon oifigeach ordú chomh hamaid-
each ó aimsir ruathar na Briogáide
Éadroime. 

Iarraim oraibh, mar sin, fiafraí den
chéad pholaiteoir eile de chuid
Shinn Féin a luann ‘Rosa Parkes’ an
bhfuil suíochán ar fáil ar bhusanna
do dhaltaí Choláiste Feirste go fóill?
Ar an drochuair, ar chúiseanna atá
rófhollasach, ní dóichí go mbeidh an
deis ag aon iriseoir sna meáin chlóite
Gaeilge an cheist sin a chur go ceann
tamaill éiginnte. 

Ar an Aoine, d'iarr mé ar an Roinn
Oideachais ó Thuaidh ráiteas a thab-
hairt i dtaca leis an gceist
bhunúsach:  Cén fáth go bhfuil sibh
go fóill ag seachaint a ndualgas i
leith an orduithe cúirte seo agus i
leith na bpáistí atá faoina gcúram?  

Gealladh freagra dom an lá sin.
Fuarthas an freagra seo Dé Luain : 

The Department of Education has
been giving careful and detailed consid-
eration to a complex judgment. Follow-
ing this consideration, a number of
options have been developed and then
assessed in line with departmental poli-
cies and legal advice. I am currently
considering the options. The judgment
is only in respect of Coláiste Feirste and
not the Irish medium sector.

Nó níos measa arís, más
féidir leat sin a shamhlú, tá
na hudaráis agus an páirtí
polaitiúil ag iarraidh ar
pháistí le héide inaithean-
ta agus suaitheantais
Ghaeilge air siúl ar Bhóthar
na Seanchille chun dul ar
an scoil agus filleadh
abhaile.  Níor thug aon
oifigeach ordú chomh
hamaideach ó aimsir
ruathar na Briogáide
Éadroime. 

Focail le 
Gaoth
Le Concubhar 
Ó Liatháin

An Comhairleoir do Dhún Phádraig, Cadagon Enright, scoláirí Choláiste Feirste, Ruairí Ó Fionnáil, Deirde Ó Fionnáil, an dlíodóir Pól Graham, Fiontán Ó
Fionnáil agus leasphríomhoide Choláiste Feirste, Colma McKee agus iad ag plé deacrachtaí a bhaineann le bus a chur ar fáil do dhaltaí Choláiste Feirste.  

An Chuasnóg, Baile Ard

Bás Ghaelscéal ... 
A Chara,
Cuireann sé diomá orm go bhfuil deireadh á

chur le Gaelscéal. Níl sé foirfe ach thaitin sé liom
é a cheannach sa siopa gach seachtain. 

B'fhéidir gur ceart breathnú arís ar na critéir a
mbaintear úsáid astu chun fiúntas tograí ar nós
nuachtáin chlóite i nGaeilge a mheas.

Is mise, le meas
Deirbhile Nic Craith
Baile Átha Cliath 2

A chairde,
Is trua liom a chlos go bhfuil deireadh ag

teacht le Gaelscéal, de bharr nach bhfuil aon
chaint ar nuachtán a thiocfadh ina áit, ach go
háirithe. Luadh tuarascáil Regina Uí Chollatáin
go mionminic sna laethanta tar éis gur
fógraíodh bás an nuachtáin seo, agus luadh go
mb'fhéidir nárbh é an nuachtán clóite is fearr a
d'oirfeadh feasta. 

Is léir nár thuig an té a dúirt seo an tuarascáil
a luaigh sé le tacú leis. Ní chuirfeadh seo mórán
iontais ar éinne a choinníonn leathshúil ar
ghnóthaí an Fhorais.

Nílim iomlán cinnte ar éirigh leis an
gcomhfhiontar seo idir nuachtán agus comh-
lacht léiriúcháin, is is léir bunlaige an nuachtáin
sa téarma 'soláthróirí ábhar' a úsáideadh mar
mhalairt ar 'iriseoirí' ag tús an lae. 

Chuaigh an nuachtán go mór i bhfeabhas ó
chéadlaethanta an togra, agus cé go raibh scoth
na hoibre ar bun ó thaobh na hiriseoireachta
imscrúdaithí i gcúrsaí Gaeilge, braithim nár
tharla sin minic go leor i réimsí eile.

Tá gach súil agam go dtiocfaidh dream de
iriseoirí ann a chuirfeadh an nuachtán is dual do
Ghaeil le chéile. Níl aon amhras orm ach go
bhfuil an dream oilte, údarásach, díograiseach,
eolach, deisbhéalach, úd ann. An t-aon fhadhb
atá ann ná go m'fhéidir gur róscaipthe don

dream sin i láthair na huaire. Teastaíonn
nuachtán clóite ó na Gaeil agus má tá airgead
stáit le caitheamh air is gá go mbhfaighfimis
luach ár gcuid airgid.

Bhain mé an-taitneamh as ailt Antain Mhic
Lochlainn. Aontaím leis is braithim gur míc-
heart atá 'thar a bheith go maith' an chuid is mó
den am, d'fhéadfadh ciall 'níos fearr ná go
maith' a bheith leis ach is dóigh liom gur 'thar a
bheith maith' atá in intinn an duine a úsáideann
an nath sin.

Tá an t-uasal Mac Lochlainn i bhfad Éireann
róthogtha le seachaint an débhríochais, dar
liom, deir sé gurbh fhearr 'don fhoireann
amháin' in áit 'foireann amháin'. Ar chóir dúinn
moladh do lucht an Bhéarla éirí as a leagan 'staff
only' mar go gceaptar nach bhfuil fáilte roimh
aon rud istigh nach maide mór é? Maraíonn an
comhthéacs an débhríochas, dar liom. Ba leor
'foireann amháin' nó 'foireann' fiú dar liom.  

Tá súil agam go leanann Antain Mac
Lochlainn ar aghaidh leis an hailt seo i
mbealach éigin, ar an suíomh ríchúnta
www.aistear.ie seans. 

Is mór an chabhair a leithéid d'éinne a bhíonn
ag scríobh i dteanga ar bith a bhfuil an oiread sin
éiginnteachta ann faoina bhfuil inghlactha.
Gach rath air is gach éinne istigh amach anseo.

Le mór-mheas
Eoin P. Ó Murchú
BÁC 18

Gaelscéal agus cupán caifé 
A chara,
Bhí sé de nós agam cupán mór láidir cáife a

bheith agam agus Gealsceal a léamh gach seach-
tain. Bhí neart le léamh inti agus is ansin a fuair
mé an-chuid eolais faoi a bhí ag tárlúint sa saol
Ghaolach thár timpeall na tíre. 

Rud tabhachtach, dár liom, ná an dearcadh a
bhí ag roinnt de bhur iriseoirí ar chursaí sa sé

chontae, dearcadh nach bhfuil ag na meáin
Bhéarla nó fiú TG4 & RnaG.

Ní thuigim an cinneadh caolaigeantach atá
deanta ag Foras na Gaeilge, nó sa saol níos lei-
thne, céard tá ar siúl ag an Rialtas. Léiríonn na
cinntí atá deanta, nó nach bhfuil á dhéanamh
acu an neamh-shuim agus an easpa tuisceanna
ar chúrsaí teanga agus ar chursaí phobail.

Guím gach rath ar an bhfoireann bheag dío-
grasach a bhí taobh thiar de Ghaelscéal. Tá muid
go léir go mór faoi comaoin agaibh.

Gura míle maith agaibh.
Eoin Ó Riain
Conamara

Litir as Moscó 
A chara,
Is eachtrannach mé atá ag coinneáil súil ghéar

ar chúrsaí Gaeilge in
Éirinn ós rud é gur léachtóir le Gaeilge mé in

ollscoil anseo i Moscó.
Tá mé tar éis alt le Peter Cosgrove a léamh ar

gaelport.com as an Irish Independent. Ba bhreá
liom ceist a chur ar bhur léitheoirí ar daoine atá
dílis don teanga iad, ar ndóigh: cén fhad a
bheifear ag ligean do dhaoine a bheith chomh
maslach sin agus a leithéid d’alt a fhoilsiú ina
scríobhtar nach bhfuil ach 40 duine ag éisteacht
le RnaG.

Cén fáth nach gcuirfear dlí ar a leithéidí mar
gheall ar an maslacht agus an mbréa-
gadóireacht? 

Cén fáth a bhfuil Údarás na Gaeltachta ag cur
suas lena leithéid de ráiteas nach bhfuil de
chuspóir acu ach an oiread agus is féidir airgead
a fháil ón stát le caitheamh ar dheontais sa
nGaeltacht ar chostas na ndaoine eile? 

An gceapann sibh go gcríochnófar an bhul-
laíocht má bheas sibh in bhur dtost agus gan
aird a thabhairt uirthe? Beag an baol.

Is cothú ceart é don nós atá fairsing in Éirinn

an Ghaeilge agus a pobal a mhaslú. Ach mura
bhfuiltear ag iarraidh an fód a sheasamh don
teanga, cén fáth a mbeadh iontas orm nach
féidir le feachtas Chonchubhair Uí Liatháin ar
son Gaelscéal ar an idirlíon míle duine a bhailiú
le n-é a shíniú. 

Síniú, fiú amháin. Abraigí liom, le bhur dtoil,
céard a chaithfidh mé a rá le mo mhic léinn?

Victor Bayda
Léachtóir le Gaeilge, 
Stát-Ollscoil Mhoscó

Focail fileata as Maigh Nuad
A Chara,
Do bhuail mé fhéin agus Gaelscéal le chéile

don chéad uair i lár Mí Mheán Fómhair 2012
nuair a thaingíos go Ollscoil na hÉireann, Maigh
Nuad.

Insan cúig mhí atá imithe tharraing ó shin, do
bhí sé ar nós cara agus teagascóir seachtanúil
dom. Caithfidh mé a rá gur tháinig saghas
Riastradh orm nuair a chualas nach mbeidh an
nuachtán iontach so le fáil a thuille. Nílim ag iar-
raidh 'bheith ró-dhrámatúil, mar a déarfá, faoi
ach cuireann bás Gaelscéil dhá phíosa litríochta
in aigne orm.

'Siad san, óráid Robert Emmet ar uair a bháis
i 1803 agus Oíche Nollag na mBan a chum Seán
Ó Ríordáin ag caint mar gheall ar uair a bháis i
1977. Dúirt Emmet, "I am going to my cold and
silent grave, my lamp of life is nearly extin-
guished" agus deireann Ó Ríordáin go bhfuil sé
"ag filleadh abhaile ó rince an tsaoil, is solas na
pheaca ag dul as". 

Agus, díreach ar nós Emmet, ní cheart go
gcuirfí feartaoi ar leac uaighe Gaelscéil go dtí go
dtógann Gaelainn a h-áit i measc teangacha na
tíre seo gan trácht ar teangacha an domhan. 

Mise le meas,
Máire Áine Ní Mhacháin,
Maigh Nuad

Slán agus Beannacht
CUIREADH Gaelscéal i gcré na cille ag 18:00
aréir. Tá go leor irisí agus nuachtáin breátha
thíos sa reilig chéanna, i mbun díospóireachta
go deo. 

Ní bhfuair ceann ar bith acu an léitheoireacht
a bhí ‘tuillte’ acu ach fuair siad ar fad ard-mho-
ladh agus iad á leagadh síos san uaigh.  

Bhí cúigear fostaithe againn go lánaim-
seartha ag Gaelscéal, duine amháin go páir-
taimseartha.

Is iomaí iomaitheoir ar an gclaí in Éirinn, ach
rinne muid ár gcuid cainte ar an bpáirc, agus
seasann muid lenár saothar i gcónaí. 

Níor bhain muid úsáid as an bhéal bocht. Ní
dhearna muid leithscéalta. 

Mar sin féin, bhí muidne ag feidhmiú ag
lagtrá eacnamaíochta. Bíonn páipéir ag bráth
go mór ar fhógraí, fógraí nach raibh ar fáil sna
cúinsí seo.  Sin mar a bhí faraor, ach d’fhág sé go
raibh foireann bhídeach againn i gcónaí. 

Tá meath ar dhíolachán nuachtán ar bhonn
domhanda ar ndóigh, ach sin scéal eile. 

Ina ainneoin sin, ní raibh foireann
Ghaelscéal sásta riamh lenár ndíolacháin sna
siopaí, agus d’oibrigh muid lá agus oíche chun
sin a fheabhsú. 

Ní hé nach raibh aon rath ar na hiarrachtaí
sin – tá díolachán sna siopaí ardaithe 8% i
mbliana i gcomparáid leis an tréimhse chéan-
na anuraidh agus bhí muid ag cur lenár síntiúis
scoile i gcónaí, gan trácht ar fhorbairt ar líne. Ar
ndóigh, tá sin ar fad ró-mhall anois. 

Mar sin féin, cé nach bhfuil muid bródúil as
ár ndíolacháin sna siopaí agus gur cúis díomá
é, ní cúis náire é. 

Mar atá léirithe againn, tá díolachán
Ghaelscéal inchurtha le díolacháin an chuid is
mó de na páipéir a chuaigh romhainn, seachas
‘sean-Fhoinse’.

Is léir go raibh díolachán suntasach bainte
amach ag ‘sean-Fhoinse’ agus caithfear sin a
aithint. Mar sin féin, bhí níos lú ná leath
d’fhoireann shean-Fhoinse ag Gaelscéal agus
bhí cúrsaí eacnamaíocht iontach difriúil idir an

dá thréimhse. 
Glacann sé am do mheáin chumarsáide dul i

bhfeidhm ar dhaoine, rud a d’éirigh le
Gaelscéal a dhéanamh (dar linn féin, ar ndóigh)
le 6 mhí / bliain anuas. Mar a dúirt an fear a
dúirt, beidh ar an chéad dream eile, má bhíonn
a leithéid ann, ag tosú as ‘náid’.

Rud a bhfuil muid thar a bheith bródúil as,
áfach, ná an rath a bhí ar ár suíomh idirlín,
suíomh a bhí chun tosaigh ar gach suíomh eile
i nGaeilge seachas TG4 agus a chuir glúin úr ag
léamh na Gaeilge.

Bhí ciorclaíocht iomlán de 4,000 sa tseach-
tain againn, thiocfadh gur ionann sin agus
8,000 léitheoir. Is toradh suntasach é sin. 

Tá muid thar a bheith bródúil as an pháipéar
a d’éirigh le dream beag bídeach a chur amach. 

I ndeireadh na dála, bhí conradh ann idir
Thorann na dTonn, úinéir Ghaelscéal, agus
Foras na Gaeilge. Faoi choinníollacha an
chonartha sin, bhí Gaelscéal le bheith ag díol
9,000 chóip faoin am seo.

Ní raibh ná aon bhaol air agus ní bheadh
choíche. 

Mar sin de, tá an conradh briste, tá deireadh
curtha leis, tá ré Ghaelscéal thart. Sin é.  

Ba mhaith linn ár mbuíochas a thabhairt do
Thorann na dTonn Teo. as Gaelscéal a bhunú
agus d’Fhoras na Gaeilge as é a mhaoiniú thar
thrí bliana. 

Ba mhaith linn gach rath a ghuí ar na meáin
Ghaeilge ar fad atá fágtha, agus go gcoinneofar
súil ghéar ar na húdaráis. 

Ba mhaith linn gach dea-ghuí a chur in iúl do
cibé dream a thiocfas i gcomharbas ar
Ghaelscéal; go raibh tacaíocht an phobail acu
agus go raibh rath ar shaothar agus ar dhíograis
s’acu. 

Ba mhaith linn buíochas ar leith a thabhairt
d’fhostaithe s’againn, d’iarfhostaithe s’againn
agus dár saoririseoirí agus dár gcomhfhrea-
graithe ar fad. 

Go raibh maith agaibh agus go n-éirí libh sa
todhchaí. 

T
Á eolas le bailiú amuigh
ansin a chuirfeadh go
mór le leas an phobail,
ach nach mbeidh an rial-
tas ná na hollscoileanna

in ann a mhaoiniú ná a bhailiú ina
iomláine go deo.  Is é sin eolas ar an
bhithéagsúlacht ar an oileán seo –
eolas ar na lusanna agus ar na hain-
mhithe sa tír: cad é atá amuigh ansin
agus cá bhfuil siad go díreach.

Táthar ann – gnáthdhaoine sa
phobal – a bhailíonn an t-eolas cuí
ina n-am saor féin ar mhaithe lena
spéis féin sa dúlra.  Bailíonn siad
eolas ar na lusanna, ar na héin, ar na
féileacáin oíche, ar na ‘puthógaí’
(deilfeanna, míolta móra, na muca
mara) agus ar neacha eile beo; agus
bronnann an t-eolas anonn ar na
heagraíochtaí comhshaoil sa dóigh
is go mbeidh saineolaithe sna hea-
graíochtaí siúd in ann anailísí agus
imscrúduithe a dhéanamh ar an
eolas a charntar ó na heolaithe

amaitéaracha uilig.
Is féidir a lán buntáistí a bhaint as

an eolas seo.  Tugtar faoi deara
comharthaí a léiríonn athruithe san
aeráid, athruithe sna huiscí agus sna
hithreacha, nó a thugann le fios go
bhfuil drochthionchar á dhéanamh
de dheasca ceimiceán a scaoileann
an cine daonna amach sa timpeal-
lacht gach lá.  Gan an t-eolas seo, is
sa dorchadas a bheadh muid ar roin-
nt mhaith fadhbanna sa
chomhshaol a bhfuil tionchar
díreach agus indíreach acu orainn
féin mar dhaoine agus mar shochaí.

Mar shampla, is ó eagraíochtaí na
n-éan agus is ón eolas a bhailigh
gnáthdhaoine ar na héin dóibh thar
na blianta, a fhaightear an tuiscint ar
na raonta eilite agus amanna aistear
na bhfinte éan timpeall na cruinne.
Ó thaobh an gheilleagair de, bhí
lucht na gcearc agus an rialtas ag
brath ar an eolas seo traidhfil de
bhlianta ó shin le beartas a eagrú i

rith forleathnaithe ulpóg na n-éan a
mharaigh na billiúin éin chlóis ar fud
an domhain agus a mharaigh roinnt
daoine chomh maith.

Mar shampla eile, leis an eolas atá
bailithe go deonach ar an chrotach
thar na blianta, tuigimid go bhfuil na
portaigh, na caoráin agus na tailte
fliucha i mbaol in Éirinn.  Cé nach
bhfuilimid féin ag fulaingt dochair
as cailliúint na ngnáthóg seo ach go
beag anois, bíodh muid cinnte de go
bhfuilimid ag cruthú cruatain dár
bpáistí agus dár ngarpháistí.  Is tais-
cí carbóin na gnáthóga seo, agus
nuair a scriosann muid iad inniu,
ligeann muid féin an carbón astu –
fadhb a bheas ag paistí scoile an lae
inniu – ár bpaistí féin – a fhulaingt
nuair a bheas muid féin tite den aill.

Ar ndóigh, tá dea-scéalta ann
chomh maith ag teacht amach as na
dálaí.  Tuigimid anois faoin
saibhreas atá againn in Éirinn ó
thaobh na míolta móra de.  Ba hiad
baill as Grúpa Míolta Móra agus Deil-
feanna na hÉireann a chaith na
blianta thart ar chóstaí an oileáin ag
breathnú amach ar an fharraige fá
choinne fhinte na bputhóg seo, a
thug an scéal seo dúinn.  Baill
dheonacha is ea iad, a thugann cuid
dá n-am féin le cur le heolaíocht na

tíre seo.  Agus i measc lucht na
bhféileacán, cruthaigh gnáthd-
haoine ón phobal go bhfuil ‘eangach
bhuí na rabhaisce’ – fine  thearc
féileacáin –le  fáil in áiteacha eile sa
tír go fóill – áiteanna nach raibh a
fhios againn go raibh sí le fáil iontu.
Ábhar dóchais.  

Tá gach taifead ar an dúlra táb-
hachtach.  Cuirtear i gcás ‘fia na
glaime’ (nó an muinseac).  Is fia beag
nua é seo in Éirinn.  Cruthóidh sé an-
fhadhbanna dúinn in Éirinn –
d’fheirmeoirí, do choillteoirí, do
gharraíodóirí, agus d'fhinte
dúchasacha ainmhithe agus lusanna
eile na hÉireann.  Tugann gach
taifead ón phobal ar an fhia seo, léar-
gas dúinn ar a fhorleathnú ó chean-
tar go ceantar ar fud na tíre.  Seans
go mbeidh muid in ann é a stopadh
leis an eolas seo.

Is féidir le gach duine againn
cabhrú.  Is fiú gach taifead – giorria
na hÉireann sa pháirc, madadh uisce
marbh ar an bhóthar, laghairt ar an
phortach, bóín Dé sa ghairdín, mis-
mín mionsach sa riasc, snáthaid
mhór thar an loch.  Tá tábhacht agus
cudthrom ag baint as gach aon
taifead nuair a bhailítear le chéile é
le taifid ó dhaoine eile ar fud na
háite.  Is féidir le páistí, le feirmeoirí,

le múinteoirí, le tiománaithe na
nithe a fheiceann siad a chur
isteach.

Tá eagras againn in Éirinn a
bhailíonn an t-eolas seo ar fad dár
leas.  Is é sin An tIonad Dálaí um
Bithéagsúlacht Náisiúnta atá lon-
naithe i bPort Láirge.  Tá suíomh
idirlín acu ina dtig leat cibé míol nó
lus a fheiceann tú a thaifeadadh leo:
http://records.biodiversityireland.ie
/ 

Is é an t-eolas atá de dhíth orthu
ná cén lus nó míol a chonaic tú, cén
dáta a chonaic tú é, cá háit a bhfaca
tú é (agus tagairt eangaí a thabhairt),
cé thú féin, agus cén dóigh le
teagmhála a dhéanamh leat.  Tá an
leagan amach leis an eolas seo a cur
isteach ar líne furasta, agus tá cuidiú
ann leis an tagairt eangaí a aimsiú.
Má tá tuilleadh eolais de dhíth ort, is
féidir dul i dteagmháil leis an Ionad
féin ag  www.biodiversityireland.ie
nó tríd an rphost ag info@biodiver-
sityireland.ie, nó is féidir teagmháil
a dhéanamh linne in Gaelscéal  agus
cuirfidh muid i dteagmhail thú leis
na daoine cuí.

Inis cad é a fheiceann tú agus
cabhraigh leis na glúnta daoine
amach romhainn.  Is dualgas agat é
sin mar Ghael.

Pól Mac Cana ar iarrachtaí
‘Biodiversity Ireland’ chun
dúlra na hÉireann a thaifeadadh 

Giorria na hÉireann

Dúlra na hÉireann – inis cad a fheiceann tú

Ag Cothú Phobal na Gaeilge
Le Ciarán Dunbar

BHAILIGH ceannairí na hEor-
pa sa Bhruiséil inné agus ar
maidin fá choinne cruinniú
mullaigh. Is é ceist gheilleagar
na Gréige a bheas chun
tosaigh sna cainteanna seo.  

Tá imní ar na tíortha eile sa
zón Euro fán tionchar atá an
ghéarchéim eacnamaíochta sa
Ghréig ag imirt orthu go léir.

Agus Gaelscéal ag dul i gcló,
tá an Euro ag an leibhéal is ísle
i gcomparáid leis an Dollar le
deich mí anuas.

Tá rialtas na Gréige go fóill
ag súil go dtiocfaidh an tAon-
tas Eorpach i dtarrtháil ar a
dtír le beart tarrthála agus
nach mbeidh orthu dul chuig
an Chiste Airgeadaíochta
Idirnáisiúnta mar atá bagartha
acu. 

Tá rialtas na Gearmáine i
bhfách leis an Chiste
Airgeadaíochta Idirnáisiúnta
ag glacadh ról lárnach sa scéal
ar an ábhar go mbeadh ar
lucht íoctha cánachna Gear-
máine an chuid is mó den
airgead a chur ar fáil chun geil-
leagar na Gréige a tharraing
amach as an fhaopach ina
bhfuil sé.  

Dísirt Ióga
in Éirinn
L. 17

Talamh gan
éisc?
L. 20

Trevor ina
Uachtarán?
L. 3

Páidí Ó
Lionáird
L. 15

Miss Galway
ag caint linn
L. 16

An Chéad Dualgas ag
Carey: Gaelscéal!

BEIDH Aire nua na
Roinne Gnóthaí
Pobail, Comhionan-
nais agus Gaeltachta
Pat Carey ag cur tús
lena ndualgais
oifigiúla inniu lena
chéad ócáid oifigiúil
mar Aire.  Beidh an
tAire Carey i láthair ag
seoladh oifigiúil
Gaelscéal, á sheoladh
ag Siún Nic Gearailt i
nDámhlann Theach
Cúirte an Phaoraigh,
Baile Átha Cliath
inniu. 

ÁBHAR

Seoladh Thuarascáil
Bhliantúil 2009
Oifig an 
Choimisinéara 
Teanga

FEIDHMÍONN Oifig
an Choimisinéara
Teanga mar sheirbhís
Ombudsman agus
mar ghníomhaireacht
géilliúlachta i dtaca le
seirbhísí stáit trí
Ghaeilge.  Beidh seo-
ladh Thuarascáil
Bhliantúil 2009 Oifig
an Choimisinéara ar
siúl ar an Luan seo
chugainn in Óstán an
Galway Bay, Bóthar
na Trá, Gaillimh.  

Ceist na
Gréige
chun
tosaigh sa
Bhruiséil 

George Papandreou

Ní masla é €9 billiúin
sa bhreis a iarraidh
d’Anglo Irish: Dukes
Le Treasa Bhreathnach

BEIDH ar an Rialtas suas le €9
billiún sa mbreis a infheistiú
sa Bhanc Anglo Irish chun gur
féidir leo an Banc a choin-
neáil ag imeacht agus ath-
struchtúrú a dhéanamh air, a
dúirt Príomhfheidhmean-
nach an bhainc Mike Aynsley
leis an Irish Times inné.  

Dúirt Alan Dukes, cathaoir-
leach ainmnithe an bhainc,
agus é ag caint go heisiach le
Gaelscéal, nach mbeadh an
Banc in ann feidhmiú go dtí
deireadh na míosa gan an t-
infheistiú seo.  

Tar éis don comhlacht cun-
tasóireacht KPMG moladh a
dhéanamh anuraidh do
Anglo, gur cheart dóibh an dá
leath a dhéanamh den
mbanc, “an banc maith agus
an drochbhanc,” agus
gníomhaíocht an drochb-
hainc a thabhairt chun críche
de réir a chéile, bhí sé seo mar
chuid den iarratas ar ath-
struchtúrú a rinne an Banc
Anglo-Irish ar an gCoimisiún
Eorpach. Tá siad ag súil le
scéala a fháil faoin gcinneadh
seo roimh dheireadh mhí
Aibreáin.  

Thug Anglo Irish ardú pá
do 78 dá bhfostaithe le
déanaí, a deir an tUasal
Dukes, a bhí ag teastáil mar
gheall ar laghdú ar mhéid an
bhainc, agus mar gheall gur
thóg roinnt oibrithe breis
oibre orthu féin mar gheall ar
an laghdú méid seo.  Tugadh
ardú pá do roinnt eile a fuair
cáilíochtaí breise le bliain
anuas.

Ní shíleann sé gur masla é
do phobal na hÉireann an t-
iarratas seo ar infheistíocht
€9 billiún a dhéanamh ar an
Rialtas ach masla a bheadh
ann muna ndéanfaí é agus dá
ligfí don Bhanc dul as gnó.  

Thug Anglo Irish ardú
pá do 78 dá bhfos-
taithe le déanaí, a deir
an tUasal Dukes, a bhí
ag teastáil mar gheall
ar laghdú ar mhéid an
bhainc

Reabhlóid ar na
Bóithre
L. 21

Micrea-
mhuca!
L. 17

Bernie Ní
Fhlatharta
L. 13

Toghchán na
Breataine
L. 5

BLÚIRÍNÍ

Díospóireacht
Uachtaránachta
an Chonartha
L. 12

Conradh
START Nua
Lá stairiúil domhanda
inné le síniú chon-
radh START nua idir
Stáit Aontaithe
Mheiriceá agus an
Rúis   Is conradh é seo
a thagann i gcomhar-
bacht ar chonradh
START (Strategic
Arms Reduction
Treaty) a síníodh i
1991 agus a tháinig
chun críche Mí na
Nollag seo caite.  Tá
an conradh chun srian
1,550 armlón núi-
cléach a chur le harm-
lón an dá chumhacht
dhomhanda seo.  

An Comhaontú Pá ag tarraingt achrainn sa tSeirbhís Phoiblí

Le Trevor Ó Clochartaigh 

TÁ contúirt ann go scoiltfidh an vóta a
glacadh ag comhdhálacha na múin-
teoirí an tseachtain seo gluaiseacht na
gceardchumann sa tír seo.  Tá diúl-
taithe ag an ASTI agus an TUI don
mhargadh a rinne ICTU leis an Rialtas
agus tá ballraíocht iomlán an INTO
anois le vóta a chaitheamh ar an
ábhar. 

Tá oifigigh i SIPTU den tuairim nár
tuigeadh impleachtaí an vóta i gceart
agus go bhféadfadh móramh na
gceardchumann fós glacadh leis an

socrú. 
“Silim gur mheasc na múinteoirí

suas ceisteanna pá agus soláthar seirb-
hísí. Is comhaontú pá amháin é seo,” a
deir Louise O’Reilly, ball d’fhoireann
idirbheartaíochta SIPTU, a bhí ran-
npháirteach sna comhráití leis an Rial-
tas. 

Nuair a thiocfaidh na ceardchu-
mainn ar ais chuig an gCoiste Seirbhísí
Poiblí de chuid ICTU, glacfar vóta
ualaithe ar an gcomhaontú, bunaithe
ar líon na ballraíochta atá acu. Fágann
sin go bhféadfadh tromlach a bheith
ar son an chomhaontaithe agus go

nglacfaí leis.
“Má vótálann na ceardchumainn

mhóra ar nós SIPTU agus IMPACT i
bhfabhar an chomhaontaithe pá,
beidh brú ar an ASTI tarraingt amach
as ICTU, agus déarfainn go bhfuil sé
thar am dó sin tarlú,” a dúirt Brian Ó
Cróinín, ball den ASTI as Baile Átha
Cliath. 

Measann O’Reilly gur rud maith é
an díospóireacht, ach ar deireadh thiar
go gcaithfidh na ceardchumainn atá in
ICTU ómós a thabhairt do struchtúr na
heagraíochta sin agus d’aon chin-
neadh aontaithe a ghlacfar .

Fuarchogadh na 
gCeardchumann

Shell ina Phríomh-
Urraitheoir do
Chomórtas Peile na
Gaeltachta
Le Treasa Bhreathnach

IS é an comhlacht Shell an príomhur-
raitheoir do Chomórtas Peile na
Gaeltachta na bliana seo, an chéad
uair a bhfuil urraíocht faighte ag an
gComórtas seo ó chomhlacht each-
trannach.  

Dar le Seán Ó
Gallchóir,
cathaoirleach
Chumann
Lúthchleas Gael
Bhéal an Mhuirt-
head, beidh
costas timpeall
€100,000 i gceist chun an comórtas
deireadh seachtaine a reáchtáil i
mBéal an Mhuirthead le lóistín agus
beilte íoctha don 20 foireann de 25
duine a bheidh in iomaíocht sa
gcomórtas.  

Beidh Shell ag íoc timpeall 70% de
na costais uile. Beidh Údarás na
Gaeltachta, TG4, RnaG agus comh-
lachtaí eile áitiúla ag déanamh
urraíochta ar an 30% eile.  

Is faoi chlár na ndeontas áitiúil de
chuid Shell atá an urraíocht á
dhéanamh acu ar an gComórtas Peile
agus ar fhorbairt áiseanna an CLG i
mBéal an Mhuirthead.  

Deir Seán go bhfuil “an chosúlacht
ann nárbh é Shell ach Corrib Gas
Fields a bheidh le feiceáil ar thaobh
na páirce.”  

ar lean ar leathanach 2

“Rialtas na
nDaoine”
DAR leis an fhreasúra
pholaitiúil i bPoblacht
na Cirgise tá “rialtas na
ndaoine” bunaithe acu.
Dar leo, d’fhág an
tUachtarán Kurmanbek
Bakiyev an
phríomhchathair,
Bishkek inné.  Maíonn
siad go gcoinneoidh
siad cumhacht “ar
feadh sé mhí.” Fuair
breis is 56 duine bás le
linn na seachtaine seo
nuair a scaoil na péas ar
lucht agóide sa tír. Tá
bunáit mhíleata
Mheiriceánach sa tír
atá tábhachtach dóibh
ó thaobh an chogaidh
in Afganastáin de, tá sé
ráite ag Roza Otun-
bayeva, ceannaire ar na
grúpaí freasúra nach
gcuirfidh siad isteach
air sin sa ghearr-
thréimhse.

Peter McLoone, Rúnaí Ginearálta IMPACT & Cathaoirleach Choiste Seirbhísí Poiblí ICTU roimh dhul isteach sna cainteanna
leis an Rialtas, i dTithe an Rialtais. GRIANGHRAF: SASKO LAZAROV/PHOTOCALL IRELAND

Micheál Ó 
Muircheartaigh ag
éirí as - labhraíonn
sé le Gaelscéal
L. 31

Crann Beag
na nEalaíon
L. 22

Laoch
Litríochta 
na nGael
L. 7

www.gaelsceal.ie

Athraithe
Móra i ndán
do SAM
Seán Ó Curraighín, in
Minnesota, SAM

TÁ cuma ar chúrsaí go
mbeidh athruithe móra
ar leagan amach na
cumhachta sna Stáit
Aontaithe sa toghchán
lár téarma ag tús Samh-
na. Tá na Poblachtaigh
ar ríocht cumhacht a
bhaint amach i dTeach
na nIonadaithe agus  iad
gar don éacht céanna sa
Seanad, dar le
pobalbhreith Washing-
ton Post-ABC. 

In agallamh le
Gaelscéal,  dúirt an tOl-
lamh le hEolaíocht Pho-
laitiúil i UST, Minnesota,
Nancy Zingale, go gcaill-
fidh na Daonlathaigh
cumhacht an tromlaigh i
dTeach na nIonadaithe.
“Reifreann a mbeidh
ann ar thréimhse Oifige
Obama. Tá sé
dosheachanta go gcaill-
fidh na Daonlathaigh
suíocháin. Tá siad ag iar-
raidh an sléacht a
dhéanfar orthu a shri-
anadh,”  arsa an tOl-
lamh.
Ar lean ar leathanach 5

Chloie Nic Dhonnacha (2) agus a hathair, Joe ón Máimín, Conamara, ag baint taitnimh as na
báid seoil ag Oíche na nDeich Seol ag Céibh Ghlais na nUan, Ceantar na nOileán.
Taispeánadh beochana cruthaithe ag páistí áitiúla ar sheoltaí báid a bhí ar ancaire sa chuan. 
PIC: SEAN O MAINNIN

Nós*
TÁ lúcháir orainn a fhógairt go mbeidh
Gaelscéal agus nós* ag comhoibriú le
chéile as seo amach agus go mbeidh
an iris nós* á foilsiú mar fhorlíonadh
neamhspleách le Gaelscéal san eagrán
deiridh den mhí as seo amach. 

Nuair a tháinig nós* amach den
chéad uair i mí an Mhárta 2008,
d’athraigh an iris spreagúil, spraíúil,
shiamsúil seo na meáin Ghaeilge clóite
go deo, ag leagan síos caighdeán úr

lena leathanaigh lándaite lán le scéalta
suimiúla.  Arsa Tomaí Ó Conghaile ó
nós*, “tá lúcháir ar nós* tabhairt faoin
pháirtnéireacht úr seo a dhéanfaidh
cinnte go mbeidh scoth an ábhair ar
fáil do léitheoirí na Gaeilge.”

“Ní bhfuair nós* aon mhaoiniú
riamh agus tugann sé seo deis don iris
leanúint ar aghaidh agus cur le forbairt
Gaelscéal ag an am céanna,” arsa
Tomaí.

Nuacht na nÓg
AN tseachtain seo chugainn cuir-
fimid tús le forlíonadh speisialta
oideachasúil in Gaelscéal - ‘Nuacht
na nÓg’. Beidh sé leagtha amach mar
a bheadh gnáthnuachtán ann agus
beidh meascán ann de scéalta
nuachta dírithe ar an aos óg, a mbei-
dh gluais ag dul leo, ábhar bunaithe
ar an gcuraclam iarbhunscoile agus
bunscoile, ailt spórt, ‘Scéalta na
Réaltaí’ agus comórtas iriseoireach-

ta. Beidh fócas faoi leith againn ar
ábhair scoile áirithe, ina measc an
Ghaeilge, Tíreolas, OSPS agus an
OSSP. Beidh ‘Nuacht na nÓg’  thar a
bheith feiliúnach le húsáid sa seom-
ra ranga agus beidh ábhar breise
tacaíochta don mhúinteoir le fáil i
bhfoirm nótaí, físeán, podchraoltaí
agus ábhar ilmheáin ar
www.gaelsceal.ie. 
Ar lean ar leathanach 2

Gaeilge ag
30% de
pháistí na
Gaeltachta
Anailís le Donncha Ó hÉallaithe

D’ÉIRIGH le 2,326 (70%) den 3,355
teaghlach Gaeltachta a rinne iar-
ratas faoi Scéim Labhairt na
Gaeilge, an deontas iomlán a fháil
anuraidh agus tugadh an deontas
laghdaithe do 449 (13%) eile. 

Nuair a deirtear ar an gcaoi sin é,
tá an chuma air go bhfuil líofacht
Ghaeilge ag formhór na ndaltaí
scoile sa Ghaeltacht. 

Dar leis Aire Gaeltachta Pádraig
Ó Ciardha go léiríonn figiúirí Scéim
Labhairt na Gaeilge go bhfuil an
teanga “á labhairt go forleathan sa
Ghaeltacht i gcónaí agus ar a dtoil
ag lear mór den dream óg.” 

Ní mar sin atá, áfach. 

Thart ar 10,000 teaghlach le
páistí scoile atá sa Ghaeltacht
oifigiúil. 6,500 acu, ní bhacann
siad le hiarratas a dhéanamh, mar
go dtuigeann a bhformhór nach
bhfuil a ndóthain Gaeilge ag a
gcuid gasúr le cur isteach ar an
scéim.  

Is é fírinne an scéil go léiríonn na
figiúirí ón SLG 2009/10 go bhfuil
líofacht mhaith Ghaeilge ag thart
ar 25% de na teaghlaigh a bhfuil
cónaí orthu sa Ghaeltacht oifigiúil
agus go bhfuil Gaeilge maith go
leor ag páistí ó 4.5% teaghlach eile.
Tá 60 iarratas nach bhfuil scrú-
daithe fós. Is beag athrú a chuir-
fidís ar an scéal. 

Anailís iomlán ar leathanach 6. 

Tá an saol
Fódhla ag 
súil le Lá
Fhéile
Pádraig!
L. 25

www.gaelsceal.ie

Réamhamharc ar
‘Saol na Gaeilge’
L. 26

Tá na 
Duibhlinnigh 
faoi bhrú!
L. 30

Ceachtanna le 
foghlaim faoin ‘Tweet’
agus gréasáin eile!
L. 11

Gaelscéal
ar Scoil

Nótaí tacaíochta 
le Comhar na 
Múinteoirí Gaeilge
L. 22 agus 23

EISIACH

Costas fostaí ar fionraí a
chriog MFG sa deireadh 
Céad Thuarascáil an leachtaitheora feicthe ag Gaelscéal
Máirtín Ó Catháin

TAISPEÁINEANN tuarascáil ón leach-
taitheoir go raibh an comhlacht MFG
Teo sáinnithe de bharr pá a bhí le n-íoc
acu le fostaí dá gcuid a bhí ar fionraí
nuair a cuireadh deireadh leo i Meán

Fómhair 2011.  
De réir na tuarascála ón leach-

taitheoir, Jim Stafford ó chomhlacht
Friel Stafford, chaith MFG Teo. €96,202
ar phá an fhostaí seo in 2010 agus
€72,130 in 2011.  Tá íocaíochtaí árachais
PRSI an fhostaitheora san áirimh sna

figiúirí sin.  
Bhí pá fhostaithe MFG Teo ag teacht

ón eagraíocht stáit ‘Pobal’, ach ní raibh
Pobal sásta an t-airgead a bhain le pá an
fhostaí a bhí ar fionraí a thabhairt do
MFG Teo.  

Cuireadh an fostaí seo ar fionraí ar an

27ú Eanáir 2009 de réir thuarascáil an
leachtaitheora ach b’éigean leanacht ar
aghaidh ag íoc pá leis an duine seo.  

Bhí ordú Ard-Chúirte i bhfeidhm,
ach ní fhaca Pobal go raibh freagracht
orthu as an bpá.  

Ar lean ar leathanach 2

Lucht 'Rith 2012' i nGaoth Dobhair, Gaeltacht Thír Chonaill. Agus Gaelscéal ag dul i gcló, bhí páirt glactha ag beagnach 20,000 sa 'Rith'.

Dóchas na nGael - 20,000 ag ‘Rith’!

Dearcadh
fadradharcach
ag Specsavers i
leith na Gaeilge

'Ríméad' faoi
fhoirgnimh úr
nua do
Ghaelscoileanna
Colm Ó Broin

TÁ 'ríméad' ar an bhForas
Pátrúnachta faoi na foirgnimh
nua a thógfar do
Ghaelscoileanna idir seo agus
2016. Gheobhaidh 24 Gaelscoil
atá faoi phátrúnacht an Fhorais
foirgneamh nua faoi phlean
tógála atá fógartha ag an Aire
Oideachais, Ruairí Quinn.
Beidh 22 bunscoil faoin
bhForas Pátrúnachta ag fáil
scoil iomlán nua agus beidh
síneadh á chur le dhá bhunscoil
eile. “Tá Foras Pátrúnachta
ríméadach faoin bhfógra ar an
bplean cúig bliana,” arsa Ard-
Rúnaí an Fhorais Phátrúnacht,
Caoimhín Ó hEaghra. 

“Tá formhór de na scoilean-
na againn ag fanacht le fada leis
an dea-scéal seo ón Roinn
Oideachais. 

Ar lean ar leathanach 5

Seán Ó Loingsigh

IS minic a bhítear ag cur síos
ar dhearcadh an pobail i leith
na Gaeilge ach tá súil dhear-
fach caite anois ag lucht gnó
spéaclaí ar luach na teanga.

Tá ionad radharceolaithe i
gCorcaigh ag tairiscint las-
caine ar leith do chus-
taiméirí i rith Mhí na Gaeilge
atá ar bun sa chathair faoi
láthair ach cúpla focal
Gaeilge a labhairt le lucht an
tsiopa.

Mar chuid de Mhí na
Gaeilge tá Specavers ar
Shráid an Chócaigh i
gcathair Chorcaí sásta
scrúdú súl ar €15 a
thairiscint agus spéaclaí nua
a dhíol ar lascaine 10%.

“Ar ndóigh beidh seirbhísí
ar fáil trí Ghaeilge i rith na
bliana, ach maireann an
tairiscint seo le linn mhí na
Márta amháin,” a dúirt rad-
harceolaí Specsavers, Eoin Ó
Fearghail.

Is cainteoir líofa Gaeilge é
Eoin a chuireann an teanga
chun cinn mar chuid de
ghnáthshaol na cathrach,
agus tugann sé tacaíocht go
rialta don eagraíocht Gael-
Taca atá ag reáchtáil imeach-
taí Mhí na Gaeilge i gCor-
caigh. Mar chuid lárnach de
chlár na n-imeachtaí sin
beidh lucht Ghael-Taca ag
glacadh páirt go hoifigiúil
den chéad uair i bparáid Lá
Fhéile Pádraig cois Laoi an
deireadh seachtaine seo.

Ar lean ar leathanach 3

South Boston – an
ceantar Éireannach
as ar fáisceadh
“Whitey”– agus
cuimse daoine
maithe freisin 
L. 16

Scáth na
Scannal
ar Ghaoth
Dobhair  

Danny Brown, i dTír Chonaill

IS cosúil nach bhfuil deireadh
go fóill leis an scannal a bhris
amach i nGaoth Dobhair maid-
ir le hionsaithe gnéis ar ghasúir
i bhfoirgneamh a bhí in úsáid
mar Choláiste Samhraidh le
blianta.

Tháinig sé chun solais Dé
Luain ag cás cúirte sa
Phríomhchúirt Choiriúil i
mBaile Átha Cliath go raibh
Mícheál Ó Fearraigh as Carraig
Uí Bhaoill i nGaoth Dobhair ag
éigniú gasúr, á n-ionsaí go
gnéasúil agus ag déanamh
pornagrafaíochta san
fhoirgneamh, Ardscoil
Mhuire, ar feadh tréimhse idir
1990 agus 2005.

Ag an chás cúirte sin, dúirt
an breitheamh Paul Carney go
raibh sé dochreidte go raibh
cead ag Ó Fearraigh pilleadh ar
a chuid oibre mar fhear faire ag
an Ardscoil i ndiaidh dó
pléadáil ciontach as ionsaí
gnéis ar ghasúr san

fhoirgneamh sa bhliain 2002.
Cháin an breitheamh an

Garda Síochána sa cheantar
agus údaráis an Choláiste
Samhraidh as ligean dó obair
in aice le páistí nuair a bhí sé ar
liosta ciontóirí gnéis.

Dé Céadaoin, d’eisigh
Seosamh Ó Gallchóir, atá i
gceannas ar Choláiste Cholm-
cille, ráiteas ina ndúirt sé gur
iarr siad eochracha an
Choláiste ar Ó Fearraigh nuair
a chuala siad go raibh sé le
bheith os comhair na cúirte in
2002 agus nach raibh cead
aige bheith san fhoirgneamh
gan mhaoirseacht.

Ar lean ar leathanach 5

An UVF ar an ionsaí 
EISIACH : Tá an eagraíocht ag cúlú ó obair
thrasphobail, daoine óga ag iarraidh an
eagraíocht “a choinneáil ag dul,” aidhm acu
smacht a fháil ar a gceantair féin

Anton Mac Cába

D’EAGRAIGH an UVF dhá
ionsaí i bPort an Dúnáin thar
thréimhse an 12ú Lá. Lean seo
ar na hionsaithe a rinne an
eagraíocht chéanna ar chean-
tar na Trá Giorra i mBéal
Feirste. 

Bhí suas le 200 páirteach
san ionsaí. Bhíodh an ceantar
a ionsaíodh Caitliceach, ach is

inimircigh is mó atá anois
ann.

Léiríonn na hionsaithe seo
na hathruithe sa UVF. Le
tamall, deir daoine atá bain-
teach le hobair phobail go
bhfuil an UVF ag cúlú ó obair
thrasphobail. Tamall de
bhlianta ó shin, bhíodh
daoine bainteach leis an UVF
á brú seo. 

Ar lean ar leathanach 2

Achainí i gCoinne Gáinneáil Ghnéis

Gadaí na soinean-
tachta - Micheál Ó
Fearraigh, brúid!:
Dónall Mac Giolla
Chóill

Leathanach 9

Derek Ó Maolagáin, an t-íobartach a
lig don chúirt a ainm a fhuascailt,
dearfa cinnte go bhfuil níos mó le
teacht amach maidir leis na hion-
saithe gnéis a rinne Mickey Ferry.  

Deireadh le roinnt
eitiltí Aer Arann 
Katie McGreal

CHUIR Aer Arann na heitiltí
deireanacha idir Baile Átha
Cliath agus Sligeach, Gaillimh,
Cnoc Mhuire agus Doire san
aer inné de bharr tarraingt siar
ar mhaoiniú ón Rialtas. 

D’fhógair an t-iarAire Iom-
pair, Noel Dempsey, i mí
Eanáir, “Bheartaigh an rialtas
deireadh a chur leis na
conarthaí Oibleagáide Seirb-
híse Poiblí (PSO) i mí Iúil do na
heitiltí réigiúnacha idir Baile

Átha Cliath agus Sligeach, idir
Baile Átha Cliath agus Gail-
limh, idir Baile Átha Cliath
agus Cnoc Mhuire agus idir
Baile Átha Cliath agus Doire.”

De bharr an chinnidh sin, ní
féidir le hAer Arann leanúint ar
aghaidh leis na heitiltí réigiú-
nacha seo mar níl sé
inmharthana ar bhonn
tráchtála. “Ní féidir linn na
haerbhealaí seo a chlúdach
gan cabhair ón rialtas,” a dúirt
Aer Arann.

Ar lean ar leathanach 2

Shínigh 165,000 duine achainí i gcoinne gáinneáil ghnéis an tseachtain seo. D’eagraigh The Body Shop Ireland i gcomhpháirtíocht
leis an gComhghuaillíocht um Chearta Leanaí agus an comhlacht atá i gcoinne pornagrafaíocht agus gáinneáil leanaí, ECPAT
Idirnáisiúnta, an achainí. Tá achainíocha den chineál céanna i 50 tír eile timpeall an domhain.  Thug The Body Shop Ireland an
achainí go dtí an tAire Leanaí agus Gnóthaí Óige, Frances Fitzgerald, inné.

[PIC :  EAMONN FARRELL/PHOTOCALL IRELAND]

Comórtas
Peile na
Gaeltachta
2011
L. 44 & 45

Cúrsa Nua Seolta ag Réalt TG4

Láithreoir cáiliúil TG4, Eimear Ní Chonaola, ag seoladh céim nua pháirtaimseartha sa Ghaeilge
Fheidhmeach in Ollscoil na hÉireann, Gaillimh inniu. Tá an chéim seo, atá dírithe ar fhogh-
laimeoirí lánfhásta, á tairiscint i gcomhpháirt le hAcadamh na hOllscolaíochta Gaeilge.
Labhraíonn Eimear go heisiach le Gaelscéal an tseachtain seo faoina saol oibre agus pearsanta
agus cad atá i ndán di amach anseo.

ÁIS ag
fáil bháis
Easpa foirne, easpa áiseanna,
easpa éifeachtúlachta ag ÁIS,
dáileoir na leabhar Gaeilge

Meadhbh Ní Eadhra

B
HUNAIGH Bord
na Gaeilge
Áisíneacht
Dáileacháin Leab-
har (ÁIS) in 1980

chun foilseacháin Ghaeilge a
dháileadh go náisiúnta agus
go hidirnáisiúnta. 

31 bliain ar aghaidh, tá Áis,
a bhfuil sé de dhualgas orthu
leabhair Ghaeilge a dháileadh
ar fud na hÉireann, ‘imithe ar
cúl’ agus ag titim óna chéile,
dar le hoibrí Áis, Pádraig Ó
Flatharta, agus mórán foil-
sitheoirí, siopaí leabhar agus
scríbhneoirí.

Tá cúraimí Bhord na
Gaeilge maidir le hÁIS
aistrithe go dtí Foras na
Gaeilge ó 1999 ar aghaidh. Is
cosúil go bhfuil an-chuid fad-
hbanna ann le hÁIS le tamall
maith de bhlianta, agus tá
géarchéim foirne ann, i
measc rudaí eile. 

Tá tuairisc athbhreithnithe
ar ÁIS, seirbhís chun soláthar
leabhar Gaeilge a chinntiú ar
an mhargadh, faofa ag Bord
Fhoras na Gaeilge agus tá sé
le dul os comhair Roinne na
Gaeltachta go luath. 

Níl suíomh idirlín ag ÁIS,
mar sin de, ní féidir bunachar
leabhair Ghaeilge a fheiceáil
ar ná leabhair a ordú de réir
mar is mian leat.

“Níl an fhoireann ag ÁIS
chun suíomh idirlín a rith,” a
deir Breandán Mac Craith ó
Fhoras na Gaeilge. 

“Aithníonn muid go bhfuil
deacrachtaí ó thaobh foirne
de in ÁIS, agus sin an fáth go
bhfuil tuairisc le cur faoi
bhráid na Roinne go luath.”

Dar le Pádraig Ó Flatharta,
atá ag obair le hÁIS  ó
bunaíodh é, tá “fadhb mhór
mhillteach ann” mar go
bhfuil easpa foirne, easpa
infheistíochta agus easpa
tacaíochta ann dóibh. Deir sé
nach bhfuil ach beirt fos-
taithe go lánaimseartha le
hÁIS, chomh maith le duine
amháin atá ag obair leo go
sealadach, agus tá sé de
dhualgas ar Phádraig féin
leabhair Ghaeilge a dháileadh
ar fud an 32 contae, rud a
chuireann an-bhrú air agus a
chuireann an-fhrustrachas ar
fhoilsitheoirí, scríbhneoirí,
siopaí leabhar agus, ar
ndóigh, na léitheoirí atá ag
iarraidh leabhair Ghaeilge a
cheannach. 

I mí Eanáir 2011, chuaigh
bainisteoir ÁIS amuigh ar
pinsean, agus tamall gairid
ina dhiaidh sin, chuaigh an
fear stórais amuigh ar pin-
sean freisin. 

Ar lean ar leathanach 5

Ní scriosfar
stoic na
bolgaí
(smallpox)
go fóill 
Treasa Bhreathnach 

Tá cinneadh déanta ag na
Náisiúin Aontaithe nach
ndéanfar scrios go ceann trí
bliana eile ar shamplaí den
víreas bolgach (smallpox)
atá i stóras i saotharlanna
sa Rúis agus sna Stáit Aon-
taithe.  

Is é seo an cúigiú huair a
cuireadh moill ar an bplean
chun stoic den víreas a
scriosadh ó 1996.  

Chas oifigí sláinte ó 192
tír le chéile an tseachtain
seo caite ag an 64ú Tionól
Sláinte Domhanda, agus
iad ag déanamh plé ar roin-
nt ceisteanna sláinte,
scriosadh an víris bolgach
ina measc.  

Ar lean ar leathanach 2

Baol Ciorruithe Pá ann do 200,000 Oibrí
Meadhbh Ní Eadhra

TÁ moltaí á bplé ag an rialtas
faoi láthair a bhféadfadh go
mbeadh mar thoradh orthu
ciorruithe pá d’os cionn
200,000 duine atá ag obair in
óstáin, i mbialanna agus in
earnálacha eile. 

Tá an tAire Coimirce
Sóisialaí, Joan Burton, i ndi-

aidh rabhadh a thabhairt go
mbeidh ar oibrithe atá ar phá
íseal dul ar an dól má thar-
laíonn tuilleadh ciorruithe pá
in earnáil an fháilteachais
agus in earnáil an  mhiondío-
la. 

Dúirt sí seo i ndiaidh don
Aire Fiontar, Richard Bruton,
moltaí a fhoilsiú mar chuid
den mhionscrúdú atá á

dhéanamh ar an gcóras a
shocraíonn na téarmaí agus
coinníollacha sna hearnálacha
seo, earnálacha ina bhfuil
200,000 duine fostaithe. 

Faoi na moltaí seo, cuirfear
teorainn ar ragobair agus caill-
fidh na hoibrithe an ceart
dleathach atá acu ar
íocaíochtaí speisialta ar an
Domhnach.

Sagairt

phósta ag

teastáil, a

deir Rúnaí

Deoise 

15.08.201

Níl ábhar

sagairt nua

ar bith san

iarthar arís i

mbliana

Máirtín Ó Catháin

TÁ Rúnaí Dheoise na

Gaillimhe den dtuairim

gur cheart go bhféad-

fadh sagairt a bheith

pósta.  
“Is léir, a deir an

tAthair Máirtín Ó

Faoláin, “go bhfuil an

cosc ón bpósadh ag coin-

neáil fir ón ngairm anois

agus níl an cosc sin ag

dul chun leasa don

Eaglais Chaitliceach,”

dar leis. 
Bhí an tAthair Ó

Faoláin ag labhairt le

Gaelscéal an tseachtain

seo agus an scéal acu arís

i nGaillimh nach bhfuil

fear ar bith as na Deoise

sin ag tosú ar staidéar

don tsagartóireacht i

mbliana.   Is é an cás

céanna é in Ard-Deoise

Thuama.  Tá cuid mhór

de chontaetha na Gail-

limhe, Mhaigh Eo agus

an Chláir istigh i limistéir

na ndeoisí atá i gceist –

ceantar mór Gaeltachta

san áireamh. 

Daonáireamh 2011,

Labhairt na Gaeilge: 

Na Cathracha agus

na Bruachbhailte  L. 8

An Ghaeilge

- ‘Do Not

Resuscitate’?

L. 12

Cosc iomlán ar

ghinmhilleadh

á iarraidh i 

gcónaí ón 

‘Life Institute’ 

L. 6 & 7

Laochra
agus
Bithiúnaigh

L. 15

Katie Taylor ar ais sa bhaile

Tháinig 20,000 duine amach ar shráideanna Bhré i gCo. Chill Mhantáin ar an Luan seo caite chun

fáilte abhaile a chur roimh Katie Taylor agus an bonn óir ina lámh aici. Ní aon amhras go

ndeachaigh a bua go mór i bhfeidhm ar mhuintir na hÉireann ar fad. [PIC : LAURA HUTTON/PHOTOCALL IRELAND]

‘Masla
agus ísliú

céime’ do

Raidió na

Gaeltachta

Colm Ó Broin

T
Á ‘alltacht’ i measc

fhormhór d’fhoire-

ann Raidió na

Gaeltachta faoi

mholadh go n-

aistreofaí seirbhís nuachta

náisiúnta agus idirnáisiúnta

an stáisiúin go dtí TG4.

Cuireadh na moltaí con-

spóideacha faoi bhráid

fhoireann an raidió agus

fhoireann Nuachta TG4 ar

maidin inné.

Cuireadh ‘deireadh tobann’

le cruinniú teasaí idir fhoire-

ann an raidió agus an bhain-

istíocht i gCasla. 

Dúirt ionadaithe na foirne

gur “cúis alltachta agus imní”

a bhí sa cháipéis a chuir bain-

istíocht an stásiúin os a

gcomhair.

Ar lean ar leathanach 2

� Raic i gCasla go mbeidh 

TG4 ag cur nuacht 

náisiúnta & idirnáisiúnta ar 

fáil do RnaG

� Deireadh tobann curtha le 

cruinniú teasaí leis an 

mbainistíocht

� Imní faoi thionchar 

fadtéarmach na moltaí

CeapachánFrank
Feighan
cáinte

Le Meadhbh Ní Eadhra
MAR thoradh ar cheapachán
Frank Feighan ina urlabhraí
Gaeltachta ar Fhine Gael, tá
míshásamh léirithe ag cuid
de phobal na Gaeilge margheall ar an gcinneadh.Sheol an t-údar GabrielRosenstock litir chuig FineGael le déanaí ag lorg soiléir-

iú i dtaca leis an gcinneadhseo. Sa litir, deir sé nach fiúdúinn urlabhraí a thabhairt
air “óir baineann urlabhra le
cumas teanga aguscumarsáide go bunúsach,éadáil nach bhfuil ag anUasal Feighan i nGaeilge.” Sheol Fine Gael teach-taireacht ar ais chuig anUasal Rosenstock, i mBéarla,

ag rá nach é Frank FeighanTD an chéad urlabhraGhaeltachta le Gaeilge “teo-
ranta”, agus nach raibh ach
beagán Gaeilge ag Síle deValera, a bhí mar AireGnóthaí Gaeltachta tráth. I

litir atá sínithe ag deichniúr
pearsa aitheanta agus atáfoilsithe ar lch 15 deGaelscéal, maítear gur cháin

Fine Gael an ceapachán údsin ag an am, mar gheallnach raibh Gaeilge líofa agSíle De Valera.  Tá daoineeile i ndiaidh scríobh chuig
Fine Gael freisin mar gheall
air seo agus is léir go bhfuil
míshástacht agus fearg archuid de phobal na Gaeilge

mar gheall ar dhearcadhFhine Gael i leith na Gaeilge,
agus mar gheall ar an bhf-reagra lag, dar leo, atátugtha ag an pháirtí ar angceist go dtí seo.

Cimí i mBun Agóide
le hAnton Mac Cába

TÁ 30 cime Poblachtach, gur easaon-
tóirí a dtromlach, ar agóid i Magh
Gabraí sa Tuaisceart ón gCáisc. Dúirt
Marian Price ó Chumann Fóirithinte
na Meirleach Poblachtach Éireannach
go raibh cúrsaí go dona, agus go raibh
eagla uirthi go n-éireodh siad níos
measa.

Is cimí atá ar an sciathán Poblach-
tach atá i gceist. Tá siad ag gearán go
bhfuil siad dá gcoinneáil ina gcillíní

suas le 23 uair sa lá. Mar chuid den
agóid, briseadh na leithris agus na
doirtil sna cillíní.Dúirt Marian Price go raibh na cimí

ag doirteadh múin agus eiscréide
amach as na cillíní. “Le seachtain
anuas, rinne na húdaráis na cillíní a
shéalú,” ar sise. “As measc an aon
fhear is tríocha ar an sciathán, tá
tríocha ar an agóid. Tá fear amháin
measartha aosta, sna seascaidí, agus
na fir den bharúil gurbh fhearr dó gan
páirt a ghlacadh ann. Baineann na fir

leis na grúpaí Poblachtacha ar fad. Tá
siad iontach aontaithe sa rud atá siad a
dhéanamh, iad ag labhairt d’aon
ghuth.”

Dúirt Marian Price gurbh fhéidir an
rud a shocrú go réidh. Níl na cimí ag
iarraidh an iomarca. An rud atá dá
éileamh ag na cimí ná go mbeadh
deireadh le córas na gluaiseachta
rialaithe. “Níl cead amach as an chillín
acu ach amháin má tá triúr oifigeach
príosúin in éineacht leo,” ar sise. “Agus
ní ligtear ach duine amháin amach ag

an aon am amháin.”Dar léi gur thosaigh an agóid mar
nach raibh an dara rogha ag na cimí.
“Cuireadh iachall orthu é a dhéanamh
– ní rud é a dhéanfadh daoine dá stu-
aim féin,” ar sise.Tá easaontóirí ina gcimí i bPort

Laoise chomh maith. Dúirt Josephine
Hayden, thar ceann Sinn Féin
Poblachtach, nach raibh na fadhbanna
céanna le coinníollacha ansin, ach an
príosún bheith aosta agus iontach as
dáta. 

Gugalaí Gug, mo chircín dubh!L. 20

Mol an Ceoltóir

PIC: LEON FARRELL PHOTOCALL IRELAND. 

Kate O' Dowd (7) agus Sharon Shannon ag seoladh 'Ceili Culture' go hoifigiúil.  Is féile í seo a dhéanann ceiliúradh ar stair

agus ar thodhchaí cheol, ealaín agus chultúr na hÉireann.  Ar an 14ú agus 15ú Lúnasa a bheidh an fhéile ar siúl i gcearnóg

an Meeting House i mBarra an Teampaill, Baile Átha Cliath.  Ar na ceoltóirí a bheidh ag glacadh páirte san fhéile tá Shane

MacGowan, Damien Dempsey, Paddy Casey agus Sharon Shannon ar ndóigh, i measc neart eile.  

Domhnachna CruaicheL. 16

Goan ag
éirí as

Tá CathalGoan chunseasamhsíos ónaphost marArd-
Stiúrthóirar RTÉ tar éisdó tréimhse 7mbliana a chaitheamh sa phost.

D’fhógair RTÉ i ráiteas inné gur
ghlac siad le cinneadh Chathail
Goan seasamh síos agus go bhfuil
siad chun an próiseas chun Ard-
Stiúrthóir nua a cheapadh a thosú
go luath. Deir cathaoirleach
bhord RTÉ Tom Savage “tá a
mharc féin fágtha ag Cathal Goan,
ní amháin ar RTÉ ach mar an t-
aon duine a rinne bainistíocht ar
an dá chraoltóir phoiblí sa tír, ar
thionscail an chraolacháin phoiblí
uile.”  Beidh post an Ard-Stiúrthóra á fhógairt ag Bord RTÉ

taobh istigh de roinnt seachtain.
D’aontaigh Cathal Goan fanacht
sa phost go dtí go mbeidh a
chomharba ceaptha.

Focail le
Gaoth Le
Concubhar 
Ó Liatháin
L. 8

Nótaí
tacaíochta le
Comhar na
Múinteoirí
Gaeilge
L. 20

An tuarascáil is
spleodraí riamh ón
Choimisinéir Teanga
Dlí briste ag na Gardaí i dtaobh
oifigigh gan Ghaeilge sa
Ghaeltacht, Ochtar as Naonúr
Gardaí gan Ghaeilge i nGaoth
Dobhair! 

Dlí briste ag an Roinn Coimirce
Sóisialaí i dtaobh ardaithe céime
do Ghaeilgeoirí – ní raibh riamh
aon bhuntáiste don té a bhí
dátheangach! 

Faillí déanta i  gcóras scéimeanna
Acht na dTeangacha Oifigiúla –
neamhaird ar chearta teanga 

Coimisinéir na nGardaí
“ag briseadh dhlí na tíre”

An Coimisnéir Teanga : Seán Ó CuireáinCoimisnéir na nGardaí, Martin Callinan

Muintir 
Iorras 
Aithneach 
ag súil 
go mór 
le Féile 
Joe Éinniú
L. 18

ar scoil
Gaelscéal

Schmidt ar
thóir a dhara
Craobh 
L. 32

Colm Ó Broin 

LÉIRÍONN tuairisc spleodrach ón
gCoimisinéir Teanga gur bhris na
Gardaí agus an Roinn Coimirce
Sóisialaí an dlí ó thaobh cearta tean-
ga de.

Deir an tuairisc a eisíodh inné gur
theip ar údaráis an Gharda Síochána
cloí leis an dlí nuair nach bhféadfadh
ochtar as naonúr Gardaí a cuireadh ar

dualgas i nGaoth Dobhair a gcuid
dualgas a chomhlíonadh trí Ghaeilge. 

Fuarthas freisin gur sháraigh an
Roinn Coimirce Sóisialaí dualgais
reachtúla i dtaca le marcanna bónais
a thabhairt d’inniúlacht sa Ghaeilge
agus sa Bhéarla i gcomórtais inmheá-
nacha ar leith d’ardú céime.   

Níos tromchúisí fós, deir an
Coimisinéir go bhfuil an chosúlacht
air go bhfuil an “cur chuige lochtach

seo de chuid na Roinne” coitianta ar
fud na Státseirbhíse.

Tá tuarascáil speisialta faoin éagóir
a rinne an Roinn ar dhaoine le
Gaeilge a bhí ag lorg ardú céime
curtha faoi bhráid Thithe an Oireach-
tais ag an gCoimisinéir.

Dúirt Comhdháil Náisiúnta na
Gaeilge go léiríonn an tuarascáil “eas-
naimh mhóra” i gcur i bhfeidhm Acht
na dTeangacha Oifigiúla.

Dúirt an Seanadóir Trevor Ó
Clochartaigh ó Shinn Féin go raibh an
méid a bhí déanta ag na heagrais Stáit
“scannalach” agus go mbeadh sé ag
déanamh iarratais iad a thabhairt os
comhar Comhchoiste Oireachtais
chun ceisteanna a fhreagairt.

Anailís iomlán ar
leathanaigh 6-7

Vótóirí 
Fhianna Fáil
ag dul go dtí
Sinn Féin: 
Ó Cuív
Fianna Fáil 
sáinnithe a deir 
Ó Cuív –
géarchéim taobh
istigh de bhliain
mura n-athróidh
cúrsaí

Máirtín Ó Catháin

NÍL na daoine a d’imigh ó Fhi-
anna Fáil chuig an Lucht Oibre
san Olltoghchán anuraidh ag
filleadh ar an bpáirtí, a deir an
Teachta Dála Éamon Ó Cuív; i
dtreo Shinn Féin atá na daoine
sin ag dul anois.  

Sin é breithiúnas Uí Chuív ar
an bpobalbhreith is deireanaí a
thaispeánann go bhfuil titim
1% go dtí 14% ar thacaíocht
Fhianna Fáil i measc an
phobail agus go bhfuil Sinn
Féin ardaithe go suntasach.  

“Údar diomú é an
pobalbhreith aríst agus is
cosúil go bhfuil muid sáinnithe
go hiomlán,” arsa Ó Cuív a bhí
ina Leascheannaire ar Fhianna
Fáil nó gur cuireadh as an post
sin é de bharr a sheasamh i
leith Chonradh Fioscach na
hEorpa.  Nuair a fiafraíodh dó
cén uair a bheadh sé ina
ghéarchéim sa bpáirtí dá
bhfanfaidís chomh híseal agus
atá anois sna pobalbhreithean-
na, dúirt an Teachta Ó Cuív:
“bhuel, tarlaíonn sé nach
bhfuil toghchán ar bith i ngar
dúinn.  

Ar lean ar leathanach 2

09.05.2012•€1.65  (£1.50)
Uimh. 19

Ag Cothú Phobal na Gaeilge

Ceimicí  i dtáirgí 
cosmaideacha:
maitheas, donas,
nó rud éigin idir
eatartha?
L. 24 Gaelscéal

ar Scoil
L. 19

Craoltóir RTÉ Raidió na Gaeltachta, Eibhlín Ní Chonghaile,
agus Pádraig 'a Tailiúra' Ó Conghaile ar lá a mbainise ar Thrá an
Dóilín, An Cheathrú Rua, Co. na Gaillimhe. Ní mar a shíltear a
bítear maidir leis an mbainis seo, faraor, mar ba cheann bréa-
gach í ar son Ionad Curam Leanaí na Ceathrún Rua. D'fhreastail
os cionn 240 duine ar an bhfailtiú in Ostán na Ceathrún Rua. 

Ulster-Scots – 
An Teanga
Oifigiúil nach
bhfuil á teagasc 
L. 3

Colm Ó Broin 

TÁ cosaint déanta ag Údarás
na Gaeltachta ar pholasaithe
fostaíochta na gníomhaireach-
ta. Shéan cathaoirleach an

Údaráis, Liam Ó Cuinneagáin,
go raibh an eagraíocht ag
déanamh faillí i dtaobh na
Gaeilge de agus iad ag iarraidh
poist a mhealladh chun na
Gaeltachta.   “An príomhfhei-

dhm atá ag Údarás na
Gaeltachta ná fostaíocht a
chruthú agus tagann sé sin ó
roinnt foinsí, infheistíocht ón
taobh amuigh ina measc.

Ar lean ar leathanach 2

Ní féidir poist sa
Ghaeltacht a
shéanadh ar
dhaoine gan
Gaeilge – Údarás
“Tá tráchtairí áirithe ag iarraidh sconsa a thógáil
timpeall na Gaeltachta agus gan ligint do dhaoine
teacht isteach”: Ó Cuinneagáin 

Máirtín Ó Catháin

TUIGTEAR go roghnófar
ceathrar nó cúigear ball den
bhord nua a bheidh ar Údarás
na Gaeltachta de bharr agal-
laimh.  

Ceaptar go roghnóidh chuile
Chomhairle Contae Gaeltachta
duine amháin i dtosach – sin
seachtar.  

Ansin, is cosúil go gcuirfear

fógra poiblí amach ina n-iarr-
far ar dhaoine ar mhaith leo a
bheith ina mbaill den Údarás
cuntas a chur isteach fúthu
féin agus faoin leagan amach
atá acu faoi fhorbairt na
Gaeltachta.  

Beifear sa tóir ar dhaoine a
bhfuil eolas maith acu ar chúr-
saí gnó agus ar chruthú fos-
taíochta. 

De réir an eolais atá ar fáil,

cuirfidh grúpa neamhspleách
agallamh ar na daoine a
d’fhéadfadh a bheith feiliú-
nach agus tabharfar liosta don
Aire.  

Tá caint ann anois gur 12 a
bheidh ar an mbord nua agus
dá réir sin bheadh cúigear le
roghnú as na daoine a chuirfí
faoi agallamh; beidh gearrlios-
ta ann. 

Ar lean ar leathanach 2

Baill Údaráis le roghnú
de bharr agallaimh? 

Go maire sibh an céad! 
PIC: SEAN O MAINNIN

Colm Ó Broin

D’FHÓGAIR Éamon Ó
Cuív ós comhar Theach
Laighean inné go
mbeadh sé ag fanacht i
bhFianna Fáil agus ag
fanacht ina thost faoin
gConradh Fioscach.

Tá an t-iarAire
Gaeltachta in éadan an
chonartha ach fuair sé
litir ón bpáirtí ag an
deireadh seachtaine ag
rá go raibh air cloí le
seasamh Fhianna Fáil
ar son an chonartha.

Dúirt sé inné gur
botún a bheadh ann
glacadh leis an gcon-
radh ach nach raibh sé
chun an páirtí a fhágáil.

Thug an Teachta Dála
do Ghaillimh Thiar le
fios Dé Luain go raibh
“monumental deci-
sion” le déanamh aige
faoina bhallraíocht sa
pháirtí a bhunaigh a
sheanathair Éamon De
Valera.

Ar lean ar leathanach 6

Fianna
Fáil go
fóill! 

Eamon Ó Cuív TD - 
Fianna Fáil go fóill
[PIC : MARK STEDMAN/PHOTOCALL IRELAND]

liún ar an nGaeilge
anuraidh. Dúirt an
Coimisinéir Teanga, Seán Ó
Cuireáin, gur léirigh na figiúirí
nach bhfuil mórán costais ar chor ar
bith ag baint le cearta teanga do
phobal na Gaeilge.

“Bhí muid i gcónaí ag rá nach raibh
costas a bhain le seirbhísí trí mheán
nGaeilge mór ná suntasach,” ar seisean.

“Bheadh sé áiféasach a rá go bhfuil
an-iomarca airgid á chaitheamh orthu i
gcomhthéacs caiteachais iomlán na
Ranna rialtais,” arsa sé.

Ar lean ar leathanach 2

Dífhostaíocht
na Gaeltachta

Seachtain
chinniúnach 
sna sléibhte
ag Roche 
L. 29Baile dátheangach á  dhéanamh de Chluainín L. 6

Céard go díreadh 
é ‘Bósón Higgs’?

L. 9

Ceantair láidre
Gaeltachta i measc
na gceantracha is
measa sa tír ó thaobh
dífhostaíochta de
Anton Mac Cába 

TÁ roinnt toghcheantar
Gaeltachta i measc na gceantar
is measa dífhostaíochta sa tír,
de réir léarscáile ón bPríomh-
Oifig Staidrimh. Tá an leárscáil
seo bunaithe ar dhaonáireamh
2011.

Is é Garmna i gCeantar na
nOileán i gConamara an tríú
ceantar dífhostaíochta is measa
sa tír agus gan ach dhá cheantar
i gCathair Luimnigh níos measa
ná é. Bhí ráta 52.2%
dífhostaíochta i nGarmna anu-
raidh. In aice láimhe, tá Scain-
imh i gCill Ciaráin ina raibh
45.8% dífhostaíochta, An
Turlach ina raibh 40.1%
dífhostaíochta agus Leitir Móir,
ina raibh 38.6% de ráta
dífhostaíochta.

Tá ceithre cheantar Gaeltach-
ta eile ina raibh os cionn 35% as
obair. Bhí 41.8% dífhostaithe i
gceantar Chnoc na Lobhar in
Iorras, Maigh Eo, sin é Ceathrú
Taidhg agus an ceantar thart
timpeall air. 

Bhí trí cheantar Gaeltachta i
nDún na nGall ina raibh os
cionn 35% de ráta
dífhostaíochta. Bhí 41.5%
dífhostaithe i Mín an Chladaigh,
agus 37.4% i nGort an Choirce.
De réir na léarscáile, bhí os
cionn 35% den phobal oibre
dífhostaithe ar Árainn Mhór. Ní
tugtar figiúirí ar bith, áfach.

Is ar éigean má bhí an Tíogar
Ceilteach ar leas ceantair ar bith
acu seo. 

Costas ‘fíorbheag’
le seirbhísí Gaeilge

Colm Ó Broin

C
huir an Teachta Dála, John
Deasy, ó Phort Láirge ceis-
teanna chuig na Ranna rial-
tais ar fad an tseachtain seo
caite lena fháil amach cé

mhéad airgid a chaith siad ar sheirbhísí
trí mheán na Gaeilge le cúig bhliana
anuas. Léiríonn na figiúirí nár chaith an
12  Roinn a chuir figiúirí ar fáil dó ach
€365,241 ar sheirbhísí Gaeilge san iom-
lán in 2011. Bhain an chuid is mó den
chaiteachas le haistriúchán.

Bhain beagnach leath den mhéid a
caitheadh in 2011 leis an Roinn
Oideachais, €158,457, nó  0.002% de
chaiteachas iomlán na Roinne.

Chaith an Roinn Airgeadais an méid
is lú, €4,333, nó 0.007% den bhuiséad a
bhí acu anuraidh. Chaith Roinn an
Taoisigh €12,506 ar sheirbhísí trí
mheán na Gaeilge anuraidh, nó 0.06%,
agus chaith an Roinn Coimirce Sóisialaí
€89,200, nó 0.0006% den €14 billiún a
chaith an Roinn anuraidh.

Ní raibh figiúirí ag an Roinn Sláinte,
an Roinn Comhshaoil ná ag an Roinn
Dlí agus Cirt. Chaith an Roinn Ealaíon,
Oidhreachta agus Gaeltachta €61 mil-

Léiríonn figiúirí faoin
méid airgid a
chaitheann Ranna
rialtais ar sheirbhísí
Gaeilge go bhfuil
costas “fíorbheag” ag
baint leo, dar leis an
gCoimisinéir Teanga

0.0006%
An céatadán de
bhuiséad na Roinne
Coimirce Sóisialaí a
chaitheadh ar 
sheirbhísí Gaeilge

Ábhar imní? Tá ceisteanna curtha ag John Deasy, TD, faoin
méid airgid a chaitheann Ranna rialtais ar sheirbhísí Gaeilge.

Bochtáin thíos,
milliúnaithe
thuas, léargas
ar Bhuiséad 
2011 L. 19 - 21

Sasanach Bocht Caillte Cois Fharraige!

Mianach salainn in Aontroim
gnóthach 24 uair sa lá
Anton Mac Cába

TÁ an t-aon mhianach salainn in
Éirinn anois gnóthach 24 uair sa
lá, 4,000 tonna salainn in
aghaidh an lae ag teacht as. Tá
an mianach ag Cill Ruaidh, soir
ó Charraig Fhearghais i gCo
Aontrama.

Dúirt Peter Sherratt, urlabhraí
thar ceann an mhianaigh, go
raibh seo ar an tríú geimhreadh
crua as deis a chéile. “Is léir gur

fhoghlaim comhairlí áitiúla an
ceacht,” ar seisean. “Tá siad breá
réidh, tá stoc maith acu.”

Ag tús na bliana, thug Seirb-
hís Pleanála an Tuaiscirt cead
don mhianach síneadh 479
heicteár a chur leis na
hoibreacha. Beidh an síneadh
ag dul ó thuaidh i dtreo Bhaile
Cora. Fágfaidh sin go mbeidh na
mianadóirí ag tochailt salainn
go cionn 30 bliain. Osclaíodh
mianach Chill Rua in 1964. Tá

líonra tollán níos mó ná 30 míle
ar fad ann, cuid acu thíos faoin
bhfarraige. Tá an ché féin ag an
mhianach, as a gcuirtear salainn
chun na Breataine. Níl ach dhá
mhianach salainn thall.

Is leis an Irish Salt Mine
Exploration Company an
mianach. De réir na gcuntas is
déanaí, rinne an comhlacht
brabach £3,037,212 (€3,620,554)
sa bhliain go dtí an 30 Samhain
2009.

An t-aisteoir Sasanach Stephen Fry caillte Cois Fharraige i 'sráidbhaile' Rós na Rún le linn na seachtaine, áit ar bhuail an fear bocht
le dhá rógaire áitiúla! Chaith Páidí Ó Lionáird an lá ar fad leis an Uasal Fry agus tá an scéal ar fad le léamh go heisiach ar l. 16.

www.gaelsceal.ie

‘Gearr 99%
ar bhónais
AIB’: Fine
Gael
Treasa Bhreathnach 

BA cheart cáin de 99% a ghear-
radh ar na bónais €40 milliún a
bhfuil foireann AIB ina dteide-
al i mbliana, dar le Fine Gael.  

Rinne AIB an cinneadh gur
cheart dóibh na bónais a íoc le
2,400 dá bhfoireann tar éis gur
thug roinnt acu AIB chuig na
cúirte i mí na Samhna seo caite
de bharr bónas nár  íocadh leo.
Bhuaigh siad an cás cúirte
agus íocadh cúiteamh de
€161,000 leo.

Deir príomhfheidhmean-
nach AIB David Hodgkinson le
foireann AIB nach mbeidh a
leithéid ag tarlú sa todhchaí
ach go gcaithfidh siad a ndual-
gais dhlíthiúla a chomhlíon-
adh leis na híocaíochtaí seo
mar gheall go bhfuil siad luaite

i gconarthaí a síníodh in 2008. 
Aontaíonn an rialtas agus

deir siad nach féidir leo stop a
chur leis na bónais.  

Tá Fine Gael ag iarraidh ar
an rialtas reachtaíocht éige-
andála a thabhairt isteach
inniu chun an reachtaíocht
chánach a chur tríd an Dáil.
Deir leascheannaire an pháirtí,
James Reilly, go bhfuil sé ‘ain-
spianta’ go mbeadh a leithéid
de bhainc atá tar éis tarrtháil a
fháil i dteideal na mbónas seo.  

Dúirt sé leis an rialtas,
“Stopaigí ag úsáid reacht na
tíre chun iad a chosaint.” 

Molann Fine Gael gur cheart
treoir a thógáil uaidh tíortha
mar na Stáit Aontaithe, an
Bhreatain agus an Fhrainc
chun dul i ngleic le saint na
‘cait ramhra’ chorparáideacha.  

• Téigh chuig
leathanach a 2 chun
tuilleadh a léamh ón
Seanadóir de chuid
Fhine Gael Fidelma
Healy Eames faoi
pholasaithe Fhine
Gael. 
• Fionán Óg Ó
Muircheartaigh ar
dheacrachtaí reatha
Fhine Gael, lth 15. Dr James Reilly, TD

Istigh an
tseachtain

seo – 
Ná caill é

Eoghan 
Ó Riada,
‘Fear na
gCartún’
L. 20

Mumhain

“Meanma i
nGaeltachtaí na
Mumhan in ísle
brí” : Fóram
Gaeilge Chiarraí

Concubhar Ó Liatháin 

TÁ an mheanma i
nGaeltachtaí na Mumhan in
ísle brí mar gheall ar na cior-
ruithe is déanaí a fhágann
nach bhfuil aon ionadaí ag
an Roinn Ealaíon,
Oidhreachta agus Gaeltachta
lonnaithe i gCúige Mumhan.

B'shin a bhí le rá ag Matt Ó
Maonaigh, ball d’Fhóram
Gaeilge Chiarraí, tar éis do
thoscaireacht ón bhFóram
casadh leis an Aire Jimmy
Deenihan le déanaí chun a
mbuaireamh faoi na cior-
ruithe agus an easpa fei-
dhme maidir leis an bPlean
20 Bliain sa cheantar a chur
in iúl dó. 

"Fuaireamar éisteacht ana
mhaith uaidh agus bhí plé
againn ar na pointí go léir,"
arsa an tUasal Ó Maonaigh.
"Nílimid ag súil le míorúiltí
ach táimid ag iarraidh air a
dhícheall a dhéanamh chun
troid in aghaidh na gcior-
ruithe seo." Dúirt an tUasal Ó
Maonaigh go raibh a fhios ag
an bhFóram go raibh tograí
Gaeilge agus Gaeltachta i
gCiarraí agus i nGaeltachtaí
eile na Mumhan anois i
mbaol mar gheall ar na cior-
ruithe is déanaí agus gur
ábhar imní don bhFóram
nach bhfuil aon ionadaí
buan ag an Roinn i gCúige
Mumhan ó mhí Feabhra seo
chaite nuair a chuaigh
oifigeach na Roinne, OIlib-
héar Ó hIarfhlaithe, amach
ar phinsean. 

Gaeltacht Bhaile Munna: Maorlathas,
Moill agus Misneach
Ciarán Mac Fhearghusa,
i mBaile Átha Cliath

TÁ Comharchumann
Tithíochta an tSeachtar Laoch i
gcomhpháirt le Glór na nGael
Bhaile Munna ag leanúint lena
gcuid iarrachtaí agus pleanan-
na chun lonnaíocht Ghaeilge a
thógáil i mBaile Munna i
mBaile Átha Cliath. 

Is togra é seo a bhfuil
tacaíocht aige ón Roinn Tim-

peallachta agus ó Bhardas
Bhaile Átha Cliath.

Reáchtáilfear cruinnithe cin-
niúnacha ansin idir
Comharchumann Tithíochta
an tSeachtar Laoch, Bardas
Bhaile Átha Cliath agus na
húdaráis chuí eile sna seach-
tainí amach romhainn agus
glacfar le plean struchtúrtha
chun an togra a thabhairt i
gcrích ansin.  Bhí an Ghaeltacht
uirbeach ceaptha a bheith

tógtha faoin tráth seo ach i
ngeall ar chúinsí moille agus
maorlathais is beag dul chun
cinn atá déanta le bliain anuas.

An príomhdhúshlán a bhí le
sárú ná go raibh dhá
chomharchumann i mBaile
Munna a bhí ag tabhairt faoi
thionscnamh tithíochta agus
nach raibh Bardas Átha Cliath
sásta an t-airgead a roinnt idir
dhá ghrúpa. 

Teorainneacha na Ceathrún
Gaeltachta le socrú 
Anton Mac Cába

AG cruinniú an seachtain seo
caite, shocraigh Coiste For-
bartha Comhairle Cathrach
Bhéal Feirste go bhfuil siad le
teorainneacha na Ceathrún
Gaeltachta sa chathair a shocrú.
Déanfar seo ag cruinniú an 16
Deireadh Fómhair. 

Labhróidh Ciarán Mackel
thar cheann na Ceathrún leis an
gComhairle. 

Mhol Comh-thascfhórsa
Iarthar Bhéal Feirste –
Mórcheantar na Seanchille, an
Cheathrú, den chéad uair in
2002.

Eisíodh trí thuarascáil ar an
gCeathrú go dtí seo ach go fóill
níl teorainneacha cinnte ag an
Cheathrú mar go molann na
tuarascála sin teorainneacha
difriúla. Is cuid de Bhóthar na
bhFál atá i gceist i gcónaí, áfach.

Foilsitheoirí
Gaeilge cáinte
ag Comhdháil
Léitheoireachta
L. 6

Clann Mhic Aoidh, Bród Ghaoth Dobhair

Bród an pharóiste : Eamon McGee as Gaoth Dobhair ag tógáil Chorn
Mhic Uidhir Dé Domhnaigh, bhí a dhearthaireacha Peter (pic
intlise) agus Neil ar an bhfoireann chomh maith  

Plabar
Péinte
Gardaí le fiosrú faoi phéinteáil
comharthaí i gConamara
Colm Ó Broin agus 
Méabh Ní Thuathaláin 

BEIDH gearán á dhéanamh leis
na Gardaí  tar éis do
‘ghníomhaí’ Gaeilge péint a
chur ar chomharthaí de chuid
sé chomhlacht phríob-
háideacha i gConamara.

Cuireadh péint dhubh ar
chomharthaí Béarla agus ar
chomharthaí dátheangacha de
chuid Aer Arann, Garáiste
Indreabháin, Galway Real
Estate, Barna Estates, Seaview
Lodge agus Socos Teoranta,
mar aon le hOifig an Phoist in
Indreabhán, le cúpla lá anuas.

Dúirt úinéir Socos, Liam Ó
Cualáin, gur “bligeardaíocht
den chéad scoth” a bhí déanta
agus go mbeadh sé ag déanamh
gearáin leis na Gardaí.

Ar lean ar leathanach 2

“bligeardaíocht
den chéad scoth”

Gaelscéal 
ar Scoil

ISTIGH AN 
tSEACHTAIN 
SEO . . .

Tionchar na himirce - is ar éigean gur féidir le club
sacair Gaeltachta foireann a chur ar an pháirc

Údar
gearáin
nó caint
na
gaoithe
móire?

L. 28-35L. 3

Leathanaigh
nua don
bhunscoil i
nGaelscéal na
seachtaine seo! 
TÁTHAR ag cur tús an tseachtain
seo in eagrán 30 Eanáir de
Ghaelscéal le dhá leathanach d’áb-
har do bhunscoileanna.

Gach seachtain cuirfear rang
samplach ar fáil do mhúinteoirí
bunscoile, bunaithe ar théama
amháin agus ar rang-ghrúpa ar
leith ón gcuraclam, le triail i
scoileanna.

Cuirfear áiseanna agus naisc the-
icneolaíochta agus thraidisiúnta ar
fáil le gach ceacht freisin, ar
mhaithe le múineadh na Gaeilge
mar ghnáth-theanga bheo chu-
marsáide, ag úsáid an chur chuige
cumarsáideach (úsáid nádúrtha na
Gaeilge). Ní hé sin amháin, ach
déanfar plé ar aidhmeanna, sprio-
canna agus ar fhís an churaclaim
bhunscoile le cabhrú le múinteoirí,
sa seomra ranga, sa scoil agus sa
timpeallacht i gcoitinne, ó am go
chéile.

Deir an Dr Daithí Ó Murchú atá
ag cruthú an ábhair, “seo daoibh,
an tseachtain seo, rang samplach,
do naíonáin go háirithe, bunaithe
ar an téama, Éadaí. Ba bhreá linn, i
nGaelscéal, aiseolas a fháil uaibh
agus moltaí chomh maith, ar
mhaithe le múineadh na Gaeilge sa
bhunscoil. Ní soiscéal a bheidh á
chur ar fáil agam daoibh gach
seachtain, ach ceacht suimiúil atá
molta ag daltaí dom le cur ós bhur
gcomhair.”

Glac síntiús do scoilbhliain
2012/2013 agus bí sa mála mór chun
IPAD a bhuachan. Tá síntiúis ar fáil
do scoileanna ar phraghas speisial-
ta. 

Chun síntiús a ghlacadh is féidir
foirm shíntiúis a íoslódáil ag
www.gaelsceal.ie

nó is féidir teagmháil a
dhéanamh linn ag
bunscoil@gaelsceal.ie nó ag 091-
897766.

Maura Thornton ciontach as dúnorgain 
Méabh Ní Thuathaláin 

FUARTHAS Maura Thornton (31), as
Conamara, ciontach i ndúnorgain
Kevin Joyce (59), de bharr gur sháigh
sí agus gur mharaigh sí é in arasán ar
Bhóthar na Trá Uachtair i nGaillimh
ar an 31 Iúil, 2011. 

Tháinig an giúiré de thriúr ban agus
naonúr fear ar an fhíorasc, tar éis trí
huaire agus ocht nóiméad ar an Luan,
go raibh an bhean neamhchiontach i

ndúnmharú ach ciontach i ndúnor-
gain Joyce, i dtriail a mhair sé lá sa
bPríomh-Chúirt Choiriúil i nGaillimh. 

D’admhaigh Maura Thornton gur
ionsaigh sí Kevin Joyce i gcuthach
feirge mar gheall gur tháinig Joyce
chomh fada leis an arasán ina raibh sí
an oíche Dhomhnaigh úd, tar éis dó
an lá uilig a chaitheamh ag glaoch
uirthi ar an bhfón. 

Bhuail an bheirt le chéile mar mhic
léinn aibí in Ollscoil na Gaillimhe

agus dúirt Maura go raibh caidreamh
collaí acu a mhair timpeall trí seach-
tainí ach ansin go ndearna Joyce stal-
caireacht uirthi nuair a chur sí
deireadh leis an gcaidreamh. 

D’inis Maura don ghiúiré gur chaith
sí an lá úd ag ól fuisce agus gur chean-
naigh sí an dara buidéal fuisce i ndi-
aidh an chéad cheann a ól go luath sa
lá. 

Ar lean ar leathanach 4

Neil Murphy ó Bhaile Átha Cliath ag síniú Leabhar Chomhbhróin don
Bhleachtaire Adrian Donohoe, i dTeach an Ardmhéara sa phríomhchathair
inné. GRIANGHRAF: WANDERLEY MASSAFELLI / PHOTOCALL IRELAND.

Guth na
Gaeltachta
curtha 
ina thost
Tuairisc Eisiach le Colm Ó Broin 

TUIGTEAR do Ghaelscéal go bhfuil
imní i measc eagraíochtaí pobail i
nGaeltacht Dhún na nGall labhairt
amach in éadan polasaithe an rialtais.

De réir eolais atá faighte ag an
nuachtán seo, tá drogall ar dhaoine
atá fostaithe ag an Roinn Ealaíon,
Oidhreachta agus Gaeltachta, nó atá
ag obair le heagraíochtaí a fhaigheann
maoiniú uathu, cáineadh poiblí a
dhéanamh ar an Roinn. 

Baineann cuid mhaith den imní
seo leis an méid atá tarlaithe don
ghníomhaí de chuid Ghuth na
Gaeltachta, Dónall Ó Cnáimhsí.

Rinne cáineadh ar an Roinn i mí Iúil
seo caite nuair a nochtaíodh go raibh

litir seolta acu chuig an ngarraíodóir a
oibríonn i bPáirc Náisiúnta Ghleann
Bheatha.

Is iad an Roinn Ealaíon, Oidhreach-
ta agus Gaeltachta fostóirí an Uasail
Uí Chnáimhsí agus mhaígh an litir, a
scríobhadh i mBéarla, go raibh ráitis
phoiblí a rinne sé faoin mBille
Gaeltachta ag sárú Cód Caighdeáin
agus Iompraíochta na Státseirbhíse.

Cháin Guth na Gaeltachta an litir go
láidir i leith ‘cinsireacht’ a dhéanamh
ar an ngníomhaí ach tuigtear do
Ghaelscéal go bhfuil drogall ar an
eagraíocht é féin ráiteas poiblí a
dhéanamh in éadan pholasaithe na
Roinne anois.

Ar lean ar leathanach 2

Ciontaíodh Maura
Thornton as Cona-
mara i ndúnorgain
a hiarpháirtí, pio-
nós le gearradh i
mí Márta.

Comhbhrón ó chroí

Gaelscéal ar Scoil Istigh
an tseachtain seo L. 30–35

Paistí agus tuismitheoirí ag baint taitnimh as cuairt an Dornálaí agus an Ghaeilgeora Bernard Dunne go dtí Leabharlann an Ceathrún
Rua, Conamara, ar an Aoine seo caite, áit ar bhronn sé teastas ar na paistí a ghlac páirt sa gcrann léitheoireachta i rith an tsamhraidh.

‘TnaG’ – an teilifís bhradach a las
an lóchrann 25 bliana ó shin L. 8

Karen Casey 
ag iarraidh 
albam nua 
a ‘kickstartáil’
L. 26

Cá bhfuil Bernard? 

Bord gan
Údarás? 
Ní chuirfear agallaimh ar dhaoine 
a rinne iarratas ar shuíochán ar
Bhord Údarás na Gaeltachta 

Máirtín Ó Catháin, 
agus tuairisciú sa bhreis le
Colm Ó Broin

CÉ gur chuir 68 duine iarratais
isteach ar bhallraíocht ar
Bhord nua Údarás na
Gaeltachta ní chuirfear agal-
lamh ar oiread agus duine
amháin acu. 

Dheimhnigh an Roinn
Ealaíon, Oidhreachta agus
Gaeltachta é seo do Ghaelscéal
trathnóna inné. 

Seo é an freagra a tugadh:
"Tugadh cuireadh do dhaoine
léirithe spéise a dhéanamh má
bhí suim acu a bheith curtha
san áireamh i gcomhar cea-
pacháin mar bhaill de Bhord
Údarás na Gaeltachta.  Níl
agallaimh i gceist mar chuid
den phróiseas seo."  

D’fhéadfadh sé tarlú freisin
nach roghnófaí duine ar bith
as an 68 a chuir iarratas ar
aghaidh.

Ar lean ar leathanch 2

Cúiteamh diúltaithe ag ‘formhór
na mbainteoirí móna’
Colm Ó Broin 

NÍL iarratas ar chúiteamh
déanta ag formhór na mbain-
teoirí móna atá thíos leis de
bharr an chosc atá ar bhaint
mhóna ar 53 portach, de réir
eagraíocht ionadaíochta.

Tá na portaigh rangaithe
mar Cheantair Chaomh-
naithe Speisialta agus tá
scéim cúitimh curtha ar bun
ag an rialtas do dhaoine a bhí

ag baint mhóna orthu.
Tá iarratais ar chúiteamh

faighte ag an Roinn Ealaíon,
Oidhreachta agus Gaeltachta
ó 2,412 bainteoir móna.

Deir Cumann na mBain-
teoirí agus na gConraitheoirí
Móna, áfach, go bhfuil os
cionn 9,000 ball acu a bhí ag
baint mhóna ar na portaigh i
gceist. Níl figiúirí ag an Roinn
do líon na ndaoine a bhí ag
úsáid na bportach.

Ag freagairt ceist Dála an
tseachtain seo caite, ó
urlabhraí an ghrúpa, Luke
‘Ming’ Flanagan, dúirt an
tAire Ealaíon, Oidhreachta
agus Gaeltachta, Jimmy
Deenihan, gur staon formhór
ollmhór na mbainteoirí ó
bheith ag baint mhóna agus
go raibh siad i dteagmháil leis
an Roinn faoi shocruithe eile.

Ag caint dó le Gaelscéal,
dhiúltaigh Flanagan an méid

a bhí le rá ag an Aire.
“Tá amhras orainn faoi na

figiúirí atá curtha ar fáil acu,”
ar seisean. “Má tá an méid sin
daoine tar éis cur isteach ar
an gcúiteamh cén fáth go
bhfuil an méid sin daoine ag
baint mhóna ó na portaigh.
Mar shampla, táthar ag baint
mhóna ó Mhóin Mhínleach,
atá suite i gcúlghairdín an
Aire Deenihan féin.

Ar lean ar leathanch 2

Gaeilgeoir chun cinn i
bParáid na nOráisteach 
Anton Mac Cába

CONALLACH a bhfuil Gaeilge
aige a bhí ag tús na paráide
móire ag na hOird Dílseacha i
mBéal Feirste le 100 bliain de
Chúnaint Uladh a chomóradh. 

Is é sin Norman Henry ón
mBroclais, gar do na Cealla
Beaga, Leas-Stiúrthóir Seirb-
hísí ag Ard Lóiste Oráisteach
na hÉireann.   Ról tábhachtach
atá aige ná a bheith ina
urlabhraí ag an Ord ar Raidió
na Gaeltachta. Dar leis nach
aon Ghaeilge iontach atá aige. 

“Bíodh is gur saoránach de
chuid an stáit seo mé, agus gur
tháinig mé tríd an gcóras
oideachais, tá cúpla focal
agam,” ar seisean. “Agus bhain
mé úsáid as ina dhiaidh sin.”
Mar chuid de phost a bhí aige,
bhíodh sé ag obair sa
Ghaeltacht in amanna.

Agus é ag fás aníos, bhain a
thuismitheoirí agus a sean-tui-
smitheoir le glúin go raibh
féiniúlacht láidir Breatnach
acu, agus go mbíodh corrfho-
cal Gaeilge tríd an gcaint acu.

Ar lean ar leathanch 2

Taobh
Istigh 

Teachtaí Dála nó
Comhairleoirí
Contae faoi
Cheilt?
L. 8 agus 9

Dílis don Fhís 
Thug Concubhar Ó
Liatháin cuairt ar
Ghaelscoil Chloch 
na Coillte, Corcaigh
L. 24 agus 25

Nóirín Ní Néill, Coláiste Feirste, Béal Feiste, agus a múinteoir dramaíochta, Suzanne Waring, ag
oscailt clúdach na dtorthaí.  Bhain Nóirín A* amach sa Dramaíocht agus tá sí chun tabhairt faoi
chéim sa Ghaeilge agus sa Dramaíocht in Ollscoil Mhic Aoidh i nDoire. Bhain daltaí Choláiste
Feirste torthaí den scoth i mbliana. I measc dhaltaí Ard Leibhéal bhí ráta pas (A*-E) 100% le
sonrú. Bhí áthas an domhain ar Naoise Ó Faoláin nuair a bhain sé A* amach sa Ghaeilge agus sa
Staidéar Spóirt maraon le A sa Stair agus sa Bhéarla.

Foirfeacht Feirste 
Eisiach

Roinnt
Gaeltachtaí
láidre ag
neartú 
- Torthaí Dhaonáireamh 2011 
TÁ ardú tagtha ar an méid
Gaeilge a labhraítear i roinnt
de na Gaeltachtaí is láidre sa tír
de réir Dhaonáireamh 2011.

Mhéadaigh líon na gcain-
teoirí Gaeilge laethúla i
dtoghcheantair ina bhfuil
Baile na hAbhann, Ros an
Mhíl, an Cheathrú Rua, Leitir
Mór agus Leitir Mealláin i
gConamara, an Feothanach i
gCiarraí agus Mín an
Chladaigh i nDún na nGall.

De réir anailíse atá déanta ag
Donncha Ó hÉallaithe do
Ghaelscéal, tá meath beag
tagtha ar an teanga i gceantair
ar nós Chill Chiaráin, Carna,
Camas, Ros Muc, Gaoth Dob-
hair agus Gort an Choirce. 

Tháinig laghdú suntasach in
Indreabhán ach bhí ardú mór
le feiceáil i Márthain,
toghcheantar ó dheas de
Bhaile an Fheirtéaraigh.

Tuairisc iomlán, L 6-7.

Tabhair duais Obama
do Bradley Manning! 
Nár cheart don Choiste
Nobel an Gradam sin a
bhaint dó agus a bhron-
nadh ar Mheiriceánach a
cheanglaíonn Meiriceá
leis na luachanna is uaisle
dá bhfuil aici - Bradley
Manning? - Eoghan Ó
Néill, L. 10

An Afraic Theas agus
an ANC smálaithe ag
Ár Marikana
Chuir an t-ár i Marikana
na hAfraice Theas uafás ar
an tír, agus ar an domhan.
Mharaigh na péas 34
mianadóir. Shíl muintir
na tíre gur bhain uafáis
mar seo leis an stair, agus
é scór bliain anois ó
cuireadh deireadh le
cinedheighilt – Anton
Mac Cába, L. 4

An Ghaeilge, teanga
na mban ó Thuaidh?
Rinne 304 mac léinn, an
Ghaeilge i mbliana ag GCE
A-Leibhéal ó Thuaidh, sin
0.9% d’iomlán na ndaltaí a
rinne an scrúdú. Rinne a
dhá oiread cailíní an
scrúdú, L. 23 

Scoilt i ngluaiseacht
na Gaeilge i mBostún
Tá scoilt tarlaithe i
gCumann na Gaeilge i
mBostún tráth a bhfuil an
eagraíocht sin beagnach
dhá scór bliain ar an saol.
L. 3 

Soiléiriú á lorg maidir le
gearán faoi dhochtúirí
Colm Ó Broin 

TÁ Comhairle um Inimircigh
na hÉireann ag lorg soiléirithe ó
Chomhairle na nDochtúirí
Leighis maidir le fiosruithe atá
déanta acu i leith dochtúirí ón
iasacht. Léiríonn tuarascáil
bhliantúil na Comhairle Leighis
go bhfuil níos mó seans ann go
ndéanfaidh duine den phobal
gearán faoi dhochtúir a
cláraíodh in Éirinn seachas

dochtúir a chláraíodh thar lear.
Nuair a fhaigheann an

Chomhairle gearán ón bpobal
déanann siad cinneadh fiosrú
iomlán a dhéanamh faoi nó gan
cheann a dhéanamh.

Léiríonn na figiúirí go bhfuil
an seans go ndéanfaí iniúchadh
iomlán ar dhochtúir ón iasacht
cúig huaire níos mó ná go
ndéanfaí iniúchadh ar
dhochtúir Éireannach.

Táille tithe níos ísle de bharr
ceangail dhíolacháin? 
Máirtín Ó Catháin

D’FHÉADFADH ceisteanna a
bheith ann faoin íocaíocht
bhliantúil a ghearrfar ar úinéirí
tithe a bhfuil ceangail dhío-
lacháin orthu sa gcóras táillí
tithe atá beartaithe ag an Rial-
tas. 

Bheadh baint mhór ag an
gceist seo le roinnt contaetha
Gaeltachta de bharr ceangail

mar seo a bheith curtha ar
chuid mhaith tithe - bunaithe
ar chúiseanna timpeallachta
agus teanga.  Tá tuarascáil faoi
bhráid an Rialtais faoi bhealaí
éagsúla leis an táille ar thithe
cónaithe a chur i bhfeidhm. 

Níl socrú déanta ag an Rial-
tas fós, ach tá sé ráite acu gur
b’iad na Coimisinéirí Ioncaim a
bheidh ag bailiú na dtáillí.
Tuigtear go bhféadfadh an

táille a bheith bunaithe ar
theacht isteach an úinéara/an
teaghlaigh, achar an tí,  luach
an tí nó luach an tí ar an mar-
gadh oscailte. 

Go dtí seo, cluineadh caint
go bhféadfadh idir €400 agus
€500 sa mbliain a bheith i
gceist ag braith ar an gcaoi a
ndéanfaí leagan amach ar an
gcóras.

Ar lean ar leathanach 2

Ar buile!Imní agus fearg ar phobal na Gaeltachta agus na

Gaeilge i leith sheasamh Fhine Gael ar an Ghaeilge

mar chroí-ábhar éigeantach san Ard-Teist

• 61% ar son na Gaeilge éigeantaí – suirbhé MRBI do Chomhar 

na Múinteoirí Gaeilge 
• 200+ ag cruinniú sna Forbacha ar an cheist

• Easaontóirí i measc lucht Fhine Gael féin, “the boss isn’t 

always right”• “Má chuirtear polasaí Fhine Gael i bhfeidhm, tá imní ormsa 

go mbuailfear buille an bháis ar an nGaeilge”: Saineolaí 

• Seasamh Pháirtí an Lucht Oibre i leith na Gaeilge dearbhaithe 

• Ní dhéanann ach 300 Ard-Leibhéal sa Ghaeilge sa Tuaisceart, 

buaireamh ann gur mar sin a bheas sé ó dheas

Tá an scéal arfad le léamhar leathanacha 2. 

Deireadh lecainteannamíleata saChóiré
Meadhbh Ní Eadhra

THEIP ar iarrachtaí chunteannas idir Tuaisceart agus
Deisceart an Chóiré a laghdú
an tseachtain seo. Tháinig
deireadh inné le cainteanna
idir oifigigh míleata ón dáthaobh. Bhí an chuma ar an

scéal go raibh an caidreamh
idir an Chóiré Thuaidh agus
Theas ag feabhsú nuair ad’aontaigh siad cainteanna a

bheith acu ar cheist abhaineann le teaghlaigh, a
scaradh le linn chogadh na
Cóiré, a athaontú. Mhair na cainteanna níos lú

ná dhá lá agus bhí siad ar siúl
ag Panmunjom, an baile ‘sos
cogaidh’, atá lonnaithe ar an
dteorainn a roinneann an lei-
thinis ó dheireadh Cogadh an
Chóiré 1950-53. Ar lean ar leathanach 5

Seisear maraithe i dtimpiste eitleáin i gCorcaigh

Treasa Bhreathnach 
MAIDIN inné, díreach roimh
10rn a tharla an timpistethragóideach thubaisteach,

inar fágadh seisear marbh
agus ceathrar gortaithe go
dona tar éis gur thuairt eitleán
agus iad ag iarraidh landáil.
B’eitleán de chuid Manx2 a bhí
ar a bhealach ó Bhéal Feirste a
bhí sa timpiste. Eitleánéadrom a bhí i gceist, Metro-

liner sw4, uimhir na heitilte
ná BPS 7100. Bhí an t-eitleán

ceaptha aerfort Chorcaí a
shroicheadh ag 9.45rn agus i
rith an dara hiarracht landáil i
gceo trom, d’iompaigh an t-
eitleán bunoscionn aguschuaigh sé trí thine.  Ba léir go

raibh na coinníollacha aimsire
chomh dona nárbh fhéidir an
timpiste a fheiceáil óngcríochfort. B‘eitleán le 18

suíochán a bhí i gceist agus
deichniúr paisinéir agus beirt
chriú ar bord. 

Ar lean ar leathanch 3

Cú na mBaskerville   

Léirmheas le Panu Petteri Höglund

T
Á ceist na n-aistriúchán
Gaeilge ar leabhair Bhéar-
la ina cúis mhór con-
spóide i measc na nGael,
rud atá le léamh ar an

tuarascáil a tháinig ó pheann Anna
Heussaff cúpla bliain ó shin. 

Bíonn ráchairt mhór ar
aistriúcháin den tsaghas sin, ós
maith lena lán na húrscéalta Béarla
is fearr leo a athléamh i dteanga na
sinsear. Ón taobh eile de is minic a
bhíos leabhair Bhéarla á dtiontú ag
daoine nach bhfuil a scileanna
Gaeilge in aon chóngar dá gcuid
Béarla, rud a fhágas an-lorg ón
mbunteanga ar an nGaeilge. Mar sin
ní féidir gach leabhar acu seo a mho-
ladh don fhoghlaimeoir.

Má theastaíonn aistriúchán maith
uait caithfidh tú duine a fhostú a
bhfuil an sprioctheanga níos fearr
aige ná an bhunteanga, ach cá dti-
ocfá ar a leithéid sin in Éirinn an lae
inniu? 

Nuair a bhí scéim aistriúcháin an
Ghúim faoi lán an tseoil, bhí daoine
den chineál sin ar fáil go fóill,
daoine, fiú, a raibh tuiscint an tsean-
chaí dhúchasaigh acu ar cheart na
Gaeilge. 

Ar ndóigh níl gach aistriúchán ón
tréimhse sin féin thar moladh beirte,
agus is deacair a rá cé acu chun leasa
nó chun dochair a chuaigh an scéim
sin do litríocht na teanga. Ollscoil
scríbhneoireachta a bhí ann dá lán ar
ndóigh, ach deirtear freisin gur
mhaslaigh scríbhneoirí maithe iad
féin ag cur Gaeilge ar thruflais
liteartha agus gurbh fhearr dóibh an
t-am céanna a chaitheamh ag

cumadh bunsaothair.
Ba chóir gan na seanaistriúcháin a

idéalú thar an gceart, leis. Is féidir
leis an scríbhneoir is fearr amuigh a
bheith ina dhrochaistritheoir, go

háirithe má thugann sé an iomarca
urraime don bhuntéacs. An cineál
téacsanna a bhí á dtiontú ag lucht
scéime an Ghúim is éard a bhí iontu
ná scéalaíocht sách traidisiúnta. 

Mar sin, chaithfeadh an t-
aistritheoir maith dearcadh ar an
mbuntéacs mar amhábhar do leab-
har mhaith Gaeilge, seachas mar
leabhar naofa, agus b'fhearr dó an

scéal a insint as Gaeilge mar a chuir-
feadh an cainteoir dúchais i bhfocail
é, seachas an iomarca aithris a
dhéanamh ar fhoclaíocht an bhun-
leagain. Ar ndóigh is éagsúil a
d'éirigh leis na haistritheoirí na héil-
imh seo a chomhlíonadh.

Maidir leis an aistriúchán Gaeilge
ar ‘The Hound of the Baskervilles’, ní
call dom cur síos cuimsitheach a
thabhairt ar phríomhcharachtair an
scéil: tá aithne againn go léir ar Sher-
lock Holmes, an bleachtaire gan a lei-
théid eile, agus ar a shíor-leathb-
hádóir, an Dochtúir Watson. 

Áirítear an ‘Cú’ ar cheann de na
scéalta is fearr dár chuir Doyle ar pár
faoin mbleachtaire dodhearmadta,
nó tá sé níos saibhre  i dtéamaí ná an
chuid is mó acu, go háirithe de bharr
na n-eilimintí neamhshaolta nach
furasta a shamhlú le Holmes, arbh é
ionchollú an réasúnachais agus na
loighice é. Cé go mbréagnaítear na
míniúcháin osnádúrtha i ndeireadh
an scéil, caitheann an cú a scáil ar
imeachtaí an leabhair go léir, agus
greamaíonn an scáil sin i gcuimhne
an léitheora.

Shílfeá gur carachtar fantaisíochta
é Sherlock Holmes amach is amach,
ach deir  Andrew Lycett, beathais-
néisí Arthur Conan Doyle, gur mhún-
laigh an t-údar ar fhíordhaoine é, is é
sin, ar bheirt léachtóirí in Ollscoil
Dhún Éideann a bhí á mhúineadh
agus é féin ag staidéar ansin: Sir
Robert Christison agus Joseph Bell. 

Seanollamh a bhí in Christison
agus na mic léinn ag insint scéalta
aiféiseacha grinn faoi cheana féin
nuair a thosaigh Doyle ar a chúrsa
ollscoile.  Chabhraíodh Christison le
lucht an dlí ó am go ham mar shaine-
olaí foiréinsice, go háirithe le linn
phróis na gcorpshladaithe mích-
lúiteacha úd Burke agus Hare. 

Agus é ag déanamh taighde ar
nimh éigin, d'fhéadfadh Christison
blaiseadh den stuif le fáil amach
conas a rachadh sé i bhfeidhm ar an
orgánach daonna, díreach cosúil le
Holmes, mar a cuireadh in aithne do
Watson an chéad uair é. Tráth dá
shaol bhí Holmes tugtha do chócaon,
drochnós a fuair sé ó Christison, nó
bhain an seanollamh úsáid as
duilleoga cóca le maolú ar an tuirse
agus é ag sléibhteoireacht, díreach
mar a dhéanas bunadh na nAindéas. 

Maidir le Joseph Bell, arís, bhí
seisean in ann sonrú a chur i miong-
hothaíochtaí na ndaoine agus a gcuid
galar a aithint orthu, scil a chuireas
Holmes i gcuimhne dúinn gan aon
agó.

Arthur Conan
Doyle: Cú na
mBaskerville.
Nioclás Tóibín a
d'aistrigh, Aib-
histín
Ó Duibh a chuir in
eagar. Léaráidí le
Sidney Paget.
Evertype, Cathair
na Mart 2012

Maidir le mianach scéil an Chú
féin, is finscéal béaloidis é a chuala
Doyle ó chara leis, Bertram Fletcher
Robinson. Iriseoir bisiúil a bhí ann a
chaith cuid de bhlianta a chéad óige
in Devon ionas go raibh eolas aige ar
na scéalta taibhseoireachta a
bhaineas le Dartmoor. Bhí gealladh
faoi mar scríbhneoir, agus cuid mhór
den domhan feicthe aige, nó chaith
sé tréimhse fhada i Meiriceá Theas,
fiú ag cur cogaidh ar na hAirgin-
tínigh le neamhspleáchas a bhaint
amach d'Uragua. Fuair sé bás
réasúnta óg le galar éigin a tholg sé

amuigh ansin, áfach, agus ní raibh i
ndán dó teacht i gcrann mar scríbh-
neoir riamh.

Sean-Nioclás Tóibín, uncail an
amhránaí ar comhainm leis, a
d'aistrigh eachtra seo Holmes, agus
is féidir a chanúint, mar atá, Gaeilge
na Rinne, a aithint ar lorg a láimhe.
Tá sé curtha i leith an Tóibínigh gur
dhual dó a chuid aistritheoireachta a
dhéanamh go róghasta ródhri-
opásach. Is léir go raibh sé ag dul rite
le mo dhuine in áiteanna Gaeilge
nádúrtha a chur ar an mbunleagan,
agus mar sin, mothaím amscaíocht
áirithe stíle ar an téacs uaireanta – is
é sin friotal casta ar rudaí simplí. Sin
locht a thig a fháil ar chuid mhór de
na seanaistriúcháin, agus ní dóigh
liom gurbh é an Tóibíneach an pea-
cach ba mhó den chineál seo. Bíonn
ordú na bhfocal cineál aisteach in
áiteanna ach tá an chuid eile den
chomhréir ar fheabhas.

Is féidir seanársaíocht áirithe a
thabhairt faoi deara fosta. Mar
shampla, scríobhann an Tóibíneach
”is áil leat mé a dhéanamh”, rud a
bhféadfá an chiall chontráilte a
bhaint as go héasca, nó is éard atá sé
a mhaíomh ná ”is áil leat mé é a
dhéanamh”, is é sin, ”teastaíonn uait

gur mise a dhéanfas é”. An cleachtas
áirithe seo, “mo dhéanamh”, “do
dhéanamh”, “a dhéanamh” agus
araile, in áit “mé a dhéanamh, tú a
dhéanamh, é a dhéanamh”, is leis na
seanúdair Ultacha is mó a shamh-
lóinn féin é, agus ba doiligh dom féin
é a thuiscint ar dtús nuair a casadh
an chéad uair orm é i leabhar le
‘Máire’ sna nóchaidí. Struchtúr é
nach mínítear sna téacsleabhair ná
sna gnáthghráiméir, agus dá gcuir-
feadh an fear eagair an struchtúr
nua-aimseartha ina áit, ní bheinn ina

dhiaidh sin air.
D'fhéadfadh Aibhistín bheith níos

déine ag tabhairt stíl an leabhair
chun nua-aimsearthachta, nó feicim
téarmaí ársa anseo agus ansiúd nach
raibh beo i gcaint an aistritheora féin
dar liom, ar nós “eo” - ní hé an
bradán atá i gceist ach an cineál
crainn a dtabharfainn féin “iúr” air. 

Ón taobh eile de chaith an fear
eagair i dtraipisí na hainmneacha
Gaelaithe – Sherlock Holmes atá ar
Sherlock Holmes anois, seachas
”Searbhlach de Hoilm”.  D'airigh mé

uaim an leagan Gaeilge sin agus mé
ag léamh an leabhair, ach is dócha
gur rud aiféiseach é dar le léitheoirí
ár linne aistriú na n-ainmneacha in
úrscéal atá suite i dtír eile. B'fhéidir
go ndeachaigh an t-eagarthóir thar
fóir ag caighdeánú na mbriathar, nó
sílim nach mbeadh an oiread sin
foirmeacha scoite - “caithfidh mé”
seachas ”caithfead” - ag aistritheoir
Muimhneach i luathbhlianta an
Ghúim.

Pé locht a gheobhainn ar an leab-
har is mionlocht é áfach. Bhain mé

an-taithneamh as an teagmháil seo
leis na seanaitheantais i dteanga
nua, agus tá dearadh agus dealramh
an leabhair go deas: tá súil bhagrach
an Chú féin ag stánadh ort ón gclú-
dach, agus léaráidí clasaiceacha Sid-
ney Paget ag dul leis na himeachtaí
taobh istigh.

Anois, agus ‘Cú na mBaskerville’
againn, ba chóir leanúint leis an dea-
obair agus ‘Eachtraí Sherlock
Holmes’ - an t-aistriúchán a rinne
Proinnsias Ó Brógáin – a chur in
athchló freisin.

Radharc ón scannán 'Hound of the Baskervilles' 1939

Áirítear an ‘Cú’ ar cheann
de na scéalta is fearr dár
chuir Doyle ar pár faoin
mbleachtaire dodhear-
madta, nó tá sé níos
saibhre i dtéamaí ná an
chuid is mó acu, go háirithe
de bharr na n-eilimintí
neamhshaolta nach furasta
a shamhlú le Holmes, arbh
é ionchollú an réasú-
nachais agus na loighice é.

NUACHT Litríochta
Le Meadhbh Ní Eadhra

Ar aghaidh linn ...
S

EO muid anois, trí bliana ó
tháinig Gaelscéal ar an saol
agus deireadh ag teacht leis
an bpáipéar cheana féin.
Táim ag dul i dtaithí ar an

díomá agus ar an mbrón a bhíonn
orm gach uair a dhúnann an páipéar
lena mbím ag scríobh - ar dtús ‘Lá’,
ansin ‘Lá Nua’, ansin ‘Foinse’, agus
anois ‘Gaelscéal’. 

Tá sé deacair glacadh leis nach
mbeidh páipéar nuachta Gaeilge dár
gcuid féin againn níos mó agus
aireoidh mé uaim an leathanach seo
agus an obair a bhí ar siúl agam - mar
cé nach raibh ann ach leathanach,
bhí sé ann ar mhaithe le guth a thab-
hairt don litríocht, agus go háirithe
litríocht na Gaeilge. 

Bhain mé an-sult as an léirmheast-
óireacht, as na hagallaimh agus as na
gné-ailt, as an gcaidreamh breá a bhí
agam le scríbhneoirí, foilsitheoirí
agus léitheoirí, agus as a bheith ag
plé le cúrsaí litríochta gach seach-
tain. 

Níl a fhios agam cad a tharlóidh
anois, nó cad a thiocfaidh i ndiaidh
Ghaelscéal, ach tá súil agam nach
ndéanfar dearmad ar an litríocht -
mar i ndeireadh an lae, tá áit an-
speisialta ag scéalta agus filíocht
agus focail i bhformhór dár gcroíthe. 

Tarlaíonn sé go minic go mbíonn
daoine ag iarraidh a bheith ag
maíomh nach bhfuil scríbhneoirí ná
leabhair Ghaeilge ag fáil a ndóthain
poiblíochta, nó nach bhfuil na
deiseanna céanna á dtabhairt dóibh
is a bhíonn do scríbhneoirí Béarla, nó
nach bhfuil go leor measa ag daoine
ar litríocht na Gaeilge. 

Táim cinnte go bhfuil an ceart acu,
uaireanta, ach cén mhaith a bheith
de shíor ag lorg fadhbanna, nó ag iar-
raidh an locht a chur ar dhuine éigin,
nó ag scaipeadh dearcadh diúltach
faoin staid ina bhfuil cúrsaí? 

Nach fearr i bhfad a bheith
gníomhach, a bheith ag lorg bealaí
chun rudaí a fheabhsú, agus chun

todhchaí litríocht na Gaeilge a
shaibhriú agus a fheabhsú? 

Fad is a bhíonn muid go léir ag

gearán mar nach bhfuil a ndóthain
daoine ag ceannach leabhar Gaeilge,
tá go leor daoine óga ina suí i

scoileanna ar fud na tíre seo agus iad
ag foghlaim, nó in ainm is a bheith ag
foghlaim, na Gaeilge. 

Tá glúin úr eile ag fás aníos agus is
beag airde a thugaimid orthu, fiú, nó
is beag a thuigimid an tábhacht a
bhaineann leo. Is iad na daoine óga
sin na daoine a d'fhéadfadh a bheith
mar léitheoirí, mar scríbhneoirí, mar
fhoilsitheoirí. Tá seans againn iad a
mhealladh i dtreo litríocht na
Gaeilge ach an bhfuil sé sin á
dhéanamh? 

Tá tuilleadh leabhar d'ard-
chaighdeán de dhíth, go háirithe don
aos óg. Tá leabhair áille do pháistí ar
fáil anois, agus tá leabhair do
dhéagóirí ann freisin, ach níl dóthain
díobh ann, agus níl formhór acu sách
dúshlánach ó thaobh scéil de. 

B'fhéidir go bhfuil an teanga ceart
in úsáid iontu, ach níl aon mhaith
ansin mura bhfuil na léitheoirí gafa
ag an scéal. Tá sé tugtha faoi deara
agam go bhfuil na leabhair atá á n-
aistriú ón mBéarla agus ó thean-
gacha eile go Gaeilge, ar ard-
chaighdeán, agus an-fheiliúnach
don mhargadh ar a bhfuil siad
dírithe. 

Is iontach an rud é sin - níl uainn
ach go músclóidh leabhair Ghaeilge
spéis sa léitheoireacht agus sa scríb-
hneoireacht agus go mbeidh seans
éigin againn chun tógáil air sin. 

Agus, i mo bharúil féin, ní trí
pháipéir acadúla ná staidéar
ollscoile na leabhair leadránacha
scoile a dhéanfar é seo, ach trí
idirghníomhaíocht leis an bpobal, trí
scileanna agus cumas maith
léitheoireachta a chothú ionainn
féin agus sna daoine thart orainn, trí
ardchaighdeán scríbhneoireachta a
lorg agus a aimsiú. 

Tar éis blianta a chaitheamh ag cur
agallaimh ar scríbhneoirí agus ar
fhoilsitheoirí, tuigim go maith cé
chomh deacair agus cé chomh dúsh-
lánach is atá sé léitheoirí a fháil agus
leabhair a dhíol. Ach é sin ráite, crei-
dim go fóill go dtiocfaidh an lá nuair
a bheidh tóir arís ar leabhair Ghaeilge
- b'fhéidir nach mbeidh ann ach leab-
har amháin ag an tús, ach ansin tioc-
faidh an dara leabhar, agus an tríú
ceann. 

Cén dochar a bheith dóchasach?
Anois, agus muid ag fágáil slán le
Gaelscéal, caithfimid ardán nua a
aimsiú do litríocht na Gaeilge.
B'fhéidir gur ar an idirlíon a bheith an
t-ardán sin, ach tá súil agam go mbei-
dh ardán de chineál éigin ann.

Míle buíochas le gach éinne a
chuidigh liom agus a thug misneach
dom an leathanach seo a chur le
chéile gach seachtain. Tá a fhios
agaibh féin cé sibh féin. Is fúinn féin
atá sé anois a chinntiú nach bhfágfar
an litríocht sa bhearna bhaoil ...

Táim cinnte go bhfuil an
ceart acu, uaireanta, ach
cén mhaith a bheith de
shíor ag lorg fadhbanna,
nó ag iarraidh an locht a
chur ar dhuine éigin, nó ag
scaipeadh dearcadh diúl-
tach faoin staid ina bhfuil
cúrsaí? Nach fearr i bhfad a
bheith gníomhach, a bhei-
th ag lorg bealaí chun rudaí
a fheabhsú, agus chun tod-
hchaí litríocht na Gaeilge a
shaibhriú agus a fheabh-
sú? 

Deireadh le ‘Cruinneas’ na Gaeilge 
IS beag a shíl mé, nuair a tosaíodh
ar an cholún seo a fhoilsiú trí
seachtaine is fiche ó shin, go go
mbeadh a chúrsa díreach chomh
gearr agus a bhí. 

Seo an tríú nuachtán i ndiaidh a
chéile a mbínn ag soláthar ábhar dó
agus a chuaigh go tóin poill le mo
linn. An é gur mise mac an mhí-
ádha nó an bhfuil fabhta bunúsach
i mbeartas Fhoras na Gaeilge maid-
ir leis an meáin chlóite? 

Fiú dá mbeadh fonn oraibh an
cheist sin a fhreagairt, b’fhuar
agaibh litir a sheoladh chun an
nuachtáin áirithe seo. 

Ní raibh faill agam a dhath a
scríobh faoi ghnéithe den Ghaeilge
scríofa a luaigh léitheoirí Gaelscéal
liom. Gabhaim leithscéal le hArt Ó
Maolfabhail, cuir i gcás, a chuir
liosta chugam de struchtúir
lochtacha atá coitianta i nGaeilge
na linne seo. 

Scríobhfaidh mé nótaí orthu sin
sa bhunachar Cruinneas ar
www.aistear.ie amach anseo. Idir
an dá linn, pléimis sampla spéisiúil
atá ar liosta sin Airt: 

• Is é ceann de na deacrachtaí is mó 
atá ag na meáin Ghaeilge ná úsáid 
téarmaíochta ‘nua’.

Tharla go bhfuil léitheoir
géarchúiseach eile ann a thug suntas
don struchtúr ‘Is é ceann de na...’ Is é
Pól Ó Cainín as Doire Cholm Cille atá
i gceist agam. 

I dtaca liomsa de, bhí sé cloiste
agus léite agam chomh minic sin
agus nár léir dom locht ar bith a
bheith air. 384,000 sampla a aim-
síodh le cuardach Google. 

Tá neart samplaí eile ann a bhfuil
gaol gairid acu leis, cuir i gcás: ‘Is é
duine de na daoine is cáiliúla sa
Spáinn.’

Anois, spreagann an sampla seo
ceist a théann go croí na hoibre seo
ar fad: an féidir comhairle éifeach-
tach a chur ar lucht na Gaeilge faoi
struchtúir lochtacha ar nós ‘Is é
ceann de na...’? 

De réir teangeolaithe áirithe,
chuideodh ‘córas anailíse earráidí’ le
foghlaimeoirí Gaeilge a gcuid ear-
ráidí féin a thabhairt faoi deara agus
a cheartú. An chéad chéim ná an

struchtúr lochtach a aithint – rud atá
déanta againn thuas. An dara céim
ná samplaí den úsáid cheart a
sholáthar, mar seo:

• Ceann de na deacrachtaí is mó 
atá ag na meáin Ghaeilge ná 
úsáid téarmaíochta ‘nua’.

• Tá sé ar dhuine de na daoine is 
cáiliúla sa Spáinn.

An tríú céim ná bunús na hear-
ráide a mhíniú. Ní féidir a bheith
lánchinnte de, ach is dócha gurb é
tionchar an Bhéarla is cúis leis an
struchtúr lochtach a bheith chomh
leitheadach agus atá; tá ‘Is é ceann
de na deacrachtaí...’ ina aistriúchán
focal ar fhocal ar One of the difficul-
ties is... Is é bun agus barr an scéil go
n-úsáidtear ‘is é’ in abairtí ionannais
den chineál seo:

• Is é an dúshlán is mó atá 
romhainn ná fostaíocht a 
chruthú.

• Is é Pádraig an peileadóir is fearr 
acu.

Is ainmfhocal cinnte atá in ainmní
gach ceann de na habairtí thuas (‘an
dúshlán’, ‘Pádraig’). Cuirtear an
forainm ‘é’ leis an chopail toisc gur
ainmfhocail fhirinscneacha uatha
iad ‘an dúshlán’ agus ‘Pádraig’. Éig-
innte atá ‘ceann de na deacrachtaí’,
agus sin an fáth nár cheart ‘is é’ a
chur leis.

Sin mar a dhéanfaí an obair de réir
na hanailíse earráidí, agus sin an

múnla a úsáidtear chun bunús na n-
iontrálacha ar www.aistear.ie a
scríobh. Is fiú a rá go bhfuil teangeo-
laithe ann a cheistigh an cur chuige
seo. 

Má cheistigh féin, níor cheap siad
córas níos éifeachtaí chun (1) a chur
ar a súile d’fhoghlaimeoirí go bhfuil
seo nó siúd mícheart (2) an míchru-
inneas a mhíniú agus (3) an rud is
ceart a scríobh nó a rá a léiriú. 

Tá mise in amhras faoi fhiúntas na
hoibre ar an ábhar seo: gurb iad na
daoine is lú a bhfuil teagasc de dhíth
orthu a léann ailt nó leabhair faoi
chruinnscríobh na Gaeilge. 

Iad siúd a rachadh an treoir chun
sochair dóibh, b’fhéidir, leanfaidh
siad orthu ag múinteoireacht, ag
craoltóireacht, ag aistriú agus ag
scríobh i nGaeilge gan treoir a ghla-
cadh ó fhoinse ar bith. 

Tá a fhios acu go bhfuil
caighdeáin chomh híseal sin i saol
na Gaeilge nach gá dóibh stró a chur
orthu féin. 

Tá tuilleadh áiseanna Gaeilge ar
www.aistear.ie. 

Iad siúd a rachadh an
treoir chun sochair dóibh,
b’fhéidir, leanfaidh siad
orthu ag múinteoireacht,
ag craoltóireacht, ag
aistriú agus ag scríobh i
nGaeilge gan treoir a ghla-
cadh ó fhoinse ar bith. Tá a
fhios acu go bhfuil
caighdeáin chomh híseal
sin i saol na Gaeilge nach
gá dóibh stró a chur orthu
féin. 

Dúshláin agus deismireachtaí Gaeilge á bplé ag Antain Mac Lochlainn

DÁN

Dán dóibh siúd a thuilleann é
Philip Cummings 

Dán dóibh siúd a thuilleann é
an dán seo,
dán dóibh siúd a d’oscail an leabhar
ar lorg duine,
ní le dul i gcion ar an fhreastalaí

dhonnshúileach
a thug a flat white dóibh
i gcaifé ealaíon atá chomh nua-aimseartha

sin
go labhraítear teanga ársa ann.

Dán dóibh siúd nach ndéanann feic saolta
de rud chomh nádúrtha le léamh leabhar

filíochta.

Ní dán ar son na Cúise é seo
(beag beann ar an chúis)
ná dán don Oireachtas,
ná dán do Scéim na gCoimisiún
(cibé cén tslat tomhais a úsáideann siad-

san).

Ní dán do dhíograiseoirí teanga é seo,
fiú má tá a leithéid ann
—abair go bhfuil siad ann, cad é an

frithchiallach atá leo:
lucht cur chun cinn na bailbhe?
Ní dán dóibh siúd a léann gach focal de

Gaelscéal
chan ar lorg nuachta ach ar thóir earráidí cló
is meancóga gramadaí,
iad siúd a thuigeann labhairt teanga mar

chomórtas éigin
—níor mhol siad riamh mé as líofacht agus

as glaine

mo chuid Béarla.
Ní dán do na daoine a thagann a fhad liom
i ndiaidh léimh a iarraidh maithiúnais
as gan an Ghaeilge a bheith acu,
a mhíníonn dom a oiread uaireanta
a theip orthu an teanga a fhoghlaim.
—an bhfuil an chuma orm nach cuma liom?

Ní dán dóibh siúd a léann filíocht an dán
seo.

—ní leor filíocht a léamh,
is gá í a mheilt is a mhairstint,
is gá í a shú isteach i d’ionathar
agus a chaitheamh aníos arís
ar uair an mheáin oíche
tú ar do cheithre boinn thíos ag an chrosb-

healach
ag tafann mar mhadra
agus ag iarraidh teacht ar na focail bhean-

naithe sin
a choinneoidh an diabhal ar shiúl uait, seal.

Dán dóibh siúd a thuigeann
dá dtiocfadh liom gan filíocht a scríobh
go ndéanfainn amhlaidh;

dá dtiocfadh leo gan filíocht a léamh
go ndéanfaidís amhlaidh.

Dán do dhuine bodhar
nach bhfuil léamh na Gaeilge aige:
Leonard Cohen, abair,
nó airí cultúir áirithe ó thuaidh.
Ní dán do lucht acadúil é seo.
Sure níl foirm aitheanta air,
tá sé rófhada mar atá sé agus
níl oiread is tagairt chlasaiceach amháin

ann, a Bhrútas.
Fir na scéal mo thóin,

is mo sheacht mallacht ar fhilí róléannta
a chaitheann meafar Meánmhuirí i

d’aghaidh
le gach casadh den véarsa.
Nach bhfuil go leor den tragóid sa Táin
fá choinne feis d’fhilí Fhódla, dá líonmhar

í?

Ní dán dóibh siúd a mheasann
gur leor Gaeilge agus clóscríbhneoireacht
le scríbhneoir a dhéanamh díot,
iad siúd nach n-aithneodh scríbhneoir
agus iad ag caitheamh seile anuas air
sa díog ina bhfuil sé ina luí
le radharc níos fearr a fháil ar na réaltaí.

Ní dán do dhream dáilte deontas
ná do choistí ceaptha straitéise
ná do phlóid phleanála teanga.
Ar phleanáil duine ar bith an Fhraincis
agus a bhfuil d’fhilíocht inti?
Chaithfinn cumadóirí caighdeán casta i

gcarcair
i dteannta téarmeolaithe truacánta teanga
go ndéanfaidís dán díreach de focal.ie

Ar dtús bhí an focal ann
Ansin bhí focal.ie ann
Roimh i bhfad beidh fuck all fágtha
Fuck all a dtabharfá filíocht air cibé.

Dán dóibh siúd a thuilleann é an dán seo,
dán dom féin ar deireadh
agus—b’fhéidir—duitse
agus do charaMo Chara.

Is as leabhar nua Philip, 'ad delectationem
stultorum', an dán seo. Tá an leabhar ar
fáil ó Coiscéim. 

(i ndiaidh Taja Kramberger)

TEILIFÍS agus RAIDIÓ
Le Méabh Ní Thuathaláin

Rónán Mac Aodh Bhuí, an pearsa raidió is ansa
leis na Gaeil, ag siúl an Camino de Santiago!

B
EIDH an dara clár sa
tsraith ‘Rónán ar an
Chamino’, á chraoladh
san oíche amárach ag a
10i.n. ar TG4, agus Rónán

ag fáil blaiseadh de chultúr saibhir na
mBascach agus ar Iruna, an áit a
scaoiltear amach na tairbh!                                                                                                                                                                  

An tseachtain seo caite, chonaic
muid Rónán ag toiseacht amach ar a
thuras siúlóide ar an Camino de
Santigo. Mar atá a fhios ag éisteoirí
‘Rónán Beo’, clár siamsaíochta de
chuid RnaG, agus ag lucht freastail an
Cabaret Craiceáilte, oíche cheoil agus
damhsa a eagraíonn sé, tá bealach ar
leith ag Rónán Mac Aodh Bhuí chun
caint a spreagadh ó dhaoine agus a
bheith páirteach in cibé craic a
bhíonn ag tarlú. A luaithe is a shroich
sé aerfort Bilbao, chas sé le cúpla cara
nua, grúpa ceoltóirí Bascacha a
sheinn dreas port sa tacsaí ar a
mbealach go cathair Bilbao. Níl ansin
ach sampla amháin  den áiféis agus
den iontas is féidir a bheith ag súil leis
le linn a thurais.                                                                                                                                                                                                                                                                                                                                                                                                                                                  

Cé go bhfuil suim mhór aige sa
taobh sóisialta de bheith ag taisteal,

aistear pearsanta atá ann do Rónán
chomh maith agus é oscailte do
thuras spioradálta. Tá sé buartha
faoin 150 ciliméadar a bheas le siúl
aige agus spreag an phian ina chosa
roinnt eascainí amach as a bhéal agus
é tarraingt le deireadh an chéad lá
siúlóide. 

Sa dara clár, a bheas á craoladh san
oíche amárach, feicfidh Rónán damh-
sa agus ceol traidisiúnta na mBascach
i sráidbhaile beag bídeach taobh
amuigh de Iruna (Pamplona) agus
rachaidh sé ar thuras timpeall an
bhaile. Buailfidh sé leis na 'Gigantes’,
puipéid ollmhóra a fheictear go
coitianta ag féile Iruna agus tabhar-
faidh sé cuairt ar Los Arcos, baile beag
a ritheann na tairbh fríd. Casfaidh
Rónán le seanchara leis nár chas air le
fada an lá, Óisín, ealaíontóir as Éire-
ann atá ina chonaí i dTír na mBascach
le blianta. Díreoidh Rónán ar an
bhfáth atá sé ag tabhairt faoin aistear
áirithe seo.

Sa tríú agus sa cheathrú clár,  gheo-
far léargas speisialta den Camino, de
lucht siúl an Camino agus de na rad-
harcanna áille a bhaineann leis.  

SCÚP, sraithdhráma faoi nuachtán
seachtainiúil Gaeilge atá ar leaba a bháis

C
UIRFEAR tús anocht le
sraithdhráma nua ocht
gclár le Colin Bateman
ag 10.i.n ar TG4, agus ar
an Domhnach ar an BBC

ag 10.i.n. 
Dráma é seo atá bunaithe ar an

saol a bhaineann le nuachtán
Gaeilge, An Nuacht, i mBéal
Feirste. Chomh maith leis na scéal-
ta atá ag titim amach sa chathair
féin, leanann Scúp an méid atá ag
tarlú i  saol na n-iriseoirí féin. 

Is é an Corcaíoch, Don Wycher-
ley, atá i bpáirt an príomhcharach-
tair, Rob Cullan, iriseoir mór le rá a
bhain cáil amach dó féin agus é ag
obair mar iriseoir i Londain. D'fhág
sé Béal Feirste nuair a bhí sé óg
agus rún aige gan filleadh go deo.
Tagann sé ar ais, áfach, do
shochraid iareagarthóir an pháipéir
nuachtáin, tráth a chuirtear tús leis
an dráma. 

“Nuair a léigh mé an script,
mhothaigh go raibh sé thar a bhei-
th réalaíoch, ó thaobh na
gcarachtar de agus an tuiscint a
cuireadh in iúl faoi na deacrachtaí

a bhaineann le páipéar nuachta
chur amach,” a dúirt Don. 

Osclaíonn an dráma nuair a
bhuaileann Rob le húinéir an
pháipéir, Diarmaid Black, fear gnó
a bhfuil bua na cainte aige agus a
mheallann Rob chun fanacht agus
a bheith mar eagarthóir ar an
nuachtán. Dar le Diarmaid, is é Rob
an t-aon seans atá aige chun an
páipéar a shábháil, fiú má chuire-
ann sé seo olc ar an bhfo-
eagarthóir sinsearach, Cormac. 

“Tá réalachas agus cuid den
afáise ag baint le Scúp. Tá idir ghre-
ann agus dáiríreacht ann chomh
maith agus cuirtear scéalta
pearsanta i láthair a bhaineann leis
na haisteoirí agus scéalta móra a
bhaineann le foréigean agus scan-
nal agus polaitíocht a bhíonn le
léamh i nuachtáin,” a dúirt sé. 

“Bhí aisteoirí den scoth
páirteach sa dráma chomh maith,
leithéidí Denise Conway agus Don-
ncha Crowley, agus mhothaigh mé
gur oibrigh an fhoireann aisteoirí
uilig go han-mhaith le chéile,” arsa
Don. 

Milene Fegan, léiritheoir as Béal Feirste a bhí taobh thiar den tsraith seo, in éineacht le Rónán Mac Aodh Bhuí, ar an
Chamino de Santiago.

Beidh ‘Scúp’ á chraoladh anocht, 27 Feabhra ag a 10.00 i.n. ar TG4 agus oíche Dé Domhnaigh, 3 Márta, ar an BBC ag a
10.00i.n. Sa ghriangraf, (chun tosaigh) tá foireann 'An Nuacht' Don Wycherley, Denis Conway, Donncha Crowley,
Catríona Ní Mhúrchú, (ar chúl) Kelly Gough, Tim Creed agus Patrick McBride. 

Beidh Seachtain (Coicís!) na Gaeilge ag tosú Dé Luain seo chugainn. Beidh neart imeachtaí Gaelacha
ar siúl ar fud na hÉireann agus i do cheantar féin chomh maith. Beidh neart imeachtaí trí mheán na
Gaeilge ar siúl sna meáin chumarsáide idir seo agus Lá le Pádraig freisin. Ba cheart duit, más féidir
leat in aon chor, iarracht a dhéanamh páirt a ghlacadh i gcuid de na himeachtaí seo nó freastal ar
cheann nó dhó acu ar a laghad. Má théann tú ar shuíomh Sheachtain na Gaeilge ar www.snag.ie
beidh tú in ann teacht ar an imeacht a oireann duit féin:

Tá úsáid na teanga á spreagadh ar fud na cruinne i gcaitheamh Bhliain na Gaeilge ar fad, ach tá
féilire ar leith d’imeachtaí Gaeilge á heagrú go náisiúnta agus go háitiúil le linn Sheachtain na
Gaeilge 2013, an fhéile idirnáisiúnta Ghaeilge is mó in Éirinn agus thar lear ó 4 – 17 Márta 2013!

In ainneoin go bhfuil an fhéile ar an bhfód ó bhí 1902 ann, tá spleodar as an nua ag baint le Seach-
tain na Gaeilge 2013 ó tá suíomh úr ar www.snag.ie á sheoladh ag an bhfoireann inniu, áit a mbei-
dh grúpaí pobail ar fud na tíre agus an domhain in ann imeachtaí áitiúla Gaeilge dá gcuid féin a
chlárú air.

Mar atá ráite san alt thuas seo í Bliain na Gaeilge. Bliain an-tábhachtach i saol na tíre agus i saol na
teanga: 

Tá an bhliain 1913 roghnaithe mar chomóradh ar bhunú Chonradh na Gaeilge 120 bliain ó shin sa
bhliain 1893, tráth go raibh an-bhaol ann don Ghaeilge agus cuma ar an scéal go mbeadh deireadh
léi. Tá an-dul chun cinn déanta ó shin ag an gConradh, agus ag neart eagraíochtaí Gaeilge eile a
tháinig ar an bhfód le 120 bliain anuas,  leis an nGaeilge a chaomhnú, a bhuanú agus a neartú.
Ní hé sin le rá nach bhfuil fadhbanna móra leis an nGaeilge a láidriú sa tír. Tá meath an-mhór tar éis
teacht ar an líon daoine a bhíonn ag úsáid Ghaeilge gach lá sa Ghaeltacht agus tá gá leis an meath
sin a stopadh agus a iompú.

Tá sé beartaithe ceiliúradh a dhéanamh ar an dul chun cinn atá déanta leis an nGaeilge a athb-
heochan le 120 bliain anuas i 2013. Ag an am céanna, bainfear úsáid as an gceiliúradh le deiseanna
a thapú chun an Ghaeilge a chur chun cinn ar bhonn uile-Éireann, an Ghaeltacht ach go háirithe
san áireamh.

I measc spriocanna Bhliain na Gaeilge tá féilire imeachtaí Gaeilge a eagrú ar bhonn uile-Éireann
agus tabharfar cuireadh don phobal agus d’eagraíochtaí de gach saghas páirt a ghlacadh sa
chomóradh. Cuirfear béim faoi leith ar chur chun cinn na teanga sna healaíona agus san fhorbairt
pobail agus an ról a bhí ag athbheochan na Gaeilge i gcothú ár bhféiniúlacht a cheiliúradh.
Cuirfear tacaíocht ar fáil freisin do scoileanna na tíre le féilire imeachtaí a eagrú don bhliain agus
páirt ghníomhach a ghlacadh i mBliain na Gaeilge. Déanfar iarracht faoi leith na Gaeil thar lear a
mhealladh le teacht chuig imeachtaí in Éirinn mar chuid de Bhliain na Gaeilge agus Tóstal Éireann
2013.

Arís, ná dean dearmad gurbh í 2013 Bliain na Gaeilge go hoifigiúil. Bliain stairiúil agus chun stair na
bliana seo agus tábhacht na bliana seo a bhlaiseadh ní mór duit a bheith páirteach sna himeachtaí
a bhaineann le ceiliúradh na bliana. Ar bhealach, is bliain iontach í le haghaidh Scrúdú na Béaltri-
alach. Tá’s agam go bhféadfaí rudaí níos taitneamhaí a dhéanamh ná a bheith ag ullmhú le
haghaidh scrúdaithe ach mar sin féin ba cheart go spreagfadh Bliain na Gaeilge tú chun an teanga
a labhairt. Nuair a bhíonn an teanga á labhairt agat bíonn tú ag comóradh na teanga, bíonn tú ag
ceiliúradh na teanga agus níos tábhachtaí fós bíonn tú féin gníomhach i gcur chun cinn na teanga.

Tóstal na Gaeilge
Cheana féin tá imeachtaí eagraithe i bpobail áirithe ar fud na tíre mar chuid de Thóstal na Gaeilge
2013 agus an mana ‘beart de réir briathair’ chun tosaigh iontu. Ciallaíonn ‘beart de réir briathair’
maidir leis an teanga Ghaeilge go gcaithfear an teanga a labhairt seachas a bheith ag caint as Béar-
la faoi cé chomh tábhachtach is atá sé an Ghaeilge a labhairt! I rith na bliana seo beidh imircigh ón
tír seo ag filleadh ar an bhfóidín dúchais le haghaidh The Gathering (An Tóstal) agus tá sé thar a
bheith tábhachtach gan faillí a dhéanamh ar an nGaeilge ag an am céanna. Tá geilleagar na tíre ag
brath cuid mhaith ar an Tóstal seo. Mar is eol do chách tá geilleagar na tíre i ndrochchaoi i láthair
na huaire agus sin an fáth go bhfuilimid ag dul i muinín An Tóstail. Bheadh sé go huafásach dá
mbeadh an Ghaeilge in áit an leathcent agus muid ag ceiliúradh ár gcultúir, ár gceoil, ár dtraidis-
iúin agus ár ndúchais. Is í an Ghaeilge ár dteanga náisiúnta agus í an chuid is tábhachtaí dár n-
oidhreacht agus dar n-aitheantas freisin. Muna mbíonn an teanga chun tosaigh le linn An Tóstail
ní bheidh sa rud ar fad ach searmanas lom gan éifeacht.

Chuige sin ba cheart go ndéanfadh daltaí scoile atá ag gabháil don nGaeilge mar ábhar scoile tréa-
niarracht íomhá na teanga a neartú i measc an phobail tríd í a labhairt ar bhonn rialta. Muna dtar-
laíonn sin is ‘tír gan teanga tír gan anam’ an t-imprisean a bheidh ag an-chuid de na himircigh agus
iad ar a mbealach abhaile as Éirinn.

Luíonn sé le réasún ar ndóigh agus tú ag ullmhú don mBéaltriail Ghaeilge go mba chóir duit tréa-
niarracht a dhéanamh an Ghaeilge a labhairt gach deis a fhaigheann tú le linn Seachtain na Gaeilge.
Bheadh sé go hiontach dá bhféadfá rún a dhéanamh an Ghaeilge a labhairt ón Luan seo chugainn
(Dé Luain 4 Márta) chomh rialta agus is féidir leat go dtí Dé Domhnaigh 17 Márta, Lá le Pádraig. Tar
éis an tsaoil, an bealach is fear atá ann chun feabhas a chur ar do chuid Gaeilge labhartha ná an tean-
ga a labhairt ar bhonn rialta mar theanga bheo.

An laige is mó a bhíonn le sonrú ag na scrúdaitheoirí a bhíonn ag gabháil do na Béaltrialacha Gaeilge
ó bhliain go bliain ná an easpa taithí a bhíonn ag na hiarrthóirí don mBéaltriail ar labhairt na tean-
ga. Bíonn sé soiléir go mbíonn meirg ar a dteangacha ó gan a bheith ag labhairt na teanga ar bhonn
rialta.

Bíonn sé soiléir freisin go mbíonn chuile rud eile déanta acu cé is móite den teanga a labhairt. Bíonn
neart nathanna cainte agus seanfhocail ar eolas ag cuid acu. Bíonn foclóir agus stór focal i mbarr a
ngob ag cuid eile. Bíonn an Modh Coinníollach agus an Chopail ‘is’ curtha de ghlanmheabhair ag
cuid eile. Bíonn sé soiléir freisin go raibh na daltaí díograiseacha ag breathnú ar TG4 rialta go leor
agus ag éisteacht le Raidió na Gaeltachta agus Raidió na Life fiú. Agus, ar ndóigh, bíonn siad ag
léamh ‘Gaelscéal ar Scoil’ gach seachtain agus ag éisteacht leis na Podchraoltaí agus mar sin de. Ar
an iomlán déanann siad an-ullmhúchán le haghaidh an scrúdúcháin agus caithfear iad a mholadh
ar a shon sin.

Ach cé go bhfuil na nithe seo go léir thar a bheith tábhachtach, níl siad chomh tábhachtach leis an
teanga a labhairt. ‘Beatha teanga í a labhairt’, a deir an seanfhocal agus muna labhartar teanga níl
beatha inti. Agus muna bhfuil taithí ag dalta ar an teanga a labhairt bíonn sé seo soiléir don scrú-
daitheoir láithreach. Ní féidir é a cheilt. An dalta nach labhrann an teanga, ní bhíonn an blas nó an
líofacht nó an saibhreas teanga nó an nádúrthacht le tabhairt faoi deara sna focail a thagann as a
b(h)éal. 

Ar an ábhar sin, mholfainn go láidir do dhaltaí an teanga a labhairt go rialta sna seachtainí atá fágtha
idir seo agus an scrúdú agus taitneamh a bhaint as í a labhairt. Cuirigí an ruaig ar an mheirg agus
cuirigí ola na cainte ar bhur dteangacha meirgeacha! Sin an bealach is fear ar fad chun ullmhú don
scrúdú cainte seo arbh fhiú 40% de na marcanna é.



Páipéar 2               
Ceist 4F: Dánta Breise (40 marc)

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Ábhair Nua
Ag iarradh go gcuirfear rphost
chugat nuair a chuirtear  ábhair nua
ar an suíomh?

Tabhair dúinn do sheoladh 
ríomhphoist ag www.oideachas.
gaelsceal.ie  

Caoineadh Airt Uí  Laoghaire le hEibhlín Dhubh Ní Chonaill

Ceisteanna

(i) Scríobh tuairisc ar an gcineál duine a bhí in Art Ó Laoghaire, dar le hEibhlín Dhubh Ní 
Chonaill. 

(ii) Scríobh nóta gairid ar mheadaracht an dáin.
(iii) Scríobh nóta gairid ar shaol an fhile.

Freagraí

(i) Tugann Eibhlín Dhubh pictiúr idéalach rómánsúil dá fear céile dúinn. Tugann sí 
ardmholadh dó ó thús go deireadh an dáin.

Deir sí gur thug Art aire di i ngach aon slí. Mar shampla, chuir sé seomra breá suí ar fáil di agus
phéinteáil sé na seomraí ar fud an tí:

Chuiris parlús á ghealadh dhom
Rúmanna á mbreacadh dhom...

Chomh maith leis sin d’fhéach sé chuige go ndearnadh báicéireacht d’Eibhlín Dhubh agus gur
cuireadh arán úr ar fáil di ón oigheann. Ní hamháin sin, ach chuir sé neart mairteola ar fáil di freisin:

Bácús á dheargadh dhom,
Brící á gceapadh dhom,
Máirt á leagadh dhom...

Thug sé leaba an-chompordach di agus ligeadh sé dí fanacht sa leaba gach lá go dtí am chrúite na
mbó – nó thairis sin dá mba mhaith léi:

Codladh i gclúmh lachan dom
Go dtíodh an t-eadartha
Nó thairis dá dtaitneadh liom...

Fear cróga ba ea é. Ní raibh eagla ar bith air roimh a naimhde. Chuir sé olc agus eagla ar na
Sasanaigh:

Fír-chritheagla
Ar námhaid chealgach . .
D’umhlaidís Sasanaigh
Síos go talamh duit
Is ní ar mhasithe leat
Ach le haon chorp eagla . . .

B’athair grámhar é agus bhí sé soiléir go raibh sé caoch i ngrá le hEibhlín. Bhí sé an-cheanúil ar a
bheirt mhac, Conchubhar agus Fear.

(ii) An Mheadaracht:
* Véarsaíocht aiceanta (stressed) atá againn sa dán seo.
* Tá dhá bhéim i ngach líne.
* Rosc a thugtar ar an gcineál seo meadarachta.
* Tugtar ‘rosc’ ar an meadaracht nuair a bhíonn dhá bhéim sna línte agus an guta aiceanta

céanna ag deireadh na línte sin.
* Seo sampla ón dán:

“Mo ghrá go daingean tú!
Lá dá bhfaca thú
Ag ceann tí an mhargaidh,
Thug mo shúil aire dhuit,
Thug mo chroí taitneamh duit,
D'éalaíos óm charaid leat
I bhfad ó bhaile leat.”

* Ó thaobh na rithime agus ó thaobh na fuaime de, tá an dán seo an-rialta ar fad, mar sin. 
Tugann sé sin aontas maith don struchtúr.

(iii) Rugadh Eibhlín Dhubh Ní Chonaill i nDoire Fhionáin, Co. Chiarraí, timpeall na bliana 1743. Ain-
tín le Dónall Ó Conaill, An Fuascailteoir, ba ea í. Phós sí seanfhear ó na Foidhrí (Firies) in aois a cúig
bliana déag ach fuair sé bás sé mhí ina dhiaidh sin.

Nuair a bhí sí ar cuairt ar a deirfiúr i Maigh Chromtha, bhuail sí le hArt Ó Laoghaire agus thit sí i ngrá
leis láithreach. Saighdiúr ba ea é tráth in arm na hOstaire. Nuair a d’fhill sé ar Éirinn chuir sé olc ar
dhaoine áirithe mar ba bhuachaill báire, rógaire agus cleasaí a bhí ann.

Pósadh iad ar 19 Nollaig 1767. Bhí Art go maith as agus bhí saol mná uaisle ag Eibhlín ina theannta
sa teach mór a bhí aige i Ráth Laoich. Saolaíodh beirt mhac,  Conchubhar agus Fear, dóibh agus bhí
an tríú leanbh á iompar aici nuair a maraíodh Art.

Tharla easaontas  idir Art agus Morris, tiarna talún, agus ba de bharr an easaontais sin a mharaigh
saighdiúirí Morris é ag Carraig an Ime, thart ar sé mhíle ó Ráth Laoich, ar 4 Bealtaine na bliana 1773
in aois 26. Tá sé curtha anois i Mainistir Chill Chré.

Níltear cinnte cathain a cailleadh Eibhlín Dhubh nó cén áit, ach deirtear nár mhair sí thar 1780 agus
gur dóichí gur i nDoire Fhionáin a cailleadh í agus a cuireadh í ach níltear cinnte faoi sin.

Ceist 3
A. AISTE

Séasúir na bliana anseo in Éirinn
Mar is eol do chách tá ceithre shéasúr sa bhliain: an tEarrach, an Samhradh, an Fómhar agus an
Geimhreadh. Táimid san earrach faoi láthair. Dúisíonn an dúlra san earrach. Tosaíonn an féar ag
fás. Tosaíonn na héin ag canadh agus ag tógáil a neadacha. Bíonn na huain óga ag pocléimnigh sna
páirceanna. Cuireann an feirmeoir an síol agus tosaíonn na prátaí, na glasraí, an coirce, an eorna,
an chruithneacht agus barraí eile nach iad ag fás. Téann na laethanta chun faide agus na hoíchean-
ta chun giorra. Bíonn deis ag daoine dul amach sa ghairdín agus plandaí agus bláthanna a chur. Ní
bhíonn an samhradh i bhfad ar shiúl.
Is é an samhradh an séasúr is fearr le gach éinne, go háirithe le daltaí scoile! Saoirse agus só agus
maidneacha sa leaba gan aon scoil, gan aon staidéar, gan aon obair bhaile! Bíonn an aimsir go
hálainn . . . uaireanta! Bíonn an dúlra ina dhúiseacht agus na duilleoga, na bachlóga agus na
bláthanna ag fás. Bíonn na héin ag canadh ar na crainn. Bíonn dea-aoibh ar gach éinne nuair a
bhíonn an ghrian ag scoilteadh na gcloch. Bíonn fonn ar dhaoine dul cois trá agus dul ag snámh san
fharraige. Téann daoine thar lear ar thóir na gréine. Nuair a thagann deireadh leis an samhradh
tagann gruaim ar gach éinne, go háirithe ar na daltaí bochta scoile!
De ghnáth, bíonn mí Lúnasa, an chéad mhí den fhómhar, go deas agus bíonn daoine óga fós ar a
laethanta saoire. Ach bíonn fógraí faoi fhilleadh thar n-ais ar scoil ar an teilifís agus bíonn tui-
smitheoirí ag ceannach leabhar scoile, éidí scoile agus cóipleabhar scoile sna siopaí. Uch! Déanann
na feirmeoirí na bairr a bhaint san fhómhar. De réir a chéile tosaíonn na duilleoga ag éirí donn agus
bí agus ag titim de na crainn. Tosaíonn na laethanta ag dul i ngiorracht agus na hoícheanta ag dul i
bhfad. Imíonn an bheatha ón dúlra. Tosaíonn an bhliain ag dul in éag.
Is beag duine a fháiltíonn roimh an gheimhreadh. Bíonn sé fuar, fliuch agus gaofar go minic.
Éiríonn sé dorcha go luath sa tráthnóna agus bíonn sé chomh dubh le pic agus na daltaí ag fágáil an
tí ar maidin. Bíonn na crainn lom agus an dúlra ina chodladh. Ní bhíonn na héin le clos ag canadh
agus bíonn ainmhithe áirithe ina gcodladh don gheimhreadh. Bíonn an drochaimsir dian ar she-
andaoine agus ní bhíonn ar a gcumas corraí amach as an teach, go háirithe más rud é go mbíonn sé
ag cur seaca nó ag cur sneachta. Ach ar a laghad tagann an Nollaig i lár an gheimhridh agus tógann
sí cuid mhaith den ghruaim ón ngeimhreadh.

Foclóir: mar is eol do chách – mar a thuigeann gach einne; ar shiúl – far away; só – suaimhneas;
bachlóga – buds; dea-aoibh – dea-ghiúmar; ar thóir – ag lorg; bairr -  (barraí) crops; in éag – ag fáil
bháis; lom – bare; corraí amach – bogadh amach.

Ceist 2.                Freagair A agus B.
A  (10 marc)

Bhí tú chun dul chuig ceolchoirm le do chara ach tá tú tinn sa leaba agus níl tú in ann dul. Cuir téacs
chuig do chara Sinéad ag míniú di nach mbeidh ar do chumas dul. 
Athscríobh an píosa thíos agus scríobh na briathra a bhfuil line fúthu sa sliocht san Aimsir
Fháistineach.
Nílim in ann dul chuig an cheolchoirm leat anocht. Tá orm fanacht sa leaba ar feadh seachtaine.
Briseann sé mo chroí go gcailleann mé an cheolchoirm ach níl tada gur féidir liom déanamh faoi.
Tagann an dochtúir chugam arís amárach. Fanann mé sa leaba ar feadh seachtaine. Ach ar a laghad
cailleann mé trí lá ón scoil. Yipee!

Tosaigh mar seo:
Ní bheidh mé in ann dul chuig an cheolchoirm . . .

B  (10 marc)
Giota téacs as suíomh gréasáin www.feachtas.ie atá anseo thíos. Athscríobh na habairtí i do chói-
pleabhar agus líon na bearnaí leis an bhfocal (na focail) is oiriúnaí agus scríobh an leagan ceart de
na focail/figiúirí atá idir lúibíní.

Sampla:
Fáilte romhat chuig www.feachtas.ie . . . . . . .
1. Fáilte . . . . . . . . chuig www.feachtas.ie 
2. Tá eolas faoin eagraíocht Feachtas . . . . . . . . an suíomh gréasáin seo.
3. Bunaíodh Feachtas sa bhliain (1980) . . . . . . . . . . . . . . . . . . .
4. Tá a lán daoine óga páirteach . . . . . . . . . . eagraíocht seo.
5. Is daoine óga faoi ocht . . . . . . . . . . déag d’aois atá i bhFeachtas.

(a)bliain   (b)bhliana   (c)blianta   (d)mbliana
6. Cuireann Feachtas an Ghaeilge chun cinn ar fud . . . . . . . . . . .

(a)an tír   (b)na dtíre   (c)na tíre   (d)na tíortha

Roinn III                
Trialacha Teanga Comhthéacsúla  (20 marc)

Gramadach Gan Dua! 21                
An Modh Coinníollach Dá

‘Dá’ agus ‘An Modh Coinníollach’.
Úsáidtear ‘dá’/’mura’ le coinníoll dúnta (ie. Is beag seans atá ann go gcomhlíonfar an 
coinníoll!)

Cuireann ‘Dá’/’mura’ urú roimh thúschonsan agus n- roimh thúsguta.
Ní bhaintear úsáid as mé, tú, siad sa Mhodh Coinníollach.

Dún                                 Bris                                ól

Dhúnfainn                       Bhrisfinn                         d’ólfainn
Dhúnfá                            Bhrisfeá                         d’ólfá
Dhúnfadh sé/sí                Bhrisfeadh sé/sí                d’ólfadh sé/sí
Dhúnfaimis                     Bhrisfimis                       d’ólfaimis
Dhúnfadh sibh                 Bhrisfeadh sibh               d’ólfadh sibh
Dhúnfaidís                      Bhrisfidís                        d’ólfaidís
Dhúnfaí                           Bhrisfí                          d’ólfaí

Samplaí

Dá mbeadh airgead agam cheannoinn carr.
Dá n-ólfá deoch bainne thiocfadh feabhas ort.
Mura ndéanfainn m’obair bhaile bheadh fearg ar an múinteoir.
Dá mbeinn i gceannas na tíre ní bheadh éinne bocht.
Dá n-íosfá iasc bheifeá níos sláintiúla.
Dá mbeadh soineann go Samhain bheadh breall ar dhuine éigin.
Muna rachaimis go Corcaigh bheadh baol ann go gcaillfimis an cheolchoirm.

Cleachtaí

(i) Dá (bris: sé) an fhuinneog (tá) fearg ar a thuismitheoirí.
(ii) Muna (déan: sibh) an obair ní (tar) feabhas ar bith oraibh.
(iii) Dá (imigh: mé) in am ní (tá: mé) déanach don cheolchoirm.
(iv) Dá (tá) tart ort an (ól: tú) deoch uisce?
(v) Cad a (déan) a máthair dá (bris: sí) a cos?
(vi) Dá (ith: tú) an lón ní (tá) ocras ort.
(vii) (Téigh: mé) go Páras dá (tabhair: tú) an t-airgead dom.
(viii) Dá (beir:mé) air (maraigh:mé) é.
(ix) (Ceannaigh: mé) carr nua agus árasán i Nice dá (buaigh: mé) an Crannchur 

Náisiúnta.
(x) Muna (clois: mé) scéala uaithi roimh dheireadh na seachtaine (tabhair; mé) bata 

agus bóthar di.

SRAITH PICTIÚR 17
Madra ar Strae

Líon na Bearnaí – Tá na focail sa bhosca thíos
tásc, teachtaireacht, ar iall, dílis, caoineadh, fógra,
cuardach, buartha, ghutháin, sóisialta, comhairle, cabhair,
nuacht mhaith, mionsonraí, drochscéal

Rug Seán ar an bhfón bhí ____________ faighte aige. Síle a bhí ann. Déarfainn go raibh an bheirt
seo ag siúl amach le chéile. Bhí ____________ aici sa téacs - bhí a madra beag Jo Jo imithe ar strae
agus theastaigh _________ Sheáin uaithi.

Chuaigh Seán caol díreach chuig teach Shíle. Buachaill deas _______ a bhí ann. Bhí Síle bocht
trína chéile. Tá an chosúlacht ar an scéal nár stop sí ag ____________ le tamall. Bhí na deora fós
ag titim nuair a shroich Seán an teach. Rug sé barróg mhór ar Shíle nuair a chonaic sé an
drochbhail a bhí uirthi. Rinne sé iarracht í a chur a suaimhneas, dúirt sé léi gan a bheith
___________. D’fhiafraigh sé di an scéal iomlán a mhíniú dó, céard go díreach a tharla. Shuigh
siad síos le cúpán tae agus mhínigh Síle an scéal do Sheán. Smaoinigh Seán ar phlean chun
teacht ar Jo Jo bocht.

Chuir siad téacsteachtaireachtaí chuig a gcairde go léir ag insint dóibh go raibh Jo Jo beag
imithe ar strae. Bhí ciall cheannaithe ag Seán mar mhol sé do Shíle ________ a chur ag an
Raidió Pobail freisin. Chuir Síle glaoch ar an Raidió agus thug sí na ______________  tábhachtacha
go léir d’fhear an Raidió. Bhí an bheirt seo cliste agus thuig siad go mbeadh sé go maith
teachtaireacht a chur ar an ngréasán ____________ Facebook freisin. Chuir Síle teachtaireacht
suas ar a leathanach baile ar Faceboook. Thug sí a cuid sonraí teagmhála sa teachtaireacht –
a uimhir ___________. 

Ina dhiaidh sin chuaigh an bheirt amach ag __________. Shiúil siad na sráideanna in aice theach
Shíle. Bhí siad beirt ag screadaíl ‘Jo Jo’ (ainm an mhadra) amach in ard a gcinn is a ngutha.
Ach in ainneoin seo go léir ní raibh _______ ná tuairisc ar an madra beag dubh agus bán. Ansin
gan choinne chuala Síle a fón ag bualadh. 

D’fhreagair Síle an fón agus bhí idir áthas agus imní ar an gcailín bocht. Dúirt an fear ar an
bhfón léí gur chuala sé an fógra ar an Raidió Pobail.  D’iarr Síle ar an bhfear fanacht san áit
ina raibh sé go dtí go dtiocfadh sí chun Jo Jo a bhailiú. Bhí áthas an domhain ar Shíle. D’inis
sí an ________ __________do Sheán bhí seisean an-sásta. 
Bhuail Síle leis an bhfear gar don ionad siopadóireachta. Bhí Jo Jo __ ______ aige. Bhí Síle an-
bhuíoch dó. Mhínigh sé di gur lean an madra é agus é ag siúl abhaile ón ionad
siopadóireachta. Rug Síle greim ar  Jo Jo agus d’iompar abhaile í ina bachlainn. Bhí a tui-
smitheoirí an-sásta go bhfuair sí Jo Jo ar ais. Chuir Daid ____________ uirthi go raibh gá níos mó
aire a thabhairt don mhadra as seo amach.

Cúinne na Teicneolaíochta
An Foclóir Nua

Foclóir nua Béarla-Gaeilge ó Fhoras na Gaeilge. Tá fáil ar an bhfoclóir ag www.focloir.ie

Tá an foclóir saor in aisce agus tugtar frása samplach, comhaid fuaime agus treoracha gra-
madaí duit maraon leis an aistriúchán. I láthair na huaire tá fáil ar os cionn 7,000 ceannfho-
cal ar Foclóir.ie. Beifear ag cur leis sa dá bhliain amach romhainn agus faoi 2015 beidh fáil    ar
40,000 ceannfhocal san fhoclóir.  Is acmhainn iontach í seo do phobal na Gaeilge uile agus
do mhúinteoirí do dhaltaí ach go háirithe.

Bain Triail As!

I seomra na ríomhairí iarr ar na daltaí dul chuig foclóir.ie agus 10 bhfocal a chuardach
bunaithe ar shraith pictiúr, ar thopaic éigin, ar dhán nó ar scéal agus iarr orthu nath/frása nua
a scríobh síos faoi chuile fhocal.
Is féidir éisteacht leis an bhfocal / nath má bhíonn cluasáin acu.

OSPS - Ag caitheamh tobac

OSSP - Grupaí sainleasa agus Brúghrúpaí

Fíricí faoi chaitheamh tobac : 
• Faigheann 5,700 duine bás in Éirinn gach bliain mar 

thoradh ar chaitheamh tobac, go príomha de bharr tinnis 
cosúil le hailse scamhóg, galar croí, eimfiséime (galar sna 
scamhóga) agus stróc.

• Tagann 90% den ailse scamhóg mar thoradh ar 
chaitheamh tobac. 

• Cosnaíonn sé €1 billiúin sa mbliain cúram sláinte a 
sholáthar do dhaoine a chaitheann tobac. 

• Go hiondúil, bíonn daoine a bhfuil andúil acu i dtobac faoi
aois. 

• Tá nicitín níos andúile ná hearóin, cócaon, cannabas, alcól
nó caiféin. 

• Is é an dlí go dtabharfar cosaint dúinn ar a bheith ag análú
deataigh i n-áiteanna poiblí, m.s scoil, obair, siopaí agus 
bialanna.

• Tá 270% níos mó nicitín i caitheamh fulangach tobac agus
tá 100 % níos mó carcanaiginí (cúis le hailse) ann ná mar a
fhaightear ó bheith ag caith tobac go díreach. 

• Baineann gach toitín a chaitheann tú 5.5 nóiméad ó do 
shaol.

Iarmhairtí a bhíonn ag caitheamh tobac ar an gcorp : 
Galar croí
•             Ailse
•             Droch-imshruthú fola
•             Broincíteas
•             Stróc
•             Eimfiséime (galar sna scamhóga)
• Boladh tobac  ar an anáil agus ar an ngruaig
• Dath buí ar mhéaracha agus ar ingne 

Ní gá do dhuine a bheith
ina bhall de pháirtí
polaitiúil chun tionchar a
imirt ar na cinntí a
dhéanann na daoine atá i
gceannas ar an rialtas.  Má
tá suim ag duine cúrsa a
athrú nó gníomh a
dhéanamh is féidir leo a
bheith ina mbaill de ghrú-
pa sainleasa nó brúghrúpa.

Cuireann na grúpaí sin a
gcuid smaointe iúl  do
pholaiteoirí nuair a bhíonn

siad ag déanamh cinnidh,
m.s Barnardos ag cur cear-
ta leanaí ina luí ar an rial-
tas. 

Stocaireacht
Déantar stocaireacht  nuair
a chuireann brúghrupaí
agus grúpaí sainleasa brú
ar an rialtas i dtaca le cás ar
leith. Déantar stocaireacht
trína bheith scríobh chuig
Teachtaí Dála, ag síniú
achainí, ag agóidíocht agus
trí na meáin. 



Lean muid ar: Le tacaíocht ó:

Comhairle Gairmthreorach:

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

An tseachtain seo caite, labhair mé faoi scileanna
taighde agus do ghnó fhéin.  An tseachtain seo tá
mé ag cur críoch leis an alt agus breathnóidh mé ar
an “Plean Gnó” é fhéin agus na bealaí le fadhban-
na a réiteach.

Plean Gnó 
I bplean gnó bíonn na mic léinn ag foghlaim na

mbealaí a leagtar amach aidhmeanna agus cus-
póirí an ghnó.  Cén chaoi le hiasacht a fháil ón
mbanc má bhíonn airgead ag teastáil agus na
bealaí difriúla le hiarratas a dhéanamh ar dheon-
tas.  Ag caint le hionadaí ó Bhord Fiontar na Gail-
limhe, dúirt sé go dtugann siad urraíocht do
gnóthaí a bhfuil plean gnó réalaíoch déanta amach
acu agus freisin a bhfuil margaíocht déanta acu a
thaispeánann go mbeidh tóir ar an táirge nó ar an
tseirbhís atá a bhunú acu.  Go minic, ní é an oiread
sin airgid a bheas ag teastáil chun tús a chur leis an
ngnó. Bíonn  meantóireacht an-tábhachtach
freisin, is é sin, duine éigin atá cáilithe agus taithí
acu ar ghnó a bhunú a thabharfaidh cúnamh duit.

Más duine thú ar mhaith leat a bheith ag obair
duit fhéin, ach nach bhfuil tú cinnte cén gnó a
bheadh feiliúnach i do cheantar, seo bealach
maith le teacht ar smaointe, mar tá saibhreas
smaointe sa  seomra ranga ag na scoláirí uilig.
Tosaigh amach agus  déan liosta de
sheirbhisí/tairgí/gnóthaí atá i do cheantar.  Déan
liosta de sheirbhisí/tairgí/gnóthaí nach bhfuil i do
cheantar. Cuir tuairimí gach scoláire san áireamh

mar is í an aidhm atá leis seo ná an méid smaointe
agus is féidir a bhailiú. Ag deireadh an tseisiúin
ransaithe smaointe ba cheart dul tríd an liosta le
chéile. Ní mhór anailís a dhéanamh ar na smaointe
a tháinig chun cinn agus breathnú ar na buntáistí
agus na míbhuntáistí a bhain leis na smaointe.
Ansin ní mór freagra a fháil ar na ceisteanna seo
agus sibh ag breathnú siar ar an liosta.

• Cén áit ina mbeidh an gnó
• An mbeidh muid fhéin in ann é a 

dhéanamh
• An mbeidh traenáil ag teastail uainn
• Cé mhéid a chosnóidh sé
• Cé a cheannóidh an tseirbhís/tairge 

uainn
Nuair a bheidh tú ag tosú do ghnó fhéin, ní

mhór duit cuimhneamh ar mhaith leat a bheith ag
obair leat féin nó a bheith ag obair mar chuid
d’fhoireann oibre. Tá buntáistí agus míbhuntáistí
leis an dá bhealach. Go minic, tosaíonn daoine
amach lena ngnó fhéin agus ní bhíonn aon duine
eile ag obair leo mar nach bhfuil a ndóthain airgid
nó oibre acu le daoine eile a fhostú.  Ach de réir a
chéile, b’fhéidir nuair a bheidh an gnó ag dul i
mhéid, bíonn siad in ann foireann oibre a bheith
acu.  Cuid de na buntáistí a bhaineann le bheith ag
obair leat féin ná gur é tú fhéin a dhéanann an cin-
neadh, bíonn aon bhrabús a dhéanann an comh-
lacht/gnó agat féin, bíonn tú in ann oibriú ag
amanna a fheileann duit féin, bíonn an fhrea-
gracht uilig agat. Is iad na míbhuntáistí ná go

mbíonn tú ag brath ar do chuid scileanna fhéin
amháin, má chailleann an gnó airgead beidh tú
thíos leis agus is féidir leis a bheith uaigneach ó am
go ham.  Ar an taobh eile den scéal, tá buntáistí
agus míbhuntáistí ag baint le hobair foirne freisin.
Bíonn comhluadar agat agus bíonn tú in ann cin-
ntí a dhéanamh le chéile, is féidir níos mó oibre a
dheanamh, bíonn gach duine freagrach as gach
duine eile, bíonn réimse mór scileanna ag an
bhfoireann; ar na míbhuntáistí tá roinnt an
bhrabúis agus mura n-éireoidh leis an gcomh-
lacht/gnó caillfidh gach duine airgead.  

Is cuma cén sórt gnó a bhíonn agat, mar sham-
pla,  má tá  tú ag obair leat fhéin nó le daoine eile,
beidh na scileanna seo leanas ag teastail uait:
scileanna bainistíochta scileanna táirgthe, scilean-
na eagraithe scileanna airgeadais, scileanna mar-
gaíochta agus scileanna díolacháin.

Bainisteoir
Caithfidh bainisteoir a bheith ag gach comh-

lacht/gnó. Seo an duine a dheimhníonn go bhfuil
an obair uilig á déanamh.  Má tá plean fion-
traíochta agaibh i do rang sa scoil agus má tá tairge
roghnaithe agaibh, ní mhór daoibhh bainisteoir a
roghnú lena chinntiú go mbeidh an obair déanta.
Ansin, ní mhór go socruithe a dhéanamh faoi cé a
bheas ag déanamh na dtascanna difriúla. Ní mhór
struchtúr bainistíochta a bheith ann.  Beidh ar an
“gcomhlacht/gnó” Coiste Bainistíochta a bhunú.
Beidh Cathaoirleach, Cisteoir agus  Rúnaí ag teast-

áil. Chomh maith leis sin, beidh gá le daoine a
bhfuil scileanna fógraíocht agus margaíocht acu.
Tá na daoine sin  an-tábhachtach don fhoireann
oibre. Ansin ní mhór breathnú ar an  méid ama atá
agaibh chun an obair a dhéanamh/chríochnú,
agus cén straitéis atá agaibh chun fadhbanna a
réiteach. 

Na bealaí ar féidir fadhbanna a réiteach
Ar ndóigh, ní mór Bainisteoir maith a phiocadh

ar an gcéad dul síos.  Beidh an Bainisteoir in ann
na freagrachtaí a roinnt amach sa gcaoi is nach
mbeidh an iomarca brú ar aon duine amháin agus
ar an mbealach sin tá seans níos fearr go nglac-
faidh gach duine úinéireacht ar a gcuid fhéin den
tasc. Bí cinnte go mbíonn cruinnithe go rialta
agaibh chun athbreithniú a dhéanamh ar an dul
chun cinn atá á dhéanamh leis an tasc nó “an
gnó”. Má bhíonn cúnamh breise ag teastáil ó aon
ghrúpa/duine, beidh an Bainisteoir in ann an
fhadhb sin a réiteach. 

Go n-éirí go geal libh uilig sa scrúdú ar gcéad lá
de Bhealtaine seo chugainn agus in bhur saol ina
iomláine.

Tá súil agam gur bhain na Comhairleoirí
Gairmthreorach agus na scoláirí tairbhe agus
taithneamh as an eolas agus as na haltanna a bhí
sa bpáipéar seo tríd na blianta. 

Patricia Uí Fhlaithearta
Comhairleoir Gairmthreorach

Nua an tseachtain seo ag www.oideachas.gaelsceal.ie
Nua ar líne an tseachtain seo

• Comhairle ar an bhéaltriail agus béaltriail samplach.

• Freagra samplach ar na topaicí ghinmhilleadh agus cibearbhulaíocht . 

Tá an t-ábhar seo leanas le fáil ar an suíomh:

• Ábhar tacaíochta do béaltrialacha na hArdteiste agus an Teastas Shóisearaigh

• Ábhar cluastuisceana

• Ábhar léamhthuisceana

• Ábhar teagaisc bunaithe ar na míreanna idirlín “Na Rúin” agus Údar 

• Ábhar tacaíocht d’fhoghlaim na gramadaí

• Ábhar físe agus scríofa bunaithe ar théamaí churaclaim an OSSP agus OSPS.

• MEÁNSCOIL •

Scileanna Fiontraíochta ar lean...

AN FOCAL DEIREANNACH
Le Síle Ní Bhraonáin

Freagra : 
Nuair a cheannaíonn tú earraí, ion-
trálann tú i gconradh leis an díoltóir.
Mar riail ghinearálta, féadfaidh an
díoltóir an t-earra a dheisiú nó ceann
eile a thabhairt duit. Mar mhalairt air
sin, féadfaidh siad costas an earra a
aisíoc leat. Ina theannta sin, d’fhéad-
fadh go mbeadh breis cosanta agat má
tá ráthaíocht nó baránta agat ón déan-

tóir. 
Ba cheart duit an t-earra lochtach a

thabhairt ar ais don díoltóir a luaithe is
féidir agus an fhadhb a mhíniú. Bíonn
fógraí ar a bhfuil “Ní thugtar Aisío-
caíochtaí/Ní mhalartaítear Earraí” le
sonrú ar roinnt siopaí, go háirithe le
linn na ndíolachán, ach ní bhaineann
seo de do chuid cearta má tá na hear-
raí lochtach.

Is tábhachtach a chuimhneamh –
más é tú féin ba chúis leis an locht, níl
aon dualgas ar an díoltóir aon
chúiteamh dá laghad a thairiscint duit.

Tá an siopa i dteideal cruthúnas gur
cheannaigh tú an t-earra sa siopa sin a
iarraidh, ach ní gá i gcónaí go mbíonn
fáltas an tsiopa i gceist leis seo. 

Mura bhfuil tú sásta le freagairt an
díoltóra, tharlódh go mbeifeá in ann

éileamh a thabhairt a fhad leis an
gCúirt Mhionéileamh.

Tá fáil ar bhreis faisnéise ón
nGníomhaireacht Náisiúnta
Tomhaltóirí, ó nca.ie agus ón Ionad
um Fhaisnéis do Shaoránaigh thíos.

Tá faisnéis le fáil freisin ar líne ag cit-
izensinformation.ie agus ón tSeirbhís
Teileafóin um Fhaisnéis do Shaorá-
naigh, 0761 07 4000.

Doras á Dhúnadh

“Dúin an doras!”, a dúradh linn go
minic. Ach bá chuma cé mhéid uair a
dúnadh an doras, d’oscail ceann eile
gan mórán achair. Fós féin, nuair a
bhíonn deireadh ag teacht le ré
amháin agus an doras á dhúnadh go
buan, éiríonn muid míchompordach
mar go mbíonn a fhios againn go
bhfuil cúl a thabhairt againn dó don
uair dheireannach agus muid ag fágáil
slán le tréimhse ina raibh go leor le
foghlaim agus aithne curtha againn ar

dhaoine nua gan trácht ar an sásamh a
bhain muid as an saothar.  

Agus mé i mo shuí anseo ag iarraidh
a bheith ag smaoineamh faoi chéard a
scríobhfainn do mo cholún deirean-
nach go Ghaelscéal, thug mé faoi
deara gur dhá chineál mothúcháin a
bhí mé a aireachtáil. Siúráilte táim bró-
nach. Brónach faoin gcaoi a bhfuil
deireadh ag teacht leis an bpáipéar
breá a thug seans dhomsa feabhas a
chuir ar mo chuid scríbhneoireachta

agus mo chuid smaointe a chur ar
phár. Brónach faoi dheireadh a bheith
tagtha le páipéar a tharraing an pobal
le chéile gach seachtain agus páipéar a
tharraing caint agus a thug ábhar
díospóireachta do dhaoine a bhfuil
tuairimí láidre acu. Páipéar maith a
thug nuacht agus scéalta do lucht
léitheoireachta ar fud na cruinne trí
mheán na Gaeilge, rud atá fíortháb-
hachtach agus a theastaíonn go géar
ón tír seo.

Ach cé go bhfuilim brónach, tá bród
orm freisin. Bród go raibh baint agam
leis an ré seo. Bród  go raibh a leithéid
de pháipéar ann agus Gaelscéal sa
chéad áit. Cíbe cén leithscéal nó cén
fáth gurb é seo an t-eagrán deiridh,
rinne Gaelscéal go díreach an rud a bhí
le déanamh aige. D’inis sé an scéal mar
a bhí sé ach seans nár thaitin sin le
chuile dhuine.

Tá súil agam deis eile a fháil arís
amach anseo chun oibriú leis na

hiriseoirí sin ar fhoghlaim mé go leor
uathu gach seachtain agus leis an
eagarthóir a chreid sa méid a bhí á
dhéanamh aige agus a thug seans
domsa chomh maith. 

Níl agamsa anois ach slán a fhágáil
ag foireann Ghaelscéal agus ag na
léitheoirí ar fad, chomh maith le
chuile dhuine a chuir Gaelscéal amach
i measc an phobail. Go n-éirí libh ar fad
agus tá súil agam go gcasfar ar a chéile
arís muid go luath faoi bhrat eile. 

Ceist : 
Cheannaigh mé clog sna dío-
lacháin, ach tarlaíonn sé nach
bhfuil sé ag feidhmiú mar is
ceart. Céard is ceart dom a
dhéanamh faoi seo?

Cearta tomhaltóirí

Ach cé go bhfuilim brónach, tá
bród orm freisin. Bród go raibh
baint agam leis an ré seo. Bród
go raibh a leithéid de pháipéar
ann agus Gaelscéal sa chéad áit.
Cíbe cén leithscéal nó cén fáth
gurb é seo an t-eagrán deiridh,
rinne Gaelscéal go díreach an rud
a bhí le déanamh aige. D’inis sé
an scéal mar a bhí sé ach seans
nár thaitin sin le chuile dhuine.

Dúnann doras amháin, osclaíonn doras eile

Ar an gclaí Le John Allen 

Gaillimh ag taispeáint go bhfuil
siad ag cur leis an dul chun cinn
suntasach a rinneadar anuraidh
A

N deireadh seachtaine
seo, ó thaobh na hiomá-
naíochta de, tá an bhéim
go léir ar na coláistí tríú
leibhéal agus na craob-

hacha go léir ar siúl i nGaillimh.
Is trua nach bhfuil ceann de

choláistí na Gaillimhe páirteach i
gcluichí leathcheannais Mhic
Giobúin, (ó thaobh slua de), ach cibé
rud é, bí cinnte de nach mbeidh aon
easpa fuinnimh sna cluichí sin.

Gan dabht, is é Corn Mhic Giobúin
príomhdhuais an deireadh seachtaine
agus beidh seaimpíní 2012, Ollscoil
Chorcaí, i láthair agus iad ag iarraidh
an Corn a choimeád bliain eile. 

Chonaic mé iad ag imirt cúpla uair i
mbliana, agus cé go bhfuil siad go
maith, níl siad chomh láidir agus a
bhíodar anuraidh. 

Tá scata maith imreoirí contae acu,
mar atá ag na coláistí go léir, ach
taobh amuigh de William Egan, Cor-
caigh, níor sheas aon duine eile acu
amach.

Is iad Coláiste na hOllscoile Baile
Átha Cliath a bheidh mar fhreasúra
acu agus iarlaoch Thiobraid Árann,
Nicky English, mar bhainisteoir acu.
Tá scata maith imreoirí den scoth ag
imirt leo agus i measc an scata sin tá
Noel McGrath, Tiobraid Árann, Oisín
Gough agus Rory O’Carroll as Baile
Átha Cliath, Jack Guiney, Garrett Sin-
nott as Loch Garman agus Conor Allis
as Luimneach.

Tá éacht déanta ag Coláiste Oiliú-
na Mary I ó Luimneach tar éis a slí a
dhéanamh chuig an gcluiche
leathcheannais. Tá siad ag feabhsú
an t-am ar fad agus beidh sé deacair
go leor iad a bhualadh, go háirithe
má fhaigheann siad ard-taispeántas
as Declan Hannon Luimnigh, John
Conlon an Chláir agus Luke OFarrell
Chorcaí.

Ach tá Institiúid Teicneolaíochta
Phort Láirge rompu agus a réalta
féinig acu siúd. Tá scata maith d’im-
reoirí fhoireann sinsir na nDéise acu.

Ceapaim go mbeidh siad sa
chluiche ceannais ach go mbuafaidh
Ollscoil BAC orthu.

Cuireadh tús leis an tSraith Iomá-
na Allianz ar an Satharn i bPáirc Uí
Rinn i gCorcaigh. Ar pháipéar bhí an-
difríocht idir na foirne. Bhí an t-
uafás imreoirí le taithí ag na Tio-
bradaigh agus a mhalairt ar fad ag na
Corcaígh.

Bhí ionadh orm nár thosnaigh na
seanfhondúirí Tom Kenny agus
Brian Murphy, ach sa cluiche tho-
saigh na hógánaigh ar luas lasrach
agus, sa chéad leath, choimeádadar
na Tiobradaigh ar aon chúilín
amháin ag an tosach agus cúilín eile
in am breise, ionas go raibh farasbarr
de cheithre chúl acu ag an
mbriseadh.

Bhí an cluiche críochnaithe go
luath sa dara leath agus Corcaigh ag
cur go minic leis na ceithre chúilín
déag a scóráladar sa chéad leath.

Mar sin, an-tosach déanta ag
foireann Jimmy Barry Murphy, ach
fíor-drochthaispeántas ó na Tio-
bradaigh. Bhíodar go hainnis ó thús
deiridh.

Tá Gaillimh ag taispeáint go bhfuil
siad ag cur leis an dul chun cinn
suntasach a rinneadar anuraidh. Le
cabhair ó thrí chúl ar an Domhnach,
bhuadar ar Chill Chainnigh agus
beidh siad ag imirt i gCraobh
idirchúige M Donnelly an Domh-
nach beag seo. 

Tá chuid maith imreoirí difriúla
úsáidte ag Anthony Cunningham
go dtí seo i mbliana agus an chuma
ar an scéal go mbeidh sé deacair an
chéad chúigear déag is fearr a rogh-
nú nuair a bheidh na cluichí
Craoibhe á n-imirt acu. Is deas an
fhadhb í sin dó.

Fair play do na Déise. Tá dhá
phointe thábhachtacha sa mhála
acu. Cheapas go mbeadh sé an-
deacair orthu aon chluiche a
bhuachaint sa Roinn ach tá péire sa
mhála acu ón turas go hInis. Ní
dóigh liom go raibh Davy FitzGer-
ald sásta leis an toradh sin.

I Roinn 1b, tháinig Aontroim ar
cuairt chugainn i Luimneach agus,
gan dabht, ní rabhamar ag súil leis
an taispéantas láidir, sciliúil oilte a
thugadar.

D’ainmníomar foireann láidir
agus bhí cúigear imreoirí ar an líne
a d’imir sa chraobhchomórtas anu-
raidh ach nach bhfuair áit tho-
saithe ar an Domhnach.

Ach, b’iad na cuairteoirí a rinne
an aicsean go léir sa chéad leath.

D’úsáid siad ‘sweeper’ idir an líne
lánchúil agus an líne leathchúil,
rud a ghearr síos go mór ar spás.
Chuadar isteach ag leath-am agus
iad sé chúilín chun cinn, ach i ndi-
aidh cúpla focal dhiana sa seomra
feistis bhíomar i bhfad níos fearr sa
dara leath agus, buíochas le Dia,
chríochnaíomar trí chúilín chun
tosaigh.

Bhí an t-ádh dearg ar iománaithe
Bhaile Átha Cliath agus iad ar an
taobh ceart d’fharasbarr aon
chúilín amháin i gcoinne Uíbh
Fhailí i bPáirc Pharnell. 

Bhí mórán cainte i lár na seach-
taine seo caite faoi chuid de na
rialacha nua atá tugtha isteach ag
Lárchoiste Ceannais na gComórtas.
Tháinig roghnóir Chill Chainnigh,
Martin Fogarty, amach go láidir i
gcoinne chuid de na rialacha
amaideach seo. 

D’aontaigh bainisteoir Bhaile
Átha Cliath, Anthony Daly, leis agus
aontaím go hiomlán leis an mbeirt
acu. San iomáint, ní féidir le beirt
na camáin bhreise go léir agus an t-
uisce a láimhseáil. 

Is jab é seo do cheathrar. Freisin,
measaim go mba ceart don
dochtúir, don physio agus do na
roghnóirí a bheith suite ar an
taobhlíne. Tá súil agam go n-
athróidh an Cumann na rialacha sin
go luath.

Bhí mórán cainte i lár na
seachtaine seo caite faoi
chuid de na rialacha nua
atá tugtha isteach ag
Lárchoiste Ceannais na
gComórtas. Tháinig rogh-
nóir Chill Chainnigh,
Martin Fogarty, amach go
láidir i gcoinne chuid de na
rialacha amaideach seo.
D’aontaigh bainisteoir
Bhaile Átha Cliath, Antho-
ny Daly, leis agus aontaím
go hiomlán leis an mbeirt
acu. San iomáint, ní féidir
le beirt na camáin bhreise
go léir agus an t-uisce a
láimhseáil. 

Matthew Ruth, Cill Chainnigh, in iomaíocht le  Niall Donoghue, Gaillimh [PIC : BARRY CREGG / SPORTSFILE]

Kenneth Egan
éirithe as
Gráinne McElwain

ÁR ndóigh, seo an t-eagrán
deireanach den pháipéar
nuachta seo, ach tháinig
deireadh le ré eile ag an
deireadh seachtaine nuair a
d’fhogair Kenneth Egan go
raibh sé lena mhiotóga
dornálaíochta a chrochadh ar
thairne. Tá 23 bliana caite aige
sa chluiche amaitéarach agus
ghlac sé páirt ina 13ú babhta
ceannais sa Scothchraobh
Náisiúnta Dornálaíochta ar an
Aoine, ach don tríú bliain as a
chéile chaill sé in aghaidh Joe
Ward leis an scór 25-5. 

Gan dabht, is é Kenneth
Egan duine de na laochra
spóirt is mó atá againn, go
háirithe tar éis dó bonn airgid
a bhuachan ag na Cluichí
Oilimpeacha i mBéising in
2008, dhá bhonn cré-umha ag
Craobhacha Dornálaíochta na
hEorpa agus 10 gCraobh
Náisiúnta.  In 2001 a chroch sé
leis a chéad theideal
dornálaíochta. 

Tar éis na troda in aghaidh
Ward, dúirt Egan sa chró go
raibh sé ag éirí as. Dúirt sé go
raibh a fhios aige go dtiocfadh
an lá seo ach go raibh sé ag iar-
raidh críochnú ag ócáid mhór
cosúil leis seo. Dúirt Egan, atá
31 bliain d’aois,  go raibh sé
sásta an bata a thabhairt anois
do dhornálaí chomh maith le
Joe Ward atá ag feabhsú an t-
am ar fad agus gurbh iontach
an rud é sin a fheiceáil. Ghabh
sé buíochas chomh maith le
muintir na hÉireann as a gcuid
tacaíochta i rith na mblianta
agus sheas gach duine sa Staid
Náisiúnta suas chun bualadh
bos a thabhairt do Egan agus é
ag fágáil an chró
dornálaíochta. 

Níl sé ráite fós cén treo ba
mhaith le Egan dul amach
anseo, ach le tamall tá sé ag
dul ar cuairt chuig gnóthaí
éagsúla chun óráidí spreagúla
a thabhairt agus seans maith
go bhfeicfimid tuilleadh de seo
ag tarlú amach anseo. Ina
theannta sin, tá sé iontach
maith os comhair ceamara
agus ní bheadh iontas ar bith
orm dá mbeadh sé le feiceáil
mar anailísí agus i mbun trách-
taireachta ag comórtais
dhornálaíochta amach anseo.
Is léir ó iompar Joe Ward tar éis
na troda go bhfuil an-mheas ag
na dornálaithe ar fad ar Egan
agus b’fhéidir go mbeadh ról
aige leis na dornálaithe óga
agus iad ag ullmhú do na
Cluichí Oilimpeacha in Rio de
Janerio in 2016.  Bhain muid go
léir sult as a chuid troideanna
agus as an méid atá bainte
amach aige. Guímid gach rath
air agus don ré nua atá amach
roimhe anois.

Foireann Rugbaí na mBan
Dírithe ar an Grand Slam

Gráinne McElwain

L
Á stairiúil a bhí ann
d’fhoireann rugbaí na
mban nuair a bhuaigh siad
an Choróin Thriarach den
chéad uair riamh an

deireadh seachtaine seo caite.
Bhuaigh siad 30-3 in aghaidh na hAl-
ban agus mar gheall ar an mbua seo tá
áit bainte amach acu i gCorn Rugbaí
an Domhain in 2014. Bhí go leor brú
ar mhná na hÉireann roimh an
chluiche agus b’iad na hAlbanaigh a
chuaigh chun tosaigh, 3-0, go luath sa

chluiche le cic éirice ó Lisa Ritchie.
Ach níor éirigh le Albain aon scór eile
a aimsiú in dhiaidh sin tráth a raibh
dhá úd ag Alison Miller agus ceann an
duine ag Siobhán Fleming agus
Niamh Briggs sa dara leath do na
hÉireannaigh. 

In aghaidh na Fraince a bheas siad
ag imirt seachtain ó Dé hAoine agus,
gan aon chluiche caillte ag na hÉire-
annaigh fós, tá cuma na maitheasa
orthu chun an Grand Slam a
chrochadh leo. Tá dhá chluiche as trí
cinn buaite ag an Fhrainc go dtí seo.
Chaill siad an chéad lá in aghaidh na

hIodáile (12-13) ach bhí bua maith acu
in aghaidh na Breataine Bige (32-0)
agus in aghaidh Shasana an deireadh
seachtaine seo caite (30-20). 

Tá líne lánchúil mhaith ag na Fran-
caigh, le Caroline Ladagnous ag
uimhir a 15 iontach ar an ionsaí,
Elodie Guiglion go maith ar an
chliathán agus is mór an tionchar a
bhíonn ag Lucille Godiveau sa lár.
Chríochnaigh an Fhrainc pointe chun
tosaigh ar Éirinn sa chluiche seo anu-
raidh, 8-7, sa Fhrainc agus b’iad San-
drine Agricole agus Caroline Ladag-
nous laochra na Fraince an lá sin. Níor

éirigh le hÉire aon scór a aimsiú sa
chéad leath den chluiche sin agus bí
cinnte go mbeidh orthu a bheith níos
fearr sa chéad 40 nóiméad an uair
seo. Seo deis iontach ag mná na
hÉireann agus iad lán le muinín tar
éis an bhua in aghaidh Shasana. Tá an
cumas iontu an cluiche seo a
bhuachan, go háirithe agus iad sa
bhaile, agus beidh an cluiche deire-
anach i gComórtas na Sé Náisiún á
imirt acu ar Lá le Pádraig san Iodáil.
Cuirfear tús leis an aicsean ag 7.30i.n
oíche Dé hAoine ag club rugbaí Chill
Dhéagláin agus go n-éirí go geal leo.

Joy Neville agus Fiona Coghlan ó fhoireann rugbaí ban na hÉireann ag ceiliúradh tar éis dóibh an Choróin Thriarach a bhuachan Dé Sathairn seo caite. 
Grianghraf: Stephen McCarthy/SPORTSFILE.

Corn Mhic Giobúin ar
an bhealach go Gaillimh 
Gráinne McElwain

IMREOIDH IT Phort Láirge,
Coláiste Mhuire Gan Smál
Luimnigh (MIC), An Coláiste
Ollscoile Baile Átha Cliath (UCD)
agus Coláiste na hOllscoile Chor-
caigh (UCC) sna babhtaí
leathcheannais de Chomórtas
Mhic Giobúin an Aoine bheag seo
agus beidh an cluiche ceannais ar
siúl ar Pháirc an Phiarsaigh i nGail-
limh, Dé Sathairn. I mbliana, tá an
comórtas á reáchtáil ag GMIT na
Gaillimhe.

Sa bhabhta ceathrú ceannais,
d’éirigh le IT Phort Láirge an lámh
in uachtar a fháil ar IT Luimnigh i
sárchluiche a chríochnaigh 0-21 le
1-14 agus Eoin Murphy as Cill
Chainnigh ag aimsiú 0-9.  Is é Mur-
phy an cúl báire atá ar an mbinse ag
na Cait agus ní bheadh a fhios agat,
b’fhéidir go mbeidh Brian Cody ag
coinneáil súil air chun jab a
dhéanamh amuigh faoin bpáirc
amach anseo. 

Tá Comórtas Mhic Giobúin
buaite ag IT Phort Láirge ocht n-
uaire agus beidh siad ag casadh le
MIC Luimnigh a bheas ag glacadh
páirt sa bhabhta leathcheannais
den chéad uair. Is é Eamon Cregan
bainisteoir MIC Luimnigh agus
fuair siad an lámh in uachtar ar DIT
sa bhabhta ceathrú ceannais, 1-18
le 0-15. Tá foireann láidir acu ar a

bhfuil imreoirí ar nós Conor
Cooney (Gaillimh), John Conlon
(An Clár), Declan Hannon (Luim-
neach) agus Luke O’Farrell (Cor-
caigh) agus ba cheart go mbeadh
sárchluiche idir na foirne seo Dé
hAoine.

UCD agus UCC a bheas in
aghaidh a chéile sa dara cluiche
leathcheannais. Fuair UCC an lámh
in uachtar ar IT Chorcaí sa bhabhta
ceathrú ceannais, 1-13 le 1-11. Beidh
dúshlán mór rompu in aghaidh
UCD atá faoi stiúir Nicky English i
mbliana, fear a bhuaigh 5 bhonn
Mhic Giobúin le UCC sna
hochtóidí. Fuair siad an lámh in
uachtar ar Ollscoil Luimnigh, 1-16
le 0-17, chun dul chomh fada leis
na babhtaí leathcheannais den
chéad uair ó 2006.

Coinnigh súil amach do Noel
McGrath as Tiobraid Árann, fear a
fuair 0-12 sa chluiche ceathrú cean-
nais, agus Jack Guiney as Loch Gar-
man a fuair 1-1 sa chluiche céanna
dóibh. Tá cosaint láidir ag UCD le
leithéidí James Gannon agus
William Phelan as Cill Chainnigh
agus peileadóir Bhaile Átha Cliath,
Rory O’Carroll, ina laoch dóibh sa
chosaint chomh maith. Arís beidh
coimhlint ghéar idir na foirne seo
agus beidh na buaiteoirí ón dá
chluiche ag imirt in aghaidh a
chéile Dé Sathairn ag 2.30i.n.
Craolfar an cluiche beo ar TG4.

Roinn a hAon den
Sraith an-iomaíoch 

Gráinne McElwain ar Shraith Peile Allianz na seachtaine seo

TAR éis briseadh coicíse
beidh babhta a 3 den
tSraith Peile Allianz ar
siúl an deireadh seach-
taine seo. Baile Átha

Cliath in aghaidh Mhaigh Eo agus
Tír Eoghain in aghaidh Dhún na
nGall an dá chluichí mhóra i Roinn a
hAon, gan dabht. 

Caithfidh Dún na nGall taisteal go
dtí an Ómaigh in athimirt de
chluiche leathcheannais Uladh na
bliana seo caite. Níl aon chluiche
caillte ag Tír Eoghain go fóill, ag
buachaint as baile 1-11 le 1-8 in
aghaidh an Dúin agus arís chroch
siad na pointí leo in aghaidh Mhaigh
Eo i gCaisleáin an Bharraigh nuair a
chuir Stephen O’Neill cic éirice san
eangach sna bomaití deireanacha
den chluiche (1-12 le 1-11). 

Chaill Dún na nGall in aghaidh
Chill Dara sa chéad chluiche ach bhí
bua maith acu in aghaidh an Dúin i
mbabhta a dó (0-12 le 0-7). 

Tá Roinn a hAon an-iomaíoch i
mbliana agus Baile Átha Cliath, Cill
Dara agus Tír Eoghain ar bharr an

tábla le ceithre phointe an taobh. 
Ar íochtar an tábla, níl pointe ar

bith faighte ag Ciarraí, Corcaigh ná
An Dún agus os rud e go mbeidh dhá
fhoireann ag dul síos go Roinn a Dó,
tá sé fíorthábhachtach dóibh pointí
a fháil an deireadh seachtaine seo.
Tá dúshlán mór roimh Chiarraí
fanacht thuas agus iad as baile in
aghaidh Chill Dara an tseachtain
seo. 

Níl aon tús maith curtha ag Ciarraí
leis an tSraith agus iad i mbun
atógála. Ach ar a laghad beidh
imreoirí Chrócaigh Chill Airne ar ais
ag imirt leo an deireadh seachtaine

seo, ina measc Colm Cooper agus
Eoin Brosnan, agus tá taithí s’acu ag
teastáil go géar. 

Caithfidh Corcaigh taisteal go dtí
an Dún ach bheinn ag súil gur féidir
leo dhá phointe a thabhairt abhaile
leo. 

Mar fhocail scóir, d’éirigh le Cúige
Uladh an lámh in uachtar ar fháil ar
Chúige Laighean sa Chomórtas Peile
Idirchúige, 3-12 le 0-17. Seo an tríú
bliain as a chéile go bhfuil an comór-
tas buaite ag Ulaidh faoi stiúir Joe
Kernan agus b’iad an dá chúl a fuair
Jamie Clarke an difear ar an lá.  

Ghabhaimis gach rath ar an laoch
peile Oisín McConville a d’fhógair go
bhfuil sé ag éirí as tar éis 20 bliain ag
imirt lena chlub Crois Mhic Lionnáin
ag an deireadh seachtaine. Tá
McConville 37 bliana d’aois agus
d’éirigh leis 6 Chraobh Clubanna na
hÉireann a bhuachan lena chlub
agus Craobh na hÉireann le hArd
Mhacha in 2002. Luaigh sé gurbh é
Cluiche Ceannais Uladh in 1999,
nuair a d’aimsigh sé 2-7, an cluiche
ab fearr a d’imir sé riamh. 

Tá McConville 37 bliana
d’aois agus d’éirigh leis 6
Chraobh Clubanna na
hÉireann a bhuachan lena
chlub agus Craobh na
hÉireann le hArd Mhacha
in 2002.

Oisiń McConville, Crois Mhic Lionnáin, a d'éirigh as an pheil an tseachtain seo. [PIC :  SPORTSFILE]

Conor Cooney (ar dheis), Coláiste Mhuire Gan Smál Luimnigh 
[PIC : MATT BROWNE / SPORTSFILE]


